
لــە ڕۆژگارى كۆنــدا، هــەر ئاواييــەك پاڵەوانێكيــان هەبــوو، پاڵــەوان بەهێزتريــن پيــاوى 
ئاواييەكــە بــوو. پاڵەوانــى )خێــر ئابــاد( نــاوى )قــادر( بــوو و كەســێكى ميهرەبــان بــوو. 
ــەرى  ــرى هون ــوو، فێ ــاگردى زۆرى هەب ــەو ش ــت. ئ ــان خۆشدەويس ــى زۆري ــى ئاواي خەڵك

)زۆرانبــازى(ى دەكــردن.
كاتــێ وەرزى بەهــار دەهــات، پاڵەوانــەكان ئــاگادار دەكرانــەوە، كــە پێويســت بــوو 
بــەردى گچكــە و گــەورە بــەرز بكەنــەوە. هەركەســێك گەورەتريــن بــەرد بەرزبكاتــەوە، 
خــەڵات وەردەگرێــت. خەڵاتــى ئــەو كەســە مەڕێكــى قەڵــەو، يــان بزنێكــى شــيردەر بــوو.

بەردێك كە نەتوانرێت هەڵبگيرێت...

ــەلمان(بوو.  ــاوى )س ــوو ن ــك هەب ــادر(دا، گەنجێ ــەوان ق ــاگردەكانى )پاڵ ــوان ش ــە نێ ل
ــوو  ــوو، هەم ــەو ئاشــەوان ب ــوو. ئ ــزى هەب ــى بەهێ ــەرز و بازوويەك ــى ب ســەلمان بەژنێك
ئاشــەوانەكان ئەســپيان هەبوو. بە ئەســپ بەردى ئاشــەكەيان دەچەرخاند و گەنمەكەيان 
دەكــردە ئــارد. بــەڵام )ســەلمان( بۆخــۆى بــەردى ئاشــەكەى دەچەرخانــد، بۆيــە ڕۆژ بــە 
ڕۆژ بازووەكانــى بــە هێزتــر و جەســتەى بەگــوڕ تــر دەبــوو. )پاڵــەوان قــادر( )ســەلمان(

ى زۆر خۆشدەويســت، چونكــە ئــەو شــەو و ڕۆژ كارى دەكــرد.
وەرزى بەهــار بەدەركــەوت، پاڵەوانــەكان بــۆ نمايشــكردن گەيشــتنە مەيدانــى ئاوايــى 

و )ســەلمان(يش لــە نێوانيانــدا بــوو.
لەســەر  قــادر(  )پاڵــەوان  لێبــوو.  كۆنــى  بەرداشــێكى  مەيدانەكــەدا  لەگۆشــەيەكى 
بەرداشــەكە دانيشــت، تاوەكــو نمايشــى پاڵەوانــەكان ببينێــت. بــەردى گچكــە و ناوەنجــى و 
گــەورە لــە مەيدانەكــە بــوون. پاڵەوانــەكان يەكــە يەكــە دەهاتنە پێشــەوە و بەرديان بەرز 
ــە بــەردى گچكــەوە دەســتيان پێكردبــوو بــەرەو بــەردى گــەورە دەچــوون.  دەكــردەوە. ل
كاتــى بەرزكردنــەوەى بــەردە گەورەكــە هــات، تەنهــا دوو پاڵــەوان لــە مەيدانەكــەدا بــوون. 
ئەوانيــش پاڵــەوان )مــراد(و پاڵەوان)ســەلمان(بوون. پاڵــەوان )مــراد( بــەرەو ڕووى بەردە 
گەورەكــە هەنــگاوى نــا، ئارەقــە لــە ســەر و ڕوخســارى دەتكايــەوە، هــەردوو دەســتەكانى 
بــە دەورى بــەردە گەورەكــە هەلقەكــرد، بــۆ ئــەوەى بــەرزى بكاتــەوە، بــەڵام هەرچەنــدى 
تــەكان و هێــزى دايــە بەرخــۆى، نەيتوانــى بــەرزى بكاتــەوە، ســەرى خــۆى شــۆڕكردەوە 
ــر  ــە پێشــەوە، دەســتەكانى بەوێنــەى زنجي ــەوان )ســەلمان( هات ــى. پاڵ و بەلايەكــدا ڕۆي
بــە دەورى بەردەكــە هەلقــە كــرد، هەمــوو هێــزى خــۆى لــە بازووەكانيــدا كۆكــردەوە و 
بەردەكــەى بــەرەو ســينگى بەرزكــردەوە. خەڵكــى ئاوايــى بارەكەڵڵايــان پێــوت و بــوو بــە 

هياهــو. ئەويــش بەردەكــەى فڕێدايــەوە ســەر زەوى.
پاڵــەوان قــادر پێــى وت: ))ئافەريــن پاڵــەوان! مــەڕە قەڵەوەكــە بــە تــۆ بــڕا(( پاڵــەوان 
)ســەلمان( لــە بــەردەم پاڵــەوان )قــادر(دا چۆكــى داداوە و دەســتى ماچكــرد و وتــى: 
ــى و  ــادر شــيلەبزە گرت ــەوان ق ــادر كێبڕكــێ بكــەم!(( پاڵ ــەوان ق ))دەمــەوێ لەگــەڵ پاڵ
ــى!((  ــى ئاواي ــە پاڵەوان ــى، دەبيت ــەر مــن ببەزێن ــن گەنجــى، ئەگ ــۆ بەهێزتري ــى: ))ت وت
ئەمــەى وتــو بــەرەو ڕووى بــەردە گەورەكــە هەنــگاوى نــا، هــەر دوو دەســتى بــەدەورى 
بەردەكــەدا هەلقــە كــرد، بــە يــەك تــەكان بەردەكــەى بەرزكــردەوە. خەڵكــى ئاوايــى 
ــەڕاوە و لەســەر بەردئاشــەكە دانيشــتەوە،  ــرد. گ ــۆ ك ــان ب ــوت و هياهوي ــان پێ باركەڵڵاي

ــەر  ــادر لەس ــەوان ق ــەوە!(( پاڵ ــەكە هەڵس ــەر بەرداش ــە س ــى: ))ل ــەلمان  وت ــەوان س پاڵ
ــەى؟(( ــەوێ چــى بك ــى: ))دەت ــووە و وت ــەرز ب بەرداشــەكە ب

پاڵــەوان ســەلمان وتــى: ))بەرداشــەكە بــەرز بكەمــەوە!(( ئەمــەى وت و بــەرەو ڕووى 
برداشــەكە هەنــگاوى نــا. پاڵــەوان قــادر و خەڵكــى ئاوايــى بــە سەرســووڕمانەوە چاويــان 
لێدەكــرد. ئــەو بەرداشــەكەى تەكانــدا، كونێــك لــە ناوەڕاســتى بەردەكــە بــوو. هــەردوو 
دەســتى لــە نێــو كونەكــە گيركــرد، هەناســەيەكى قوڵــى هەڵكێشــا و بەرداشــەكەى بــەرەو 
ســينگى بەرزكــردەوە و بــەدەورى خۆيــدا خولايــەوە، ئينجــا دەســتەكانى لێكئــاوەڵا كــرد و 

بەردەكــەى بەزەميــن دادايــەوە. خەڵكــى ئاوايــى دەســتيانكرد بــە هەراوهۆريــا.
)پاڵــەوان قــادر( دەســتێكى لــە شــانى داو پێــى وت: ))ئافەريــن!((، )پاڵــەوان ســەلمان(، 

ئەويــش دەســتى پاڵــەوان قــادرى مــاچ كــرد.
لــە  دەســتى  هــەردوو  نــا.  هەنــگاوى  بەرداشــەكە  ڕووى  بــەرەو  قــادر(  )پاڵــەوان 
كەلێنــى بەردەكــە گيركــردن. هەناســەيەكى قوڵــى هەڵمشــت، زۆر هەوڵيــدا تــا بەردەكــە 
بەرزبكاتــەوە، بــەڵام نەيتوانــى. خەڵكــى ئاوايــى بــە سەرســووڕمانەوە تەماشــايان دەكــرد! 
دووبــارە دەســتى بــەدەورى بەردەكــە هەلقەكــرد و هێــز و گــوڕى دايــەوە بەرخــۆى، بــەڵام 
ديســان نەيتوانــى بــەرزى بكاتــەوە. دواتــر بەرداشــەكەى مــاچ كــرد و لێــى دووركەوتــەوە. 
خەڵكــى ئاوايــى وتيــان: ))پاڵــەوان قــادر، بۆچــى بەردەكەت ماچكرد؟ بــەرزى بكەرەوە!(( 
پاڵــەوان قــادر شــيلەبزە گرتــى و وتــى: ))بەردێــك كــە نەتوانــى هەڵيبگــرى، پێويســتە 

ماچــی كەيــت و بەجێيبهێڵــى.(( لــەو ڕۆژەدا پاڵــەوان ســەلمان دڵــى زۆر خۆشــبوو.

بەكلكى كەڵەشێر باوەڕبكەم،  يا...؟

ــۆ  ــڕا  ب ــووەوە و چاويگێ ــدار ب ــە خــەو بێ بەيانييەكــى ســەحەريى، مريشــكە خــان ل
كەڵەشــێر، كەچــى ديارنەبــوو. ســەيرى ئــەم ديــو و ئــەو ديــوى خــۆى كــرد، دەنگــى 

ــوو! ــەرى نەب ــچ خەب ــێر هي ــرد، كەچــى كەڵەش ــێرى ك ــى كەڵەش ــڕى و بانگ هەڵب
ميرشــكەكە دڵــى گيــرا و نيگــەران بــوو. بەخــۆى وت: ))ئــەى خودايــە، دەبــێ چ 

بەڵايەكــى بــە ســەردا هاتبــێ؟ لەكــوێ بــە شــوێنيا بگەڕێــم؟((
بــاڵ و پەڕەكانــى خــۆى كۆكــردەوە و  ملــى ڕێــگاى گــرت. هێشــتا لــە كوڵانەكــەى دوور 
نەكەوتبــووەوە جوانەگايەكــى بينــى. چــووە پێشــى و وتــى: )) كاكــەى جوانــەگا، ســوێند 
بــە قۆچــى كەمەنــدت، كەڵەشــێرت نەبينيــوە؟ بەيانــى زوو، وەك ئاوێــك بەزەويــدا 

ڕۆچێــت و وەك هەورێــك بــە هــەوادا بــڕوات ون بــوو.((
جوانــەگا يــەك دوو جــار بۆڕانــدى و بەخــۆى وت: )) ئــەى بێئــاگا! ئێســتا تێگەيشــتم 
بۆچــى كاكــى ڕێــوى بەخــۆى و بــە كۆڵەپشــتێكەوە تێپەڕبــوو! حەتمــەن كەڵەشــێرى 
دزيبــوو و دەيبــرد.((، بــەڵام ســەبارەت بــەو بابەتــە هيــچ شــتێكى بــە مريشــكەكە نــەوت. 

تەنهــا وتــى: ))خــەم مەخــۆ، مريشــكە خــان! ئەگــەر كەڵەشــێر ببێتــە ئــاو و بەزەويــدا 
شــۆڕبێتەوە، ئەگــەر ببێتــە هــەور و بــە هــەوادا بــڕوات، بــۆت پەيدادەكــەم. لــە ســەرم 

بووەســتە... بــا بڕۆيــن!((
مريشــك و  جوانــەگا ملــى ڕێگايــان گــرت، تاوەكــو گەيشــتنە بزنــى زەنگــوڵ لــە مــل. 
مريشــكەكە لــە خەفتــان توقەتوقێكــى كــردو وتــى: )) بزنــى مــل بــە زەنگوڵــە! ســوێند 
بــە زەنگوڵــى زێڕينــت، كەڵەشــێرت نەبينيــوە؟ بەيانــى زوو، وەك ئاوێــك بەزەويــدا 

ڕۆچێــت، وەك هەورێــك بــە هــەوادا بــڕوات ونبــوو.((
بزنــى زەنگــوڵ لــە مــل چەنــد جارێــك قاڕانــدى  و بەخــۆى گــوت: ))ئــەى داد و بێداد! 
ئێســتا تێگەيشــتم بۆچــى كاكــى ڕێــوى هيــچ گرنگييەكــى بــە مــن نــەدا و بــە بێدەنــگ 
و بــە خشــپەيى بــە تەنيشــتمەوە تێپــەڕى! حەتمــەن كەڵەشــێرەكەى لــە كۆڵەپشــتەكەى 
نابــوو!((، بــەڵام ئەويــش ســەبارەت بــەو بابەتــە هيچــى بــە مريشــكەكە نــەوت. تەنهــا 
گوتــى: ))خــەم مەخــۆ، مريشــكە خانــم، ئەگــەر كەڵەشــێر ببێتــە ئــاو و بەزەويــدا بچێــت، 

ئەگــەر ببێتــە هــەور و بەهــەوادا بچێــت، دەيدۆزينــەوە، بوەســتە لەگەڵتــان دێــم.((
بزنــى مــل بــە زەنگــوڵ و جوانــەگاو مريشــك كەوتنــە ڕێ. ڕۆيشــتن ڕۆيشــتن تاوەكــو 
گەيشــتنە ئەســپى خەنەيــى. مريشــكەكە قورتــە قورتێكــى كــردو وتــى: )) ئــەى ئەســپى 
خەنەيــى، ســوێند بــە ياڵــى جوانــت، كەڵەشــێرت نەبينيــوە؟ بەيانــى زوو، وەك ئاوێــك 

بەزەويــدا ڕۆچێــت، وەك هەورێــك بــە هــەوادا بــڕوات ون بــوو.((
ــتم  ــتا تێگەيش ــەى واى، ئێس ــى: ))ئ ــد و وت ــازدارى داتەكان ــى ن ــى ياڵ ئەســپى خەنەي
كــە بۆچــى كاكــى ڕێــوى بەئــەدەب ببــوو ســەلامى لێكــردم! بێگومــان كەڵەشــێرەكەى لــە 

ــوو!(( كۆڵەپشــتەكەى ناب
ئەســپى خەنەيــى ســەبارەت بــەو بابەتــە هيچــى بــە مريشــكەكە نــەوت. تەنهــا وتــى: 
))خــەم مەخــۆ، مريشــكە خــان، ئەگــەر كەڵەشــێر ببێتــە ئــاو و بەزويــدا بچێــت، ببێتــە 

هــەور و بەهــەوادا بــڕوات، دەيدۆزينــەوە، ڕاوەســتە منيــش دێــم.((
ئەســپى خەنەيــى و بزنــى مــل بــە زەنگــوڵ و كاكــى جوانــەگا و مريشــكە خــان، 
ڕۆيشــتن ڕۆيشــتن، تاوەكــو كاكــى ڕێوييــان لەنێــو چەمێكــدا دۆزييــەوە.  ڕێــوى بــەدەم 

ــرد.  ــەماى دەك ــوت و س ــى دەگ ــتنەوە گۆران ڕۆيش
جوانــەگا بەدەنگێكــى بــەرزەوە بۆڕانــدى و گوتــى: ))كاكــى ڕێــوى! ســوێند بــە كلكــى 

درێــژت، كەڵەشــێرت نەبينيــوە؟((

ڕێــوى كلكــى بــۆ بزوانــد و وتــى: ))نــا نەمبينيــوە! ســوێند بــەو كلكــە درێــژەم 
نەمبينيــوە!((

ميرشــكەكە لــە دەورى ڕێــوى وەرچەرخــاو  قورتــە قورتێكــى كــرد و وتــى: ))ســوێند 
بــە لمــووزى دێــژت، كەڵەشــێرت نەبينيــوە؟((

ڕێــوى چاوەكانــى داخســت و گوتــى: ))نــا، نەمبينيــوە، ســوێند بــە چــاوە جوانەكانــم 
نەمبينيــوە!((

جوانــەگا و مريشــك و بزنــى زەنگــوڵ لــە مــل و ئەســپى خەنەيــى گوتيــان: ))بــاوەڕ 
بــە ســوێندى ڕێــوى بكەيــن، يــان كلكــى كەڵەشــێر؟((

ــا  ــە كۆڵەپشــتەكەى هاتبــووەدەر، ت ــەوە نەبــوو كــە كلكــى كەڵەشــێر ل ــاگاى ل ڕێــوى ئ
لــەوە تێگەيشــت كۆڵەپشــتى بــەزەوى دادا و چەنــد پێــى هەبــوو هەنــدەى تــرى بــە قــەرز 

وەرگــرت و تێيتەقانــد و بــۆى دەرچــوو.

مشك چييە كە...

ئــاژەڵ و  ئــاژەڵان ڕێكخســت. هەمــوو جــۆرە  بــۆ  گــەورەى  شــێر ميواندارييەكــى 
دڕندەيەكــى دەعــوەت كــرد. پشــيلە خانــم يەكــێ لــە ميوانــەكان بــوو. ئــەو بچوكتريــن 

ــوو. ــێر ب ــى ش ميوان
پشــيلە نەيدەويســت بەدەســتى خاڵــى بچێتــە ئــەو ميواندارييــەوە. شــەو و ڕۆژ بيــرى 
ــتە  ــەم ش ــى ب ــى عەقڵ ــێ بين ــات، كات ــێر بب ــۆ ش ــەك ب ــۆرە دياريي ــە چ ج ــردەوە، ك دەك
ناشــكێ، چــووە لاى نێرەكــەر و پێــى وت: ))جيرانەكــەم، تــۆ چ ديارييــەك بــۆ شــێر 

ــت؟(( دەبەي
ــن  ــى: ))م ــرد و وت ــى ك ــبوو، زەڕەزەڕێك ــێ خۆش ــۆى زۆر پ ــى خ ــە دەنگ ــەر ك نێرەك

دەنگــە خۆشــەكەى خۆمــى پێشــكەش دەكــەم.((
ــدا  ــى خۆي ــرد و بەڕێ ــەر ك ــە نێرەك ــزى ل ــەوت. خــودا حافي ــى ن ــم هيچ ــيلە خان پش
ڕۆيــى. چــووە لاى مانــگا ســپى و پێــى گــوت: ))ئێــوە چ ديارييــەك بــۆ شــێر دەبــەن؟((



14

مانــگا ســپى بــە دەنگێكــى بــەرز قۆڕانــدى وتــى: ))مــن وێنجــە و ســێپەڕەى تــازەى 
بــۆ دەبــەم.((

پشــيلە خانــم ماڵئاوايــى لــە مانــگا كــرد و چــووە لاى عەلەشــيش و وتــى: ))ببينــم 
ئێــوە چ ديارييــەك بــۆ شــێر دەبــەن؟((

پشــيلە چــووە چەنــد شــوێنێكى تــر و لــە چەنــد ئاژەلێكــى تــرى پرســى، دواتــر 
گەڕايــەوە ماڵەكــەى خــۆى. دڵــى تونــد ببــوو، بەخــۆى دەوت: ))پێويســتە مــن باشــترين 

ــوو. ــارى چــى ب ــەڵام نەشــيدەزانى باشــترين دي ــەم!((، ب ــۆ شــێر بب ــارى ب دي
پشــيلە دانيشــتبوو لەگــەڵ خــۆى قســەى دەكــرد، لەنــاكاو چــاوى بــە مشــكێكى بچوكــى 
خۆڵەمێشــى كــەوت، زارى پــڕ ئــاو بــوو، بەخــۆى وت: ))باشــترين دياريــم پەيداكــرد!((، 
قەڵەمبازێكــى لێــدا و مشــكەكەى لەنێــوان زەوى و هــەوادا گــرت، ڕۆژى ميواندارييەكــە 
ــاژەڵ و دڕنــدەكان بــە ديارييــەوە چونــە لاى شــێر، پشــيلەش لەنێــوان  هــات، هەمــوو ئ
ئەوانــەدا بــوو، ئــەو مشــكە بچوكەكــەى لــە قەفەســێك نابــوو، بــە پــۆزەوە ملــى ڕێــگاى 

گرتبــوو. 
ميواندارييەكــەى شــێر بــۆ بوونــەوەرەكان شــتێكى دڵخۆشــكەر بــوو، ماڵــى شــێر پڕببوو 
لــە ديــارى جۆراوجــۆر، پشــيلە خانــم قەفەســەكەى دايــە شــێر و وتــى: ))فەرمــوو! ئــەوە 
باشــترين ديارييــە بــۆ ئێــوە! چەنــد ڕۆژێــك ئــارام بگــرە تــا نەختێــك گــەورە دەبێــت، 

ئەوكاتــە قەڵــەو دەبێــت و ســەر و پێيەكــەى بخــۆ.((
كــە  كــرد.  سوپاسيشــى  و   كــرد  پشــيلەى  ســەيرى  سەرســووڕمانەوە  بــە  شــێر 
ميواندارييەكــە تەواوبــوو، شــێر بڕياريــدا ديارييــەكان كۆبكاتــەوە، چــاوى بــە قەفەســى 

مشــكە بچووكەكــە كــەوت. مشــكە بچوكەكــە بەترســەوە ســەيرى شــێرى دەكــرد.
شــێرەكە قســەى پشــيلەكەى بــە بيرهاتــەوە و پێكەنــى. دەرگاى قەفەســەكەى كــردەوە 
ــە  ــە قەفەســەكە هات ــى: )) مشــكى بچــووك، وەرە دەرەوە!((مشــكەكە لەســەرخۆ ل و وت

دەرەوە و لــە ترســان وەك گــەڵاى بــى دەلــەرزى.
شــێر ســەيرێكى كــرد و وتــى: ))بچكــۆڵ بــڕۆ! مــن ئەگــەر يــەك گــورگ بخــۆم تێرنابم، 
چــۆن تــۆ بخــۆم! بــۆ پشــيلە خانــم خۆراكێكــى چــەور و نەرمــى، چونكــە ســەروپێى تــۆ 
لايەكــى ددانــم پڕناكاتــەوە، وەك دەڵێــن: ))مشــك خــۆى چييــە و ســەروپێەكەى چــى!((، 

مشــكە بچووكەكــە تێيتەقانــد و بــۆى دەرچــوو.

بزنۆكە نەمرێ بەهار پێدەگا،...

  
 )گارۆ(لــە كارى ئاشــەوانيدا زۆر هاوكاريــى )كــوردۆ(ى دەكــرد. كــوردۆ بزنێكــى بــۆ 
گارۆ كــڕى. گارۆ نــاوى لــە بزنەكــە نــا بزنۆكــە. بەخــۆى و بــە بزنۆكــەوە دەچــووە لاى 

كــوردۆ و هــاوكارى دەكــرد.
ئيشــى ئاشــەوانى زۆر بــوو، چونكــە وردە وردە هاويــن بــەرە و كۆتايــى دەچــوو، 
خەڵكــى ئاوايــى گەنميــان دەبــردە ئــاش و دەيانكــردە ئــارد، بزنۆكەكــە لــە دەوروبــەرى 
ئاشــەكە دەخولايــەوە و دەلــەوەڕا. كاتــێ )گارۆ(ى بــە ســەر و ســيمايەكى ئــارداوى دەبينــى 
بــەرەو ڕووى ئــەو ڕايدەكــرد، ئەويــش كەمێــك يــارى لەگــەڵ دەكــرد و دواتــر دەگەڕايــەوە 
ســەر كارەكــەى خــۆى. عەســران كــە ئيشــى ئاشــەوانى تــەواو دەبــوو، گارۆ دەســت و 



16

دەم و چــاوى خــۆى دەشوشــت و لەگــەڵ بزنەكــە دەچوونــە دەشــت. بزنەكــە تێــر 
گيــا و گۆڵــى دەخــوارد و دواتــر دەگەڕانــەوە ماڵــەوە. چونكــە )نەنــە ڕازى(نەخــۆش 
بــوو، نەيدەتوانــێ خزمەتــى مانــگا و مــەڕەكان بــكات. گارۆ بزنۆكەكــەى لــە گۆشــەيەكى 

ــا. ــۆ دادەن ــەك و شــوتى ب ــە كاڵ حەوشــەكە دەبەســتەوە و توێكڵ
ئــەو ســاڵە پايــز زوو هــات، گارۆ بەپەتــى ڕەنگاوڕەنــگ كــە دايكــى دروســتى كردبــوو، 
ملوانكەيەكــى جوانــى بــۆ بزنەكــە دروســت كرد و زەنگوڵۆكەيەكيشــى پێوەخســت. چەنگە 
ــە هــەر چــوار پــەل و نێوچــەوان و كلكــى بزنەكــەى  ــەوە و ل ــاو گرت ــە ئ خەنەيەكــى ب
هەڵســوى. ئێســتا بزنەكــە بــووە ســێ ڕەنــگ، ســپى و ڕەش و خەنەيــى. زۆر جــوان بــوو. 
هەمــوو كەســێك ســەيرى دەكــرد، كاتــێ كــە كــوردۆ بزنەكــەى ديــت، زۆرى پــێ جــوان بــوو 
و بــە نەنــە ڕازى وت: ))ئەگــەر دەمزانــى ئــەو بزنــە ئەوەنــدە دڵــى گارۆ خــۆش دەكا، 

ئــەوە زووتــر  بــۆم دەكــڕى.((
نەنــە ڕازى ســەرێكى ڕاوەشــاند و وتــى: ))مــن نازانــم چــى بــە دڵــى منداڵانــدا گــوزەر 

دەكات!((
وەرزى پايــز تــەواو بــوو، يەكەميــن بەفــر كــە بــارى، تــا ژێــر چۆكــى گارۆ بــوو، زســتان 
لــە ســاڵانى تــر زووتــر هــات، خەڵكــى ئاوايــى لــە ئامادەباشــى دابــوون. مــەڕ و مانگاكانيــان 
بــردە ئاغــەڵ و پێشــوازى زســتانيان كــرد. گــەڵاى درەختــان هەڵوەريــن، لــەوەڕگا نەمــا، 
بزنۆكــە برســى بــوو، گارۆ نەيدەزانــى بــە چ شــێوەيەك تێــرى بــكات. نەنــە ڕازى بەخشــت 
ــە دراوســێكان  ــێ جــۆى ل ــاس نەخت ــرد. عەب ــە دروســت ك ــۆ بزنەك ــى ب ــوڕ كۆڵيتێك و ق
وەرگــرت، لەگــەڵ كا تێكەڵــى دەكــرد و بــە بزنەكــەى دەدا، بزنەكــە ئەوەنــدە برســى بــوو 
كا و جۆيەكــەى زۆر بــە ئيشــتها و بەهەڵپــەوە دەخــوارد. گارۆ ســەيرى دەكــرد و دەيگــوت: 
))خــەم مەخــۆ، بزنۆكــە گيــان! تــا ســەيرى ئێمــە دەكــەى زســتان تەواودەبێــت، دووبــارە 
دەر و دەشــتەكان ســەوز دەبنــەوە و دەبنــەوە لــەوەڕگا، ئەوكاتــە بێئەنــدازە گيــاى تــازە 

بخۆ.((
بزنۆكــە بەچــاوە ميهرەبانەكانييــەوە ســەيرى )گارۆ(ى دەكــرد، كا و جــۆى بە ســەختى 
دەجــوى و دەيخــوارد. بــەم شــێوەيە چەنــد ڕۆژێــك تێپــەڕى، كاو جــۆ تەواوبــوو، بــزن 
بــە برســييەتى مايــەوە، ئيتــر هێــزى ئــەوەى نەمابــوو لــە شــوێنى خــۆى بەرزبێتــەوە 
و بەئاراســتەى گارۆ ڕابــكات. ئەويــش باوەشــى بــە بزنەكــە دادا و باســى هاتنــى بەهــار 
و ســەوزەزارى بــۆ دەكــرد و دەيــوت: ))بزنۆكــە گيــان، تەمەنــى زســتان وا بــەرەو كۆتــا 

دەچێــت. ئارامــت هەبــێ! جارێكــى تــر دەچينــەوە دەر و دەشــتەكان، نارەحــەت نەبيــت!((
ــرد،  ــە دەك ــۆ بزنەك ــەى ب ــش قس ــرد، ئەوي ــەيرى گارۆى دەك ــزى س ــێ هي ــزن بەب   ب

ــە قســەكانيەتى. ــى ل ــوردۆ گوێ ــە ك ــوو ك ــەوە نەب ــاگاى ل ئ
ــە  ــى؟ ئاي ــۆ چــى دەڵێ ــوڕە ت ــى: ))ك ــەرزەوە وت ــە دەنگێكــى ب ــوردۆ ب ــا، ك گارۆ دەگري
دەبــێ ئــەم حەيوانــە بەســتەزمانە تــا بەهــار هيــچ نەخــوات و بــە برســيەتى بمێنێتــەوە؟ 
بەرزبــەوە بــڕۆ لاى مامــە مــراد و پێــى بڵــێ: يــەك گونييــە جــۆ و دوو گونييــە كات بــۆ 

بێنــێ.((
بــە دەنگێكــى بــەرزەوە پێكەنــى گوتــى: ))هــى هــى هى...بزنۆكــە مەمــرە بەهــار 

دێتــەوە، كاڵــەك و خەيــارت بــۆ دێتــەوە.((
)گارۆ(يــش پێكەنــى، لــە جێــى خــۆى بڵندبــووە و بەپەلــە بــەرەو خانــووى مامــە مــراد 

ڕايكرد.  

درەخت هەر چەندە بەرى زۆرتر بێ،...

  لــە باخێكــدا درەختــى جۆراوجــۆر هەبــوو، لايەكــى درەختــى گێــاس و لەلايەكــەى 
ــە ناوەڕاســتى باخەكەشــدا درەختێكــى عەرعــەر  ــوو، ل تريــش درەختێكــى هەرمــێ هەب

هەبــوو.
ــاودەدا،  ــە كوخەكــەى بەدەردەكــەوت و باخەكــەى ئ ــان زوو ل ــر، بەياني ــى پي باخەوان

ــە گۆشــەيەكى باخەكــەى بــوو. كوخــى باخەوانەكــە ل

بــە  پيــر  باخەوانــى  دەركــرد،  گەڵايــان  و  شــكۆفە  درەختــەكان  و  هــات  بەهــار 
خۆشــحاڵييەوە چــاوى لــە درەختــەكان دەكــرد و شــكۆفەكانيانى بــۆن دەكــرد. ڕۆژێــك لــە 

درەختــى گێاســى پرســى: ))خــەوى زســتانت چــۆن بــوو((؟ 
درەختــى كێــاس لــق و چڵەكانــى خــۆى جوڵانــدەوە و وتى:))زســتانێكى ســەخت 

ــوو!(( ب
ــۆ  ــەدى ت ــى وت: ))ئ ــەوە و پێ ــێ بەرداي ــى هەرم ــۆ لاى درەخت ــەى ب باخــەوان ئاوەك

ــرد؟(( ــتانت چــۆن بەڕێك زس
ــە  ــتاندا ب ــەم زس ــت ل ــتەى من ــۆ جەس ــەر ت ــى دايەوە:))ئەگ ــێ وەڵام ــى هەرم درەخت

گونييــە نەپێچابايــەوە ســەرما و بەســتەڵەك دەيئەنگاوتــم  و دەيكوشــتم((.
باخــەوان چــاوى بــە درەختــى عەرعــەر كــەوت. ئــەو ڕۆژەى هاتــەوە بيــر، كــە تــازە 
ئــەو لــە باخەكەيــدا ســەوز ببــوو. نــە ئــەو و نــە خــاوەن بــاخ، تــۆوى ئــەم درەختەيــان 

لــەم باخــدا نەچاندبــوو، ڕەنگــە بــا يــان ئــاو تــۆوى ئــەم درەختــەى هێنابێتــە ئێــرە.
خــاوەن بــاخ حــەزى دەكــرد ئــەم درەختــى عەرعــەرە لــە ڕەگــەوە ڕيشــەكێش بــكات، 
بــەڵام باخــەوان ڕێــى پێنەدابــوو. چونكــە ئــەو هەمــوو جــۆرە درەخــت و ســەوزاييەكى 

لــەلا جــوان و  پەســند بــوو.
درەختــى عەرعــەر ڕۆژ بــە ڕۆژ گەشــەى دەكــرد و گەورەتــر دەبــوو، تــا واى لێهــات لــە 
هەرمــێ و گێاســەكان بڵندتــر بــوو. باخــەوان ڕووى لــە درەختــى عەرعــەر كــرد و لێــى 

پرســى:))ئەرێ! ئــەدى تــۆ زســتانت چــۆن بەســەربرد؟((
درەختــى عەرعــەر بــە لەخۆباييــەوە ســەيرێكى باخەوانــى كــرد و وتى:))مــن درەختــى 

شــاخاويم، ترســم لە زســتان و ســەرما و ســۆڵە نييە!(( 
باخــەوان هيچــى نــەوت. جۆگەلــە ئاوەكــەى بــەڕووى درەختــى عەرعــەردا كــردەوە و 

ڕۆيشــت.
ــەرى خــۆى  ــەم ب ــوو يەك ــەوە داب ــى ئ ــە ســەين و بەين ــازە ل ــە ت ــى عەرعــەر ك درخت
بــدا، بــە لووتبەرزييــەوە چاوێكــى لــە درەختــى هەرمــێ كــرد و وتى:))لــە ڕاســتيدا تــۆ 

ــى! ((  ــارە و بچوك ــى زۆر بەدبەخــت و بێچ درەختێك
درەختــى هەرمــێ ســەرى بەرزكــردەوە، ســەيرى قــەدە بەرزەكــەى عەرعــەرى كــرد و 
بــە بەخشــندەييەوە وتى:))بــەڵام لــە بيــرت نەچــێ ڕەگەكانــى مــن  بەهێــزن و ميــوەى 

درشــت و ئــاودار بەرهەمدێنــم.((
و  داتەكانــد  گەڵاكانــى  و  لــق  و  هەڵقرچانــد  لــێ  لێوێكــى  عەرعــەر  درەختــى 
وتى:))ميوەكــەى تــۆ لــە ميوەكــەى مــن درشــتتر و ئاودارتــر نييــە! ســەيرى قــەد و بــاڵام 
ــەوە!(( ــەم بچنێت ــێ ميوەك ــا بتوان ــێ، ت ــەڵ خــۆى بێن ــژە لەگ ــێ پەي ــە! باخــەوان دەب ك

ــارەى بــەرى عەرعــەر  درەختــى هەرمــێ فــزەى لێوەنەهــات، چونكــە نەيدەزانــى قەب
چەندەيــە و چ جــۆرە تامێكــى هەيــە.

بەهــار تێپــەڕى و هاويــن هــات. گــەڵاى درەختەكان چڕ و پڕ تر بوون و گوڵەكانيشــيان 
بوونــە ميــوە. ميــوەى درەختــى هەرمــێ ڕۆژ بــە ڕۆژ گەورەتــر و جوانتــر دەبــوو. كەچــى 
بــەرى درەختــى عەرعــەر هــەر بەقــەد يــەك دەنكــە فنــدق دەبــوو. درەختــى عەرعــەر 
تــوڕە بــوو، بــەڕووى درەختــى هەرمێــدا شــيڕاندى و وتى:))هــەى  درەختۆكــەى هەرمێــى 
ناقــۆڵا! تــۆى كورتــە بنــە ئــەو بــەرە جــوان و درشــتەت داوە، كەچــى منــى بــەژن و بــاڵا 
بــەرز ئــەم بــەرە بچوكــم گرتــووە!؟ قــەرار بــێ، لــەم ڕۆكــەوە نەهێڵــم ڕووناكــى خۆرەتــاو 

بگاتــە لــق و گەڵاكانــت!((
ــق و گەڵاكانــى زۆر و زۆرتــر  درەختــى عەرعــەر ڕاســتى وت، چونكــە ڕۆژ بــە ڕۆژ ل
دەبــوون، ئــەو وەك پارچــە هەورێــك لــە ژوور ســەرى دار هەرمێكــە وەســتابوو. خۆرەتــاو 
هەرچەنــد هەوڵيــدەدا نەيدەتوانــى ڕووناكــى خــۆى بگەيێنێتــە درەختــى هەرمــێ. تەنهــا 
لــە دواى نيــوەڕۆوە ڕێــى بــە كەمێــك ڕووناكــى دەدا، كــە بــەر درەختــى هەرمــێ بكــەوێ. 
درەختــى هەرمــێ زۆر پێويســتى بــە تيشــكى خۆرەتــاو بــوو و بەلايــەوە هەتــاو لــە هەمــوو 
ــاخ  ــك خــاوەن ب ــا ڕۆژێ ــوو، ت ــى عەرعــەر زۆر شــادومان ب ــوو. درەخت ــر ب شــتێك گرنگت
هاتــە نێــو باخەكــەى و بينــى درەختــى عەرعــەر ســێبەرى بەســەر درەختــى هەرمێــدا 
ــێ  ــەر ناهێڵ ــى عەرع ــێبەرى درەخت ــا و وتى:))س ــێ هەڵس ــاوارى ل ــردووە، باخــەوان ه ك
بــەرى هەرمێكــە پێبــگات. ئەگــەر خۆرەتــاو بــەر درەختــى هەرمــێ نەكــەوێ، چاومــان بــە 

يــەك تاكــە هەرمێــى زێڕيــن و ئــاودار ناكــەوێ.((
خــاوەن باخەكــە ئەمــەى وت و ڕاســتەوخۆ چــووە لاى درەختــى عەرعــەر و گەڵاكانــى 
ــە! توخــوا،  بۆنكــرد و وتــى: ))چ بۆنێكــى ناخۆشــى لێــدێ، ئەمــە باخــە يــان  جەنگەڵ
درەختێــك  بەرەكــەى بــە قــەت فندقێــك بێــت و بەكەڵكــى خــواردن نەيــەت و بۆنــى وا 
ناخــۆش بــێ و سێبەريشــى بەســەر درەختــى هەرمێــدا كردبــێ، ئەمــە كــەى جێگــەى لــە 

باخــدا دەبێتــەوە و كەڵكــى چييــە؟ ئــادەى مشــارێكم بــۆ بێنــن!((
ــە درەختــى هەرمــێ و عەرعــەر كــرد. بينــى درەختــى هەرمــێ  باخــەوان چاوێكــى ل
لەبــەر ئــەو هەمــوو بــەرەى گرتبــووى بــۆ زەوى شــۆڕ ببــووەوە، بــەڵام درەختــى عەرعــەر 
تەنهــا بــاڵاى هەڵچــووى هەبــوو، وەك ســتوونى كارەبــا لــە ناوەڕاســتى باخەكــە وەســتابوو. 

لــە هەمــان كاتيشــدا بۆنــى ناخۆشــى لــق و گەڵاكانــى بەهــەوا بڵاودەبــووەوە.
ــدە  ــتيدا! درەخــت هەرچەن ــد و بەخــۆى وت:)) لەڕاس باخــەوان ســەرى خــۆى لەقان

ــێ!(( ــر دەب ــەرى زۆرتربــێ، ســەرى نويت ب
ئەوجــا بــە مشــار كەوتــە گيانــى درەختــى عەرعــەرى غــرور و لەبنــڕا بڕييــەوە. خێــرا 
گوژمــەى خۆرەتــاو لــە هەمــوو لايەكــەوە درەختــى هەرمێيــان گرتــە بــاوەش و ئەويــش 

جوانتــر گەشــايەوە.

مار ڕقى لە پونگ دەبووەوە،...

ــوو،  ــوو، دەوروپشــتى درەختەكــە چەمــەن زارب ــە نزيــك كانياوێــك، درەختێــك هەب ل
ــان دەكــرد. ــە شــادييەوە ياريي مامــز  و كەروێشــك و پەڕەســێلكە ب

ــت  ــە تەنيش ــز ل ــوو، ماڵــى مام ــەوزەكان ب ــە س ــو تەڕاش ــە نێ ــكەكە ل ــەى كەروێش لان
كانياوەكــە بــوو. پەڕەســێلكەكەش لــە ســەر درەختەكــە هێانــەى چێكردبــوو.

ڕۆژێكيــان مامــز و پەڕەســێلكە ســەرگەرمى ياريكــردن بــوون، كەروێشــك بــە هەناســە 
ــى  ــەوم مارێك ــەم بخ ــە لانەك ــت ل ــارى ڕەش!...دەمويس ــار! م ــى: ))م ــات و وت ــوە ه بڕكێ

ڕەشــم بينــى!((
مامز وتى: ))بێگومان خەوت بينيوە!((

پەڕەسێلكە وتى: ))ڕەنگە پەتى ڕەشت بينيبێ، وات هەستكردبێ مارە!((
  كەروێشــك وتــى: ))نــا نــا! خــەوم نەبينيــوە! پەتــى ڕەشيشــم نەبينيــوە! وەرن بــا 

مــارە ڕەشــەكەتان پيشــان بــدەم!((
مامــز و پەرەســيلكە بەگــەڵ كەروێشــك كەوتــن. ڕۆيشــتن و لــە لانــەى كەروێشــكەكە 

نزيــك بوونــەوە. لــەم لا گــەڕان و لــەو لا گــەڕان، بــەڵام ڕەشــماريان نەدۆزييــەوە.
ــك  ــەڵام كەروێش ــەون، ب ــا بخ ــان ت ــى خۆي ــەوە ماڵ ــێكيان چوون ــەر س ــات ه ــەو داه ش
لــە ترســان تــا بەيانــى خــەو نەچــووە چاوانــى. كــە بەيانــى داهــات، كوێــى لــە دەنگــى 

ــەو.  ــەرەو لاى ئ ــا ب ــگاوى ن ــوو، هەن پەڕەســێلكە ب
پەڕەســێلكە باڵەكانــى لێكــدەداو وتــى: ))مــار، ڕەشــمار! خــۆم بينيــم! دەيويســت بێتــە 

هيانەكــەم و بەچكەكانــم بخــوات.((
مامــز گەيشــتەجێ، پەڕەســێلكە لــە ترســان، وەك گــەڵاى بــى دەلــەرزى و دەيــوت: 
))مامزەخانــم، كەروێشــك ڕاســتى وت، منيــش مــارە ڕەشــەكەم بينــى. ئەگــەر بۆ ســۆراغى 

بەچكەكانــم بێتــەوە، چــى بكــەم؟((
پەڕەســێلكەكە زۆر ترســابوو. مامــز و كەروێشــك خەمگيــن بــوون، لەنــاكاو گوێيــان لــە 
فيشــكە فيشــك بــوو. گوێچكەكانيــان موچكــرد و لەپشــت درەختەكــە خۆيــان مــات كــرد. 
ڕەشــمار لەســەر تاتــە بەردێــك ڕاكشــابوو، زمانــى دەردەهێنــا و ســەرنجى دەدايــە ئەمبــەر 

و ئەوبــەر. 
كەروێشك و مامز و پەڕەسێلكە زانيان كونى مار لەبن تاتە بەردەكەيە.

مار فيشكاندى و بەكونەكەدا خۆى خستە بن بەردەكە.
كەروێشك وتى: ))من هيچكە لێرە نامێنمەوە!((

مامز وتى: ))ڕاستە، پێويستە بچينە شوێنێكى تر!((
پەڕەســێلكە وتــى: بۆكــوێ بڕۆيــن؟ ماڵــى ئێمــە لێرەيــە! چ شــوێنێكى باشــتر پەيــدا 

بكەيــن؟((
كەروێشــك گوێيــە درێژەكانــى داتەكانــد و وتــى: ))بــەڵام چــى بكەيــن؟ ئەگــەر لێــرە 

بمێنينــەوە، ڕەشــمار لەناومــان دەبــات!((
پەڕەسێلكە باڵەكانى لێكدا و وتى: ))پێويستە ڕەشمار لێرە دوورخەينەوە!((

مامــز و كەروێشــك و پەڕەســێلكە هــاوكارى يــەك بــوون. پەڕەســێلكە لــە ئاســمانەوە 
بەردووكــەى بەســەرى مارەكــە دەدا، كەروێشــك گێــزەرى ژەهــراوى لەپێــش كونــى مارەكــە 
ــۆى  ــو ڕەشــمارەكە ب ــە، تاوەك ــە ســەر تاتەبەردەك ــڕ خــۆى هەڵدەداي ــش لەپ ــا. مامزي دان
بخشــێت و ئەونــاوە چــۆڵ بــكات. بــەڵام هيــچ كام لــەم تەكبيرانــە ســوديان نەبــوو، 

مارەكــەش هــەر لــە جێــگاى خــۆى مايــەوە.
ــوو،  ــان گيراب ــتن. دڵي ــە دانيش ــەراغ كانييەك ــە ق ــێلكە ل ــك و پەڕەس ــز و كەروێش مام



24

خەميــان دەخــوارد، بيريانكــردەوە چــى بكــەن، تاوەكــو لــە چنگــى مــار نەجاتيــان بێــت. 
بنجــە پونگەيەكــى باريكەلــە لــە قــەراغ ئاوەكــە ئەوانــى بينــى و دڵــى پێيــان ســوتا! 

پرســى: ))چــى بــووە؟ بۆچــى ئەوەنــدە خەمبــارن؟((
كەروێشــك هەمــوو شــتێكى بۆگێڕايــەوە. مامــز و پەڕەســێلكە كونــى مــارە ڕەشــەكەيان 

پيشاندا.
پونگەكــە نەختــێ بيــرى كــردەوە. دواتــر ســەرێكى بۆبــادا و وتــى: ))خــەم مەخــۆن! 

مــن و بنچكــە بچوكەكانــم ببەنــە زاركــى كونەمارەكــە و بمانچێنــن!((
كەروێشك بە سەرسامييەوە وتى: ))ئەو ئيشە چ سوودێكى هەيە؟((

پونــگ  گــەڵا بچوكەكانــى بــە نەرمييــەوە بــەدەم و چــاوى كەروێشــكەكەى داهێنــاو 
وتــى: )) گــوێ لــە قســەكانى مــن بگــرن، هەرچيــم وت ئەنجامــى بــدەن!((

مامــز و كەروێشــك و پەڕەســێلكە، پونگەكەيــان هەڵقەنــد و لــە زارك و دەوروبــەرى 
ــەى  ــوت و كەل ــگ ل ــى پون ــەدەر. بۆن ــەى هات ــە كونەك ــان. ڕەشــمار ل ــە چاندي كونەمارەك

پڕكــرد، ناڕەحــەت بــوو وتــى: ))چ بۆنێكــى ناخــۆش و پيســە!((
بەســەر و ملــى هەمــوو پونگەكــەى پانكــردەوە، دووبــارە گەڕايــەوە كونەكەيــى و 

خــەوت.
ــە  ــێ ك ــى، كات ــۆ ڕۆژى دواي ــاودا. ب ــان ئ ــێلكە پونگەكەي ــك و پەڕەس ــز و كەروێش مام
ــەى  ــتى كونەك ــە دەوروپش ــوو، چونك ــەدەر، زۆر تووڕەب ــەى هات ــە كونەك ــار ل ــى م بەيان
هەمــووى پونــگ بــوو، ديســان مارەكــە بەســەر و ملــى هەمــوو پونگەكــەى پانكــردەوە و 

ــەڕا.  ــك دەگ ــەدواى نێچيرێ ب
مامزو كەروێشك و پەڕەسێلكە جارێكى ديكەش پونگەكەيان ئاودايەوە. 

ديسان ڕەشمار تووڕەبووە و بەسەر و گەردەنى پونگەكەى هەڵشێا و ڕۆيى.

مامز و كەروێشك و پەڕەسێلكە، كۆڵيان نەدا، ديسان پونگەكەيان ئاودايەوە.
ڕۆژى دوايــى ديســان مــار چــاوى بــەو پونگــە زۆرە كــەوت، زۆر تــووڕە بــوو، فشــكاندى 
و وتــى: ))ئــەى پونگــى پيــس و بــۆن ناخــۆش!  بۆچــى دەســت لــە مــن بەرنــادەى؟ واى! 

مــار ڕقــى لــە پونــگ دەبێتــەوە، كەچــى لــە زاركــى كونەكــەى دەڕوێــت!((
مــار زۆر بــە تووڕەييــەوە قســەكانى كــرد و ڕۆيــى بــۆ ئــەوەى لــە شــوێنێكى ديكــە مــاڵ 
ــە چنگــى   بــۆ خــۆى دروســت بــكات. بــەم شــێوەيە، مامــز و كەروێشــك و پەڕەســێلكە ل

ڕەشــمار ڕزگاريــان بــوو. 



25

  بەوەى نييە فلفل زۆر بچوكە،...
  

 مشــكێك هەبــوو، هەمــووان بەويــان دەوت )فلفــل(، ئــەو بــە ماندووبونێكــى زۆر 
خانوچكەيەكــى بــۆ خــۆى چێكردبــوو. 

زســتان بەڕێوەبــوو، بــەڵام ئــەو زۆر لــەوە دڵنيابــوو، كــە خانوچكەيەكــى بــاش و 
گەرمــى هەيــە.

ڕۆژێــك فلفــل لەبــەردەم خانوچكەكــەى دانيشــتبوو، ســەيرى دەوروپشــتى خــۆى 
دەكــرد. كەرێــك بەوێــدا تێپــەڕى و دەســتى بەزەڕيــن كــرد و لەســەر كونەكــەى ـ 
هيانۆچكەكــەى گــەوزى، فلفــل كــە ســەيرى هەيكەلــە گەورەكــەى كــەرى كــرد، زۆر 
ترســا لــەوەى خانوچكەكــەى وێــران بــكات. خــۆى هەڵدايــە بەردەمــى كەرەكــەو وتــى: )) 

كاكــى نێرەكــەر لــەم شــوێنە بەرزبــەوە، خانوچكەكــەم لــێ وێــران دەكــەى!((
نيرەكــەر بــە ڕووگرژييــەوە ســەيرى فلفلــى كــردو وتــى: ))تــۆ بــە ئەنــدازەى گوێيەكــى 

مــن نــى، تــۆ فەرمانــم لەســەر دەكــەى؟ لەبــەر چــاوم ونبــە!((
فلفــل بــە پاڕانــەوە وتــى: ))كاكــى نيرەكــەر، ئــەوە خانوچكــەى منــە. تــۆ لەســەرى 

ــت.((  ــوى، خــراپ دەبێ گەوزي
كــەر توڕەبــوو، ســەر و پۆتەلاكــى ڕاوەشــاند و وتــى: ))لێــم دووركــەوە دەمــەوێ پشــوو 

بدەم!((
دواى ئەوە چاوەكانى لە سەريەك داناو سەرى خستە سەر سينگى و خەوت.

فلفــل بــە توڕەييــەوە ســەيرێكى ئەمبــەر و ئەوبــەرى خــۆى كــرد و بەخــۆى وت: 
))چــى بكــەم، چــى نەكەم؟((دواتــر بيــرى كــردەوە و خــۆى هەڵدايە ســەر ورگــى كەرەكە، 
كەرەكــە تەكانێكــى بەســەر و قەوچــەى خۆيــدا، بــەڵام فلفــل خيــرا خــۆى هەڵدايــە ســەر 

گوێيەكــى و گازێكــى لێگــرت.
كەرەكــە ســەر و كێاكــى خــۆى بــەولاو بــەولادا تەكانــدا و فلفلــى بــەزەوى دادا. 
هەســتاوە ســەرپێ و دووبــارە خــۆى هەڵدايــەوە ســەر ورگــى كەرەكــە. ئــەو جــارە گازى 

ــرت. ــرى گ ــەى ت ــە گوێيەك ل
ــدا،  ــەولادا تەكان ــا و ب ــى خــۆى بەم ــرد و ســەر و گوێاك ــەر لشمەلشــمێكى ك نيرەك

ــوو. ــۆڵ و لەبەرچــاوى ون ب ــاو گ ــاو گي ــە ن ــى فڕێداي فلفل
دووبــارە چاوەكانــى  نەديــت!  فلفلــى  كــرد،  دەوروبــەرى خــۆى  ســەيرى  كەرەكــە 

خــەوت. و  لێكنايــەوە 
ــەى  ــە لاقەپررغ ــى ل ــەركەوت و گازێك ــەدا س ــى كەرەك ــە كلك ــەرخۆ ب ــل زۆر لەس فلف

ــرد. گيرك
ــۆڵ  ــا و گ ــو گي ــى دا و لەنێ ــووەوە، فلفــل قەلەمبازێك ــى خــۆى بەرزب ــەر لەجێ نيرەك
خــۆى شــاردەوە. نيرەكــەر چــاوى لــەم بــەر و لــەو بــەر گێــڕا، كەچــى فلفلــى نەبينــى. 
پاڵكەوتــەوە و جێــى گازگرتنــى مشــكەكەى بــە زمــان و لچــى مشــت و ماڵكــرد و ديســان 

خەوتــەوە.
ــە قاچــى گــرت. نيرەكــەر بــە  ــە كەرەكــە نزيــك كــردەوە و گازيكــى ل فلفــل خــۆى ل
ــردەوە  ــەوت. ســمێكى بەرزك ــل ك ــە فلف ــردەوە و چــاوى ب ــى ك ــا چاوەكان ــى كارەب خيراي
تاوەكــو بــە ســەر و گوێــى مشــكەكە دا بكوتێــت، بــەڵام مشــكەكە بــە خێرايــى ڕايكــرد و 

چــووە ســەر درەختێكــى بــەرز.
نيرەكــەر زۆر تووڕەبــوو وتــى: ))ئــەوە تــۆى گاز لــە مــن دەگرى؟((فلفــل كلكــى خــۆى 

بزوانــد و وتــى: ))تــۆ خانوچكــەى مــن وێــران دەكــەى؟((
نيرەكــەر زەڕەزەڕێكــى كــردو وتــى: ))ئێســتا دەتكــوژم!(( دەســتى كــرد بــە هەڵبــەز و 
دابــەز و قۆشــمە كــردن، بــەڵام هيــچ ســودێكى نەبــوو، چونكــە فلفــل لەســەر دەرەخــت 

بــوو.
خانوچكەكــەم  لەســەر  ديســان  ))ئەگــەر  كــرد:  هــاوارى  بەرزييــەوە  لــەو  فلفــل 
ــەوە تاوەكــو گازت لێنەگــرم!(( بخەوييــەوە، گازت لێدەگــرم. بــڕۆ لــە لايەكــى تــر بخ
ــەولادا  ــە، ســەر و پۆتەلاكــى خــۆى بەمــا و ئ ــچ چارەيەكــى نيي ــى هي ــە بين ــەر ك ك
جوڵانــدەوە و ســەيرێكى ســەر و ســيماى بچوكــى مشــكەكەى كــرد و وتــى: ))بــەوەى نييــە 
ــل  ــەى فلف ــەو لاى خانوچكەك ــى و ل ــە.(( ڕۆي ــرە بەڵاي ــژە و ف ــە- زۆر تي ــل گچكەي فلف

خــەوت. 

دەنگى دەهۆڵ...

  لــە لادێيەكــى سەرســەوز و جــوان، پادشــايەك دەژيــا، پادشــا كوڕێكــى نازپێــدراوى 
هەبــوو،  نــاوى »ئەميــر« بــوو. ئەميــر لــە شــار دەژيــا، بــەڵام هەنــدێ كات دەهاتــە لادێ 
و چەنــد ڕۆژێــك دەمايــەوە. ئــەو شــەو و ڕۆژ لــە ماڵــى باپيــرى نەدەهاتــە دەرەوە. ئيــش 
و كارى خــوارن و نووســتن بــوو. حــەزى لــە بــاغ و بيابــان نەبــوو. يــارى لەگــەڵ مناڵانــى 

لادێ نەدەكــرد.
كچێــك لــە ماڵــى باپيــرى بــوو نــاوى »جيــران« بــوو. ئــەو لــە ناندێنــى باپيــرى ئيشــى 

دەكــر. كاتــێ خــواردن ئامــادە دەبــوو، دەيبــردە ژوورەكەى پادشــا. 
ڕۆژێــك جيــران بەســينييەك خواردنــەوە چــووە ژوورى ئەميــر. بۆنى چێشــت ئەميرى 
لــە خــەو بێداركــردەوە. ئەميــر بــە هەيكەلــى بەرز و قەڵــەوەوە بە ئاراســتەى خواردنەكە 
ڕۆيــى، لەنــاكاو گوێــى لــە دەنگــى دەهــۆڵ بــوو. بــە سەرســامييەوە گوێــى لــە دەنگەكــە 

گــرت و وتــى: ))واى دەنگێكــى چەنــد خۆشــە! ئــەوە دەنگــى چييــە؟((
جيــران ســينييەكەى لەســەر زەوى دانــاو وتــى: ))دەنگــى دەهۆڵــە. لــە ئاواييــەوە 
ــەو كاتــە نــە دەهۆڵــى بينــى بــوو، نــە گوێشــى لــێ ببــوو.  دەكوتــرێ.(( ئەميــر تــا ئ

بەخــۆى وت: ))مــن كــوڕى پادشــام، پێويســتە هەمــوو شــتێك بزانــم!((
دواتــر ڕووى لــە جيــران كــرد و وتــى: ))دەمــەوێ چەنــد پرســيارێكت لێبكــەم، بزانــم 
ــێ دەهــۆڵ چ ڕەنگێكــى هەيــە، دەنگــى ئەوەنــدە  دەتوانــى وەڵاميــان بدەيتــەوە؟ پێــم بڵ

خۆشــە؟((
جيــران ڕەنگــى زەرد هەڵگــەڕا و ئــاوى دەمــى قوتدايــەوە و وتــى: ))پادشــا! دەهــۆڵ 

وەكــو بەرداشــە، بــەڵام لــەو بچوكتــرە.((
ئەمير پێكەنى و بە جيرانى وت: ))بەردى ئاش؟ ئافەرين نموونەكەت جوانە!((

جارێكــى تــر دەنگــى دەهۆڵەكــە بەنــاو ژوورەكەيــدا لەرييــەوە، جيــران لــە ژوورەكــە 
ــە دەرەوە. هات

ئەميــر شــيلەبزە گرتــى و بەخــۆى وت: ))ئێســتا تێگەيشــتم كــە دەهــۆڵ وەكــو 
بەرداشــە.((

ئەميــر ســەرگەرمى گوێگرتنــى دەنگــى دەهــۆڵ بــوو، لــەو كاتــەش جيــران بــە جامــە 
دۆيەكــەوە هاتــە ژوورەوە. ئەميــر وەكــو باوكــى بەڵغەبابــەى دەرپەڕانــد و وتــى: ))ئــەى 

كچەكــە پێــم بڵــێ دەهــۆڵ لــە چــى دروســتدەكرێ، دەنگيشــى وا خۆشــە؟((
ــگا دروســت  ــە پێســتەى مان ــى: ))پادشــا! دەهــۆڵ ل ــران دەســتەپاچە وەســتاو وت  جي

ــرێ.(( دەك
ئەميــر بــە سەرســوڕمانەوە وتــى: ))پێســتەى مانــگا؟ ئافەريــن! ڕاســت دەڵێــى دەهــۆڵ 

لــە پێســتەى مانــگا دروســت دەكرێــت.((
جيــران پاشــەوپاش لەژوورەكــە هاتــە دەرەوە. ئەميــر بــە دڵخۆشــييەوە لەبــەردەم 
ــەو كەيفــى بەخــۆى  ــوو. ئ ــە دانيشــت و ســەرگەرمى نانخــواردن ب ســفرەى نانخواردنەك
دەهــات. چونكــە بــە وەڵامــى ئــەو  پرســيارانەى كــە لــە جيرانــى پرســى بــوو، ئــەوەى بــۆ 

ئاشــكرا ببــوو، كــە دەهــۆڵ چييــە و چــۆن دروســت دەكرێــت.
دواى كەمێــك جيــران گەڕايــەوە بــۆ ئــەوەى قاپــى خۆراكــەكان بباتــەوە. هێشــتا دەنگــى 
دەهــۆڵ دەبيســترا. ئەميــرى تەنگەســتوور بــە جيرانــى وت: ))بڵــێ بزانــم، بــەچ جۆرێــك 

دەنگــى دەهــۆڵ بــەو جوانــى و خۆشــييەوە بەرپــا دەبــێ؟((
جيــران وتــى: ))مامــە مــرادى دەهۆڵچــى، دوو دارى وەك گۆچانــى پێيــە، ئــەو بــەو 

ــدا بڵاودەبێتــەوە.(( ــە ئاوايي دوو دارە دەهۆڵەكــە دەكوتێــت، دەنگــى دەهــۆڵ ل
ئەمير بە سەرسوڕماوييەوە وتى: ))دار!((

جيــران ســەرقاڵى كۆكردنــەوەى قــاپ و قاچاغــەكان بــوو. ئەميــر بەخــۆى وت: 
))سەرســووڕمانە! شــتێك وەك بــەردى ئــاش وابێــت و بــە پێســتەى مانــگا دروســتكرابيت 

ــت.(( ــاش و خۆشــى هەبێ ــى ب ــت، چ دەنگێك ــەو بدرێ ــە دار ل و ب

جيــران بڵنــد بــوو تاوەكــو قاپــەكان بباتــە دەرەوە. ئەميــر بانگــى كــرد و وتــى: 
))دەبێــت مــن ببەيتــە ئــەو شــوێنەى كــە دەهۆڵەكــەى تيــا دەكوترێــت!((

جيــران ناچاربــوو بەگوێــى بــكات. ئەميــر ســوارى كەرێــك بــوو و جيــران پەتــى 
ــى  ــە كورتان ــەوە خــۆى ب ــە وريايي ــر زۆر ب ــرد. ئەمي ــرت و ڕايك ــە مســت گ ــەى ل كەرەك
ــەيريان  ــامييەوە س ــە سەرس ــى لادێ ب ــەوە. منداڵان ــو بەرنەبێت ــوو، تاوەك ــە گرتب كەرەك

دەكــرد و پێدەكەنيــن. 
كاتــێ جيــران و ئەميــر گەيشــتنە شــوێنى مەبەســت، منداڵــە ورتكــەى لادێ وەدويــان 
ــا،  ــەى دەكێش ــە گۆشــەيەك دانيشــتووە و نيرگەل ــرادى دەهۆڵچــى ل ــە م ــوون! مام كەوتب
دەهۆڵەكەشــى لــە ســەر زەوى دانابــوو. جيــران هەڵوەســتەى كــردو وتــى: ))ئــەوە دەهۆڵــى 

مامــە مــرادە!((
ئەميــر بــە ترســەوە لەســەر پشــتى كەرەكــە هاتــە خــوارەوە. بە سەرســامييەوە ســەيرى 
كــرد! ئــەو بيــرى لــە بەرداشــێك دەكــردەوە، كــە بــە پێســتەى مانــگا داپۆشــرابێت و بــە 

دار بكوترێــت. بــە جيرانــى وت: ))كــوا دەهۆڵەكــە؟((
جيران دەهۆڵەكەى پيشانى ئەميردا و وتى: ))ئەمە دەهۆڵە!((

 ئەميــر بــە سەرســووڕمانەوە ســەيرى دەهۆڵەكــەى كــرد. چــووە پێشــەوە و شــەقێكى 
لێــدا! دەنگێكــى بڵنــد لــە دەهۆڵەكــەوە بەرپابــوو.

 ئەمير كشاوە دواوە و بە جيرانى وت: )) ئەوشتە دەهۆڵە.((
 ئەميــر تووڕەبــوو، چەنــد شــەقێكى تــرى لــە دەهۆڵەكــەدا و وتــى: ))دەنگــى دەهــۆڵ 
خۆشــە.(( لــەو كاتــەدا لەســەريەك و بەخێرايــى دەهۆڵەكــەى دايــە بەرشــەقان و وتــى: 

))بــەڵام ئەمــە دەنگــى كــەرە!((
لــەو كاتــەدا دەهۆڵەكــە دڕا. مامــە مــراد وتــى: ))پادشــا، بۆچــى دەهۆڵەكــەت لــەت و 

پاركــرد؟((
ئەميــر چەنــد شــەقێكى ديكــەى لــە دەهۆڵەكــەداو وتــى: ))مــن ئــەو دەهۆڵــەم دەوێ 

كــە دەنگــى خۆشــە، نــەك دەهۆڵێــك كــە وەكــو كــەر بزەڕێــت!((
ــەوە  ــە كۆن ــدى دەهــۆڵ نازانيــت؟ ل ــۆ تايبەتمەن ــى: ))ت ــران شــيلەبزەگرتى و وت  جي

ــە دوور خۆشــە.(( ــە: دەنگــى دەهــۆڵ ل وتوويان
 ئەميــر بــە سەرســووڕمانەوە، ســەيرى جيــران و مامــە مــراد و منداڵــەكان و دەهۆڵــە 

لــەت و پاركراوەكــەى كــرد و ســوارى كەرەكــە بــوو و لێيــان دوور كەوتــەوە. 

ماڵى خۆت تەقەت بگرە...

كۆترەخــان يــەك لەچكــى گوڵگوڵــى هەبــوو، هــەر كەســێك كــە دەيبينــى دەيــوت: 
))بــەه بــەه، چەنــد جوانــە!((، هــەر كاتێكيــش كــە دەيويســت بچێتــە دەرەوە، يــان بــۆ 
ميوانــدارى بــڕوات، لەچكەكــەى دەخســتە ســەر ســەرى و لەســەرەخۆ باڵەكانــى لێكــدەدا، 

بــۆ ئــەوەى هەمــوو بونەورێــك ئــەو ببينــێ.
نەنــە قەلــەڕەش، كــە لەچكــى كۆترەكــەى دەبينــى، ئاهــى هەڵدەكێشــا. چۆلەكــە خــان 
جيكــە جيكــى دەكــرد و باڵەكانــى لێكــدەدا. ڕيشــۆڵە بــى بــى ئەويــش بــەدواى كۆترەكــە 

دەفــڕى و بــۆ ئــەوەى لەچكەكــە جوانتــر ببينــێ.
كۆترەخــان جيرانــى نەنــە قەلــەڕەش و چۆلەكــە خــان و ڕۆشــۆڵە بــى بــى بــوو. بــەڵام 
هيــچ كاتێــك لەچكەكــەى بــەوان نــەدەدا. دەيــوت: ))ئــەو لەچكــە گوڵگوڵييــە ماڵــى منــە. 

بۆچــى بيدەمــە جيرانەكانــم؟ دەيانــەوێ سەرپۆشــەكەم بخەنــە ســەريان و بەمــا و ئــەو 
لادا بــڕۆن و پــۆزى پــێ لێــدەن. نەخێــر ناياندەمــێ!(( 

نەنــە قەلــەڕەش و چۆلەكــە خــان و ڕيشــۆڵە بــى بــى هيچيــان نــەدەوت، بــەڵام دڵيــان 
بەرامبــەر كۆترەكــە گــەردى گرتبــوو.

ڕۆژێكيــان بايەكــى بەهێــز هەڵيكــرد، كۆتــرە خــان لەنێــو هێانەكــەى خەوتبــوو. 
سەرپۆشــەكەى لــە گۆشــەيەكى هيانەكــەى بــوو، كــە بايەكــە وەســتا، كۆترەكــە لــە خــەو 
هەڵســا و ســەيريكرد لەچكەكــەى نەمــاوە! هــەر دوو باڵەكانــى بــە تەوقــى ســەرى خــۆى 

ــاى دز، وەى دز، سەرپۆشــەكەم دزرا!(( ــى: ))ئ داداو وت
باڵەكانــى لێكــدا و چــووە هێانــەى نەنــە قەلــەڕەش. گمەگمــى كــرد و وتــى: ))ئــەى 
ــم  ــە؟ زوو پێ ــە كوێي ــێ؟ ل ــم كوان ــەڕەش! دزى ناشــيرين! سەرپۆشــى گوڵگوڵي ــە قەل نەن

بڵــێ!((
نەنــە قەلــەڕەش بــە خەمبارييــەوە وتــى: ))كۆتــرە خــان، مــن و تــۆ هاوســێين، 
هاوســێى ديــوار بــە ديــوار. كــێ دزە؟ دز كێيــە؟ مــن ئــاگام لــە سەرپۆشــەكەى تــۆ نييــە. 

ــە!(( ــەر نيي ــم لەس ــەيركە سەرپۆش س
كۆتــرە خــان باڵەكانــى لێكــدا و چــووە هيانــەى چۆلەكــە خــان، گمەگمــى كــرد و وتــى: 
))ئــەى چۆلەكــە خــان! دزى بــێ ئابــڕوو! سەرپۆشــە گوڵگوڵييەكــەم كــوا؟ زوو بڵــێ! لــە 

كوێيە؟((
ــرە خــان، ئێمــە جيرانــى يەكيــن، جيرانــى  ــى: ))كۆت ــراو وت ــى گي چۆلەكــە خــان دڵ
ديواربەديــوار. كــێ دزە؟ دز كێيــە؟! مــن ئاگام لەسەرپۆشــەكەت نييە. ســەيركە سەرپۆشــم 

بەســەرەوە نييــە!((
كۆتــرە خــان باڵەكانــى لێكــدان و چــووە هيانــەى ڕيشــۆڵە بــى بــى و گمەگمــى كــردو 
وتــى: ))ئــەى ڕيشــۆڵە بــى بــى! دزى هــەوەس بــاز، سەرپۆشــە گوڵگوڵييەكــەم كــوا؟ لــە 

كوێيــە؟ زوو بڵــێ!(( 
ڕيشــۆڵە بــى بــى بــە دونيايــەك خەمــەوە وتــى: ))كۆتــرە خــان، ئێمــە جيرانــى يەكيــن، 
جيرانــى ديــوار بــە ديــوار، كــێ دزە؟ دز كێيــە!؟ مــن ئــاگام لــە سەرپۆشــەكەى تــۆ نييــە. 

ســەيركە سەرپۆشــم لەســەر نييــە.((
كۆتــرە خــان لــە پڕمــەى گريانيــدا و گەڕايــەوە هيانەكــەى خــۆى. ڕيشــۆڵە بــى بــى 
باڵەكانــى لێكــدا و چــووە ماڵــى چۆلەكــە. پێكــەوەش چونــە ماڵــى قەلــەڕەش، دواتــر هــەر 

ســێكيان پێكــەوە چوونــە ماڵــى كۆتــر و پێيــان وت: ))پێويســتە بگەڕێن و سەرپۆشــەكەت 
بــۆ بدۆزينــەوە!((

كۆتــرە خــان بەگريانــەوە وتــى: ))ئەگــەر سەرپۆشــەكەم دۆزييــەوە، ئــەوە دەيدەمــە 
ئێــوەش!((

بــەڵام  گــەڕان،  لايــەك  هەمــوو  لــە  ڕۆيشــتن،  بەرێگايەكــدا  لــەوان  هەريــەك 
ــەو كات  ــرە خــان. ئ ــەى كۆت ــەوە هيان ــان گەڕان ــەوە. هەمووي ــەكەيان نەدۆزيي سەرپۆش
بينيــان سەرپۆشــەكەى لەســەر زەوى كەوتــووە. هەمــوو دڵخــۆش بــوون. كۆترەخــان زۆر 

شــەرمەندەبوو وتــى: ))بۆچــى سەرپۆشــەكەم لێــرە كەوتــووە؟((
نەنە قەلەڕەش وتى: ))ئيش ئيشى با بوو! سەرپۆشەكەى ليرە فڕێدا و ڕۆيى.((

چۆلەكــە خــان وتــى: ))بــا ئيشــى خــۆى دەكات، كۆتــرە خــان پێويســتە زۆر بــاش ئــاگاى 
لــە سەرپۆشــەكەى بێ!((

ڕيشــۆڵە خــان وتــى: ))ئەگــەر كۆتــرە خــان بــە باشــى ئــاگادارى سەرپۆشــەكەى بايــە، 
ئــەوە تۆمەتــى دزى بۆمــە هەڵنەدەبەســت!((

كۆتــرە خــان زۆر شــەرمەزار بــوو و وتــى: ))ڕاســت دەڵێيــت! ڕوڕەش خــۆم، بمبەخشــن! 
بــێ بەڵگــە نييــە كــە پێشــينان وتوويانــە: ماڵــى خــۆت تەقــەت بگــرە و جيرانــت بــە دز 

مەگرە.((

قەلێك و چل قەل

 

  هەبــوو نەبــوو بەچكــە قەلەڕەشــێك هەبــوو، كــە هێشــتا بەتەواوەتــى فێــرە فڕيــن 
نەبــوو بــوو. ڕۆژێكيــان دايكــى، يانــى نەنــە قەلــەڕەش، بــەدواى پەيداكردنــى خواردنــدا 
دەگــەڕا، بەرلــەوەى بــڕوات، بــە بەچكەكــەى وت: ))لــە هيانــە نەيەيتــە دەرەوە، تاوەكــو 
مــن دەگەڕێمــەوە!((، بــەڵام بەچكــە قەلەڕەشــەكە گوێــى بــە قســەى دايكــى نــەدا، كاتــێ 
دايكــى ڕۆيــى، خــۆى هەڵــدا و فڕييــە ســەر چڵــە درەختێــك. لەســەر دەرەختەكــەوە 
هەڵفڕييــە ســەر زەوى و نيشــتەوە. دووبــارە هەڵفڕييــەوە ســەر لقــە دەرەختێــك. كاتــێ 
بينــى فێــرە فڕيــن بــووە زۆر دڵخــۆش بــوو. واى بيركــردەوە بەهــەوادا فرينيــش هــەروا 
ئاســانە، باڵەكانــى لێكئــاوەڵا كــردەوە و بــەرە و ئاســمان فــڕى، بــەڵام هەرچەنــدە باڵەكانى 
لێكــدا نەيتوانــى زۆر بفڕێــت. كەوتــە ســەر دڕكــوداڵ. هەرچەنــدە هەوڵيــدا نەيتوانــى لــە 

نێــو دڕكەكانــدا بێتــە دەرەوە. 
واڕێكــەوت قەلەڕەشــێك بەوێــدا تێدەپــەڕى. چــاوى بــەو بەچكــە قەلەڕەشــە كــەوت. 
بەخــۆى وت: ))چــى بكــەم؟ چــى نەكــەم؟ بــڕۆم قەلەكانــى ديكــە ئــاگادار بكەمــەوە!((
باڵەكانــى لێكــدا و گەيشــتە قەلــى دووەم و ســێيەم و چــوارەم و پێنجــەم و وتــى: 
ــو دڕكان!(( ــە نێ ــەڕەش كەوتۆت ــە قەل ــەوە بەچكــەى نەن ))دانيشــتوون چــى دەكــەن، ئ
پێنجەميــن قــەل باڵەكانــى لێكــدا و ڕۆيشــت، بە قەلى شەشــەم و حەفتــەم و ...دەيەمى 

وت: ))دانيشــتون چــى دەكــەن، فەرخــەى نەنــە قەلــەڕەش كەوتۆتــە نــاو دڕكان و زمانــى 
لاڵبووە و دەنوكيشــى شــكاوە!((

قەلــى دەيــەم گريــا، فــڕى و بەقەلــى يــازدە و دوازدەو ...بيســتەمى وت: ))دانيشــتوون 
چــى دەكــەن، فەرخــەى نەنــە قەلــەڕەش كەوتۆتــە نێــو دڕكان و دەنوكــى شــكاوە و لاڵبووە 

و بێگومــان باڵيشــى شــكاوە!((
قەلەڕەشــى بيســتەم هــەردوو باڵەكانــى بەســەرى خــۆى دادا و لــە شــەقەى باڵيــدا. بــە 
قەلــى بيســت و يەكــەم و بيســت و دووەم و...بــە ســييەم گەيشــت و وتــى: ))دانيشــتوون 
چــى دەكــەن، فەرخــەى نەنــە قەلــەڕەش، كەوتۆتــە نێــو دڕكان و دەنــوك و باڵــى شــكاوە 

و زمانــى لاڵبــووە، بێگومــان پەڕەكانيشــى هەڵوەريــون!((
قەلەڕەشــى ســييەم قاغەقاغێكــى كــرد، هەڵفــڕى چــوو بــە قەلــى ســى و يــەك و ســى 
و دوو و ...چلــەم گەيشــت و وتــى: ))دانيشــتوون چــى دەكــەن، فەرخــەى نەنــە قەلــەڕەش 
ــاڵ  ــون و لاڵ و پ ــى هەڵوەري ــكاوە و پەڕەكان ــى ش ــوك و باڵ ــو دڕكان و دەن ــە نێ كەوتۆت

بــووە و مــردووە!((
چلەميــن قــەل قاغەقاغێكــى كــرد و هەڵفــڕى و هەمــوو قەلەكانــى كۆكــردەوە و 
هەڵفڕيــن بــە ئاراســتەى هێانــەى نەنــە قەلــەڕەش بــۆ ئــەوەى بەشــدارى پرســەكەى بــن.
بەرلــەوەى بگەنــە هێانــەى نەنــە قەلــەڕەش، بينيــان فەرخەكــە كەوتۆتــە نێــو دڕكان 

و دايكيشــى واخەريكــە دەريبهێنێتــەوە. 
  قەلــەكان قيڕەقيڕيــان كــرد و بــە سەرســووڕمانەوە ســەيرى يەكتريــان دەكــرد! 
چلەميــن قــەل وتــى: ))ئــەوە فەرخــە قەلەكەيــە! بــاڵ و دەنوكــى نەشــكاون، پەڕەكانيشــى 

هەڵنەوەريــون، زينــدووە و لەنێــو دڕكــدا گيربــووە!((
پێنجەمين قەل  وتى: ))من واى بۆ چووبووم دەنوكى شكاوە!((

دەيەمين قەل وتى: ))من واى بۆ چووبوم باڵى شكاوە!((
بيستەمين قەل وتى: ))من واى بۆ چووبووم كە پەڕەكانى هەڵوەريون!((

سيەمين قەل وتى: ))من واى بۆ چووبوم كەمردووە!((
لەوكاتــەدا هــەر چــل قەلەكــە هــاوكارى نەنــە قەلەڕەشــيان كــرد، بــۆ ئــەوەى فەرخــە 
قەلەكــە لەنێــو دڕكانــدا بهێننــە دەرەوە. هەمووشــيان پەيمانيــان بەيەكــدا، هەتــا بەچاوى 
خۆيــان شــتێك نەبينــن، لەخۆيانــەوە قســەنەكەن. بــۆ ئــەوەى خەبــەرى يــەك قــەل 

بەهەڵــە نەگاتــە چــل قــەل.

چێشتەكە ئەوەندە سوێر بوو...

نەنــە گوڵــێ لــە نانديــن بــوو، ســاڵەهاى ســاڵيش بــوو چێشــتى بۆ«خــان« و بــۆ 
ميوانــان لێدەنــا. دەســتاوەى گەلــێ خۆشــبوو، بۆيــە خــان زۆر حــەزى لــە دەســتاوى نەنــە 
گوڵــێ بــوو. ســوێر و شــيرين، بێخوێــش بايــە دەيخــوارد و فــزەى لێــوە نەدەهــات. ئــەو 
تەنهــا بيــرى لــە خــواردن دەكــردەوە. كاتــى نانخــواردن گوێــى بــە هيــچ شــتێك نــەدەدا، 
ــەم  ــان ك ــە ســوێرە، ي ــە خواردنەك ــى ك ــوو، ئينجــا تێدەگەي ــر دەب ــەواو تێ ــە ت ــك ك كاتێ

خوێيــە! بەتــام بــووە، يــان بــێ تــام!

خــان كچێكــى گــەورەى نازپێــدراوى هەبــوو نــاوى »نازبــى بــى« بــوو. نازبــى بــى وەك 
ــەر چێشــتەكە درەنــگ  ــوو. شــەو و ڕۆژ دەيخــوارد و دەنووســت. ئەگ دايكــى زۆرخــۆر ب
ئامادەبووايــە، وەكــو منــداڵ پێــى لــە زەوى دەچەقانــد و دڕنــەى دەگــرت و دەگريــا  و 
قســەى ناشــيرينى دەوت، بــەڵام كاتــێ ســكى تێــر دەبــوو پــڕ بــە گــەرووى پێدەكەنــى و 

بەمــا و ئــەولادا تێكدەســوڕا. دەگەڕايــەوە  و بەدڵنەواييــەوە لێــى دەنووســت.
نازبــى بــى زۆر ئيرەيــى بــە نەنــە گوڵــێ دەهــات، چونكــە خــان هەميشــە بــەوى دەوت: 
))ئەهــا نــاز بــى بــى! خواردنەكانــى نەنــە بــى بــى زۆر بەتامــن! پێويســتە لــەوەوە فێربــى 

خــواردن دروســت بكەى!((
بــەڵام نازبــى بــى زۆر ڕقــى لــە نەنــە بــى بــى دەبــۆوە و حــەزى نەدەكــرد چارەشــى 

ببينــێ. 
ڕۆژێكيــان بــە دڵتەنگــى و تووڕەييــەوە، چــووە ناندينەكــە، نەنــە گوڵــێ بەپەلــە 
ــاز بــى بــى بــە نەنــە گوڵێــى وت: ))ئەمــڕۆ مــن چێشــت لێدەنێــم!  ــا. ن چێشــتى لێدەن

ــم.(( ــان( لێبنێ ــە گي ــۆ باوك ــان  )ب ــۆ خ ــەزەت ب ــتێكى بەل ــەوێ چێش دەم
 نەنــە گوڵــێ پێكەنــى و وتــى: ))نازبــى بــى خانــم، چێشــت لێنــان ئيشــێكى وا ئاســان 

نييــە. پێويســتە ئــەم ئيشــە وردە وردە فێــر ببــى!((
نــاز بــى بــى دەســتى بەگريــان كــرد و هــاوارى لێهەڵســاو وتــى: ))تــۆ حەقــت نەبــێ، 

»خــان«  باوكــە گيــان، وتــى تــۆ چێشــت لێبنــێ!((
نەنــە گوڵــێ ئيتــر هيچــى نــەوت، تەنهــا پرســى: ))ئێســتا دەتــەوێ چ چێشــتێك 

لێنێــى؟((
 نــاز بــى بــى بيــرى كــردەوە و وتى: چێشــت.. چێشــتى شــلەى )قەلەمــكار!(1 دواى ئەوە 
دەســتى لــە ســەر كەمــەرى دانــا و دەســتى كــرد بــە فەرمانــدان و وتــى: بەپەلــە ))ڕۆن 
و فلفــل بێنــە!(( ))گۆشــت و نــۆك و فاســۆليا و مــاش بێنــە!((، دواتــر وتــى: ))پيــاز و 
زەردە چــەوە و مەعدەنــووس بێنــە!((، ئينجــا وتــى: ))خــوێ بێنــە!(( بەكورتييەكــەى 
ئەمــرى دەكــرد. كاتــێ كــە هەمــوو شــتێك ئامادەبــوو، بــە نەنــە گوڵێــى  وت: ))تەباغەكــە 

داگيرســێنە!((نەنە گوڵــێ لەفــزى لــەزار نەگــەڕا و تەباغەكــەى داگيرســاند.

قەلەم كار: جۆرە چێشتێكى ئێرانييە، بە گۆشت و لۆبيا و نيسك و سەوزە و ... دروست دەكرێت.  1

نــاز بــى بــى دەســتيكرد بــە فەرمانكــرن، هــەر كارێكــى بــە كەســێك ســپارد، كەســێك 
ئــاوى ڕۆكــردە نێــو قازانەكــە، يەكێكــى ديكــە ڕۆن و گۆشــتەكەى تێكــرد. يەكێكــى تــر 
نــۆك و فاســۆليا و شــتەكانى تــرى تێكــرد. كەســێكى تــر خوێــى تێكــرد. دواشــت ئــەوە 
ــێ  ــاز بــى بــى ئەســكويێەكى دەســتدايێ و چێشــتەكەى پــێ تێكــوەردا. نەنــە گوڵ بــوو ن
و كەســەكانى تــر لــە گۆشــەيەك ڕاوەســتابوون و ســەيريان دەكــرد. كەســێك نەيدەوێــرا 
بڵــێ: ))نــاز بــى بــى خــان، ڕۆنەكــەى كەمــە((، يــان)) ســەوزەكەى بەئەنــدازە تێبكــە((. 

يان))خوێيەكــەى زۆرە((.
نــاز بــى بــى پشــتى لــە هەمــووان كردبــوو و چێشــتەكەى هەڵدەتەكانــد. دوايــى ســەر 
قازانەكــەى داخســتو وتــى: ))ئێســتا تێدەگــەن كــە چ چێشــتێك بــە باوكــە گيــان دەدەم!((

دواتر فەرمانيدا كە هەمووان لە ناندينەكە بچنە دەرەوە.
هەمــوو ڕۆيشــتن تەنهــا نــاز بــى بــى لــەوێ مايــەوە. لــە تەنيشــت قازانەكــە دانيشــت 
و چاوەڕێــى دەكــرد شــيوەكە ئامــادە بێــت. وردە وردە خــەوە نوچكە)خــەوە نوتكــە( 
ــواردن و  ــە خ ــە ل ــدا، جگ ــەواوى ژياني ــەو لەت ــە ئ ــت. چونك ــر نووس ــردەوە و دوات دەيب

ــوو! ــرى نەكردب ــچ ئيشــێكى ت نووســتن هي
بۆنــى چێشــتى ســووتاو بەهەمــوو شــوێنێك بــڵاو بوويــەوە. نەنــە گوڵــێ هاتــە 

ناندينەكــە و وتــى: ))نــاز بــى بــى خــان، چێشــتەكە ســووتا!((
نــاز بــى بــى لەخــەو ڕاپــەڕى و ســەرى قازانەكــەى هەڵدايــەوە، بــە پەلــە نۆكەرەكانــى 

بانگكــرد و وتــى: ))قازانێكــى ديكــە بێنــن!((
قازانێكــى ديكەيــان هێنــا و چێشــتەكەيان ڕۆكــردە نــاوى، نــاز بــى بــى نەختێــك ئــاو و 

خوێــى ڕۆكــردە نــاو قازانەكــەو وتــى: ))هــەر ئێســتا چێشــتەكە ئامــادە دەبێــت!((
هەمــوو  هەڵدايــەوە.  قازانەكــەى  ســەرى  بــى  بــى  نــاز  پێچــوو  دەمژمێــرى  نيــو 
ئامادەبووانــى قەســرەكەى بانگكــرد تاوەكــو بێــن و چێشــت بخــۆن. يەكــێ قاپێكــى پێــدان 

ــرە.(( ــە لەزەت ــێ ب ــتى نەنەگوڵ ــە چێش ــە ل ــن ك ــۆن و ببين ــى: ))بخ و وت
هەريەكــە كەوچكێكــى بــۆ دەمــى بــرد،  بــەڵام هيچيــان نەيانتوانــى بيخــۆن و قوتــى 
بــدەن! نــاز بــى بــى كاســەيەكى لــە چێشــتەكە بــۆ »خــان« بــرد. خــان كاســەكەى 
لــە دەســتى كچەكــەى وەرگــرت و كەوچكێكــى بــۆ زارى بــرد، بــەڵام ئــەو لەتــەواى 

ژيانيــدا، كاتــێ كــە خواردنــى دەخــوارد، ئينجــا تێدەگەيــى كــە ســوێرە، يــان كــەم خوێيــە، 
هاواريكــرد: ))واى! چەنــد ســوێرە!((

كاســەكەى هەڵگرتــوو وەكــو فيلــى تووڕەبــوو بــەرەو ناندينەكــە ڕۆيــى. لــە ناندينەكــەدا 
چەنــدان قاپــى پــڕ چێشــتى نەخــوراو هەبــوو. چونكــە ئەوەنــدە ســوێر بــوو، كــەس يــەك 

كەوچكــى لێنەخواردبوو.
»خــان« بەتووڕەيــەوە چــووە نــاو ناندينەكــە و وتــى: ))نەنــە گوڵــێ، ئــەوە چ 

لێنــاوە؟ بۆچــى ئەوەنــدە ســوێرە؟(( چێشــتێكت 
ناز بى بى هاتە نێو ناندينەكە و وتى: )) بابەگيان! من ئەم چێشتەم لێناوە.((

خــان زۆر بــە سەرســووڕمانەوە ســەيرى نــاز بــى بــى و نەنــە گوڵــێ و ئەوانــى تــرى 
كــرد. دواتــر ســەرى شــۆڕكردەوە و ناندينەكــەى بەجێيهێشــت. نــاز بــى بــى بــەدواى ئــەو 

داڕۆيــى.
نەنــە بــى بــى ســەيرێكى كــردن و وتــى: ))خانيــش لــەوە تێگەيشــت، كــە چێشــتەكە 

زۆر ســوێربوو !((

كێو بە كێو نەكەوێتەوە،...

لــە ڕۆژگارێكــدا، لــە نێــو دوو كێــوى بــەرزى هــەزار بەهــەزاردا، دوو گونــد هەبــوون. 
يــەك لــە گونــدەكان نــاوى »ســەرى كێو«بــوو، ئەوەكــەى تــر نــاوى »بنــارى كێو«بــوو،  
ســەرچاوە ئاوێكــى ســازگار و ســارد لــە گونــدى »ســەرى كێــو« هەڵدەقــوڵا و دەگەييــە 
ئاويــى »بنــارى كێــو«. ئــەم ســەرچاوە ئــاوە، زەوييەكانــى هــەردوو ئاوايــى پــاراو دەكــرد. 
ــا  ــان، ت ــە دەژي ــتانە و برايان ــو، زۆر دۆس ــارى كێ ــو و بن ــەرى كێ ــدى س ــى گون خەڵك
ڕۆژێــك ئاغــاى گونــدى »ســەرى كێــو« بيــرى لــەوە كــردەوە و وتــى: ))ئــەو ســەرچاوە 
ئــاوە لــە ئاواييەكــەى ئێمــەوە هەڵدەقوڵــێ، بۆچــى بــە خۆڕايــى ئــاو بدەينــە گوندەكــەى 

خــوارەوە؟ لەوڕۆكــەوە ئەگــەر ئاوايــى بنــارى كێــو ويســتيان ئاويــان بــۆ بچێــت، دەبێــت 
ئيشــم بــۆ بكــەن!((

قســەكانى دەرەبــەگ بەنێــو ئاوايــى بنــارى كێــو بڵاوبوويــەوە. دواتــر بــۆ چەنــد ڕۆژێــك 
ئاوەكــەى لێبڕين.

گونــدى بنــارى كێــو بەخۆكەوتــن و چوونــە لاى ئاغــاى گونــدى ســەرى كێــو، تاوەكــو 
داوا لــە ئاغــا بكــەن، بــۆ ئــەوەى جارێكــى ديكــە ئاوەكەيــان بــۆ بەربداتــەوە. بــەڵام ئاغــا 
زۆر تووڕەبــوو و وتــى: ))ئــەوەى كــە وتوومــە هــەر ئەوەيــە، پێويســتە بێنــە بــن ڕكێفــى 

مــن و ئيشــم بــۆ بكــەن. ئەگەرنــا ئــاو نادەمــە ئاواييەكەتــان!((
كەدخــودا بــە ميهرەبانييــەوە بــە ئاغــاى وت: ))ئاوايەكــەى ئێمــە و ئێــوە، كەوتۆنەتــە 
نێــو ئــەم كيوانــەوە. ئێمــە چ گوناهێكمــان هەيــە، كــە كەوتووينەتــە خــوارەوەى كێوەكــە؟ 
لەســەرەتاوە ئێمــە لێرەينــە و ئەمــڕۆش ســەرچاوەى ئاوەكــە هــى هەردووكمانــە، دڵتــان 

وەكــو بــەردى ئــەم كێــوە ڕەق نەبــێ! ڕەحمێــك بــە ژن و مناڵەكانمــان بكــەن!((
ئاغــا مژێكــى لــە ســەبيلەكەى دا و بەتووڕەييــەوە وتــى: ))لەخۆتانــەوە قســە مەكــەن! 
ــو  ــو وەك ــە! ســەرەوەى كێ ــو خوارەوەي ــوە، خــوارەوەى كێ ــو، ســەرەوەى كێ ســەرەوەى كێ
ئاغــا وايــە، خــوارەوەى كێويــش وەك ڕەعيــەت. ئــەو دوو كێــوەش هەگيــز پێكناگــەن! مــن 
ئەربابــم و ئێــوەش ڕەعيــەت! ئەگــەر قبووڵــى دەكــەن كــە ببنــە ڕەعيەتــى مــن، ئــەوە 

ئاوەكەتــان بــۆ بەردەدەمــەوە، ئەگەرنــا ڕێنــادەم قەتــرە ئاوێكتــان پێبــگات.
ئــاوى كانياوەكــە بــە ئاراســتەى بــەردەڵان و بيابــان دەڕۆيــى. ســەوزايى وەرزێرەكانــى 

ئاوايــى خــوارەوە وشــك دەبــوو، خەڵــك ئــاوى خواردنەوەشــيان دەســت نەدەكــەوت.
كەدخــودا و خەڵكــى ئاوايــى دانيشــتن و بيريانكــردەوە، بــۆ ئــەوەى لــە كێشــەى بــێ 
ئــاوى ڕزگاريــان بــێ. هــەر كەســە و شــتێكى دەوت، هەبــوو دەيــوت: ))لــەو ئاواييــە كــۆچ 

بكەيــن!((
هەندێكيش دەيانوت: ))ببينە ڕەعيەتى ئاغا كێشەمان نامێنێ!((

كەســانى تــر دەيانــوت: ))بــە بێڵــەوە بچيــن بــە خورتــى و بــە زۆرەملــێ ئاوەكــە 
بردەينــەوە بــۆ ئاواييەكەمــان!((

هەبــووش دەيانــوت: ))ئەگــەر ئاوەكــە بــە تۆبــزى بهێنينــەوە، ئــەوا شــەو و ڕۆژ توشــى 



42

شــەڕ دەبين.((
لــە كۆتايــدا كەدخــودا وتــى: ))لەجێــى ئــەو قســانە دەبــێ بيرێكــى باشــتر بكەينــەوە! 
ئــاو تەنهــا لــەو كانيــاوەدا نييــە، ئــەم كێــوە پــڕ لــە ئــاوە. دەبــێ بێــڵ و قازمــە بهێنيــن 
و چەنــد شــوێنێك هەڵكۆڵيــن و ســەرچاوەى ئــاو بدۆزينــەوە، بــۆ ئــەوەى پێويســتمان بــە 

ئاغــا و كانييەكــە نەبــێ!((
كاتــێ خەبــەرى هەڵكۆڵيــن و پەيداكردنــى ســەرچاوەى ئــاو گەيشــتە ئاغــا، زۆر 

تووڕەبــوو! بــەڵام هيچــى پێنەكــرا.
ــە پياوەكانــى ئاوايــى ســەرى كێــو هاتــە لاى ئاغــا و وتــى:  بەيانييەكــى زوو، يــەك ل
))ئــاوى كانياوەكەمــان ڕۆژ بــە ڕۆژ كەمتــر دەبێتــەوە، ئيتــر ناتوانــم  ئاودێــرى بكــەم!((

بــە بيســتنى ئــەم هەواڵــە، دڵــى گيــرا و ڕەنگــى دەم و چــاوى تێكچــوو. لەخۆچــوو و 
كەوتــە ســەر زەوى.

لەڕاســتيدا ئــاوى كانياوەكــە ڕۆژ بــە ڕۆژ كــەم دەبــووەوە. تــا واى لێهــات تەنهــا ئــاوى 
خواردنيــان مايــەوە. 

ــاو نوێنەكــەى كەوتبــوو و نەيدەزانــى چــى  ئاغــا نەخــۆش و بــێ تاقــەت بــوو و لەن
بــكات.  ڕۆژێــك يــەك لــە پياوەكانــى هاتــە لاى و پێــى وت: ))كاتــێ كــە لــە خــوارەوەى 
كێوەكــە بيريــان لێــدا، ئاوەكــە كەمبوويــەوە، چونكــە ئــەو بيــرە ئــاوى كانياوەكــەى مــژى 

و لەناويبــرد، پێويســتە چــى بكەيــن؟((
ــە  ــەوە و بەئاراســتەى خــوارەوەى كێوەك ــى خــۆى بەرزبووي ــە جێ ــا بەســەختى ل ئاغ

ــۆڕبووەوە. ش
ســەيريكرد خەڵكــى گونــدى بنــارى كێــو ســەرقاڵى ئاودانــى كشــتوكاڵن. ئاغــا چــووە 
ماڵــى كەدخــودا و وتــى: ))ئێــوە خەريكــى چيــن؟ ئــاوى كانياوەكــەى ئێمــە نەمــاوە!((
كەدخــودا نەرمــە پێكەنينــى هاتــێ و وتــى: ))ئێمــە هيــچ ئيشــێكمان نەكــردووە! 
بيرەكــەى ئێمــە لــە بنــارى كێوەكەيــە، كانياوەكــەى ئێــوە لەبەشــى ســەرەوەيە. ئێمــە هيچ 

ئيشــێكمان بــە كانياوەكــەى ئێــوە نييــە.((
ئاغــا بينــى كــە كەدخــودا ڕاســت دەڵێــت، لــەو كاتــەدا بــەداواى لێبــوردن و پاڕانــەوە 
ــتەپاچە دەوەســتين. بەزەيــت پێمــان  ــە زەوييەكانمــان دەس ــاو نەگات وتــى: ))ئەگــەر ئ

ــێ!(( ــان بدەي ــەوە و ئاوم بێت
كەدخــودا ئاهێكــى هەڵكێشــاو وتــى: ))ئــاو لــە خــوارەوە ســەرناكەوێتە ســەرەوە! چــۆن 
ئاوتــان پێبدەيــن؟ كەمتەرخەمــى خــۆت بــوو! ئــاوت لــە ئێمــە بــڕى، بۆيــە ئــەو بەڵايــەت 

بــە ســەرداهات.((
ئاغا لەشەرم و نارەحەتى وەك گەڵاى بى دەلەرزى. 

كەدخــودا ســەركەوتە ســەركێوى بــەرز و وتــى: ))لەبيرتــە كــە وتــت مــن ئاغــا و ئێــوە 
ڕەعيــەن، هيــچ كاتێــك ئــەم دوو كێــوە بەيــەك ناگــەن؟  تــۆ ڕاســتت وت! هيــچ كاتێــك 

كێــو بــە كێــو نــاگات! ئێســتا لــەوە تێگەيشــتى كــە بــێ ئــاوى چەنــد دژوارە.((
دەرەبەگ سەيرێكى كەدخوداى كرد و مات و بێ تاقەت و لاڵ و بێ دەنگ بوو!!.

ميوان چارەى ميوانى ناوێ،...
 

  

 مێروولــە لــە عەمبارەكەيــدا زەخيــرەى دە ســاڵى دانابــوو، بــەڵام بــە بەردەواميــش 
زەخيــرەى تــرى كۆدەكــردەوە، كەچــى  زۆر ڕەزيــل بــوو و دڵــى نەدەهــات بيخــوات، هــەر 
بۆيــەش لاواز و بێبڕســت ببــوو. ســەردانى كەســى نەدەكــرد، كەســيش لــە ماڵــى ئــەو ســكى 

بــەزەواد نەدەبــوو. هــەر بەتەنهــا دەژيــا! 
ڕۆژێــك لــە ڕۆژان قالۆنچــە ڕووى كــردە ماڵــى مێروولــە و بينــى يــەك دوو قولانــج 

ــە دەرگاى داو وتــى: ))خــاوەن مــاڵ، ميــوان ڕادەگــرى؟(( دەرگاكــەى كراوەتــەوە، ل
كــەس وەڵامــى نەدايــەوە. قالۆنچــە دووبــارە لــە دەرگاى دايــەوە، بــەڵام ئــەم جــارەش 
كــەس جوابــى نەدايــەوە. دواتــر خــۆى دەرگاكــەى تــەواو كــردەوە و چــوو لــە گۆشــەيەكى 

ژوورەوە دانيشــت و وتــى: ))خــاوەن مــاڵ لــە هــەر شــوێنێك بێــت ئێســتا دێتــەوە!((
هێنــدەى پێنەچــوو كاكــى بــۆق هــات و تــەق تــەق تــەق لــە دەرگاى داو وتــى: ))خــاوەن 

مــاڵ، ميــوان ڕادەگرى؟((
 قالۆنچــە خــۆى خســتە بــارى خــەوەوە! كاتــێ كــە بينــى كــەس وەڵامــى ناداتــەوە، هاتە 

لايەكــى دەرگا و وتــى: ))خــاوەن مــاڵ لــە هــەر شــوێنێك بــێ، ئێســتا دێــت!((

كاتــێ بــۆق چــاوى بــە قالۆنچــە كــەوت، بەناڕەحەتــى وتــى: ))تــۆ كێــى؟ ڕەنگــە بــۆ 
ــى!(( دزى هاتب

قالۆنچەكــە چاوەكانــى كــردەوە و بەنارەحەتــى وتــى: ))بــۆ خــۆت دزى! مــن ميوانــى 
خاڵــە ميروولــەم.((

كاكەى بۆق وتى: ))ميوان؟! شێوەى تۆ وەكو سواڵكەر وايە.((
قالۆنچە وتى: ))خۆت سەيرى ئاوێنەت كردووە؟ هەزار خۆزگەم بە سوڵكەر!((

بــۆق ســينگى خــۆى دايــە پێــش و وتــى: ))دەرۆزەكــەر؟ مــن ميوانــى ميروولــەم! خــۆى 
منــى دەعوەت كــردووە.((

ــوەت  ــى دەع ــد جــار من ــە چەن ــى: ))ميروول ــزەوە وت ــى و بەفي ــە تووڕەي ــە ب قالۆنچ
ــەم.(( ــى بگ ــە خزمەت ــە ب ــڕۆ توانيوم ــەڵام ئەم ــردووە، ب ك

بــۆق تووڕەبــوو وتــى: ))تــۆ چــى تاوەكــو بانگێشــتت بكــەن؟ ميــوان پێويســتە وەكــو 
مــن دەنگــى خــۆش بــێ!((

ئەمەى وت و دەستى بە قيرەقير كرد: ))قير، قير، قير...((
قالۆنچــە هــاوارى لێهەڵســا و وتــى: ))واى گوێــم كــەڕ بــوو. بەتــۆش دەڵێــن ميــوان؟ 

ميــوان پێويســتە دەســت و پێــى لــووس بــن. ســەيرى دەســت و پێــى مــن بكــە!((
بــۆق دايــە قاقــاى پێكەنيــن و وتــى: ))چ دەســت و پێيــەك! ســەد ڕەحمــەت بەدەســت 

و پێــى قالۆنچــە ناشــيرنەكان!((
ــن  ــى، م ــۆ لێرەب ــێ ت ــتيدا كات ــە ڕاس ــى: ))ل ــتا و وت ــەرووى قالۆنچــە وەس ــۆق ڕووب ب

ــم!(( ــە ب ــى ميروول ــەم ميوان حەزناك
قالۆنچــە بەرزبوويــەوە و وتــى: ))منيــش حەزناكــەم ميوانــى ميروولــە بــم و چــاوم 

بــە چــاوى تــۆ بكــەوێ، بــڕۆ دەرەوە!((
قالۆنچــە و بــۆق كرديانــە شــەڕ. بــۆق قيــرە قيــڕى دەكــرد و قالۆنچــەش جيرەجيــر. 
ميروولــە بەسەرســامييەوە ســەيرى دەكــردن. ئــەو لــە يەكــەم دەقــەوە كــە ئەوانــى ديتبوو 
ــە هەمــوو قســەكان ببــوو. دەيويســت  ــە گۆشــەيەك قايمكردبــوو. بۆيــە گوێــى ل خــۆى ل
بێتــە پێشــەوە و شــتێك بڵــێ، لــە هەمــان كات مشــك گەيشــت. ســەيريكرد ئــەوا قالۆنچــە 

و بــۆق شــەڕيانە! چــووە پێشــيان و وتــى: ))چــى بــووە؟ بۆچــى شــەڕ دەكــەن؟((
 قالۆنچــە وتــى: ))مــن ميوانــى ميروولــەم، لەهەمــان كاتيــش هيــچ كەيفــم بــەم بۆقــە 

نايێ.((

بــۆق هاتــە دەنــگ و وتــى: ))نەخێــر! مــن ميوانــى مێروولــەم، منيــش چــارەى ئــەو 
قالۆنچەيــەم نــاوێ.((

مشــك هاتەدەنــگ و وتــى: )) ميروولــە هــەر كەيفــى بەميوانــان نايــێ. ئــەو ئەوەنــدە 
ــت،  ــەر خــۆى بێ ــوەت دەكات. ئەگ ــيش دەع ــەس، نەكەس ــى ك ــە ماڵ ــە دەچێت ــە، ن ڕەزيل
هەردووكتــان لێــرە دەردەكات.(( دواى ئــەوە پێكەنــى و كەوتــەوە قســەكردن و وتــى: 
))لەڕاســتيدا پێشــينان وتوويانــە: ميــوان چــارەى ميوانــى نــاوێ، خــاوەن ماڵيــش چــارەى 

هيچيانــى نــاوێ!((
 ميروولــە بەخەجاڵەتــەوە هاتــە دەرەوە و وتــى: ))نــە مــن لەمڕۆكــەوە ميوانــم 

خۆشــدەوێ!((
 قالۆنچە و بۆق و مشك بە سەرسامييەوە سەيرى مێروولەكەيان كرد. 

چێشتى زۆركابان،...
  

 

ســاڵانێكى زۆر بــوو پــوورە ڕەعنــا و پــوورە زەهــرا دۆســتى يــەك بــوون. ئەوەنــدە لــە 
يەكــەوە نزيــك بــوون خەڵــك دەيانگــوت: ))لــە دونيــادا دوو خوشــكى وەكــو پــوورە ڕەعنــا 
و پــوورە زەهــرا پەيدانابن!((هەردووكيشــيان پێكــەوە لــە ماڵێكــدا دەژيــان. هــەر كاتێــك 
كەســێك لــە گەڕەكەكەيــان دەيويســت چێشــت بــۆ نــەزر و خێــر دروســت بــكات. بەوانيــان 
دەوت. پــورە ڕەعنــا چێشــتەكەى لێدەنــا و دابەشيشــى دەكــرد. ڕۆژێــك يەكێــك لــە 
هاوســێكانيان هاتــە ماڵيــان و داواى لێكــردن كــە چێشــتى نــەزر و خێريــان بــۆ لێبنێــت. 
  خەڵكــى گــەڕەك بەمەيانزانــى، قــاپ و قابلەمەيــان ئامادەكــرد. منــداڵان ئــاو زايــە 
ــان  ــە كەمەري ــان ل ــوورە زەهــرا چارۆگي ــاو پ ــوورە ڕەعن ــوون. پ ــان و چــاوەڕێ ب نێوزاري
بەســت و چونە ماڵى دراوســێكەيان. پوورە ڕەعنا بە پوورە زەهراى وت: ))خوشــكەكەم، 
وەرە بــا ئەمجارەيــان پێكــەوە چێشــتەكە لێنێيــن، بــەم شــێوەيە بەتــام و بەلــەزەت تــر 

دەبێــت!((
ــكردن  ــەرقاڵى ئيش ــى و س ــان لێهەڵماڵ ــرد، دەســت و بازووي ــى ك ــا قبووڵ ــوورە ڕەعن پ
بــوون. يەكێكيــان ئــاوى هێنــا، يەكێكيــان تەباغەكــەى داگيرســاند، يەكێكيــان ســاوەرەكەى 

ڕۆكــردە نــاو قــازان و ئــەوەى تــر بيبــەرى تێكــرد. ئــەوەى تريــش تێكــى وەردا. 
خەڵكــى گــەڕەك بــە قــاپ و قابلەمــەوە گەيشــتنەجێ، پــوورە ڕەعنــا ســەرى قازانەكــەى 
ــە خۆشــيان  ــۆ تێدەكــردن، منــداڵان ل هەڵدايــەوە، پــوورە زەهــرا بــە ئەســكو چێشــتى ب

عەجمينيــان نەبــوو.
كەوچكيــان لــە قاپــان هەڵێنــا و بــۆ زارى خۆيــان بــرد، بــەڵام لــە يەكــەم كەوچكــەوە 
توشــى سەرســووڕمان بــوون! چونكــە چێشــتەكە تامــى جارانــى نەبــوو. زۆر بــێ خــوێ 
بــوو. كــەس لەفــزى لــە زار نەگــەڕا، هەموويــان بــە قــاپ و قابلەمــەوە گەڕانــەوە مــاڵ.

ــى  ــى و قاپێك ــى بۆخۆي ــرا قاپێك ــوورە زەه ــە، پ ــى قازانەك ــە بن ــات بگات ــكو دەه ئەس
ــەڵام  ــو خــواردن بخــۆن، ب ــر هــەردووك دانيشــتن تاوەك ــرد. دوات ــا تێك ــوورە ڕەعن ــۆ پ ب
كــە يەكــەم كەوچكيــان بــۆ دەميــان بــرد، ئــەى واى! خواردنەكــە بێخوێيــە، لــە شــوێن 

ــاڵ. ــەوە م ــۆڕكردەوە و گەڕان ــەريان ش ــوون، س ــار ب ــەوە خەجاڵەتب خۆيان
دواى چەنــد ڕۆژێــك »نێرگــز خــان« لــە دەرگاى ماڵــى دوو ژنەكەيــدا، داواى لێكــردن 

چێشــتى خێــر لێبنێــن، چونكــە كوڕەكــەى ببــووە ســەرباز.
هەردوكيــان قبوڵيــان كــرد و بەڕێكەوتــن، پــوورە زەهــرا بــە پــوورە ڕەعنــاى وت: 
))خۆشــكى خۆشەويســتم، پێويســتە ئاگاداربيــن لــەوەى كــە چێشــتەكە بێخــوێ نەبێــت!((

پوورە ڕەعنا وتى: ))ڕاستە دەبێ بيرمان كۆكەينەوە!((
ــاوى  ــان ئ ــوون. يەكي ــش ب ــى و ســەرقاڵى ئي ــان لێهەڵماڵ ــز خــان قۆڵي ــى نێرگ ــە ماڵ ل
ــان تەباغەكــەى داگيرســاند، يەكێكيــان هەرشــتەى ڕۆكــرد و ئــەوەى  ــا، ئــەوەى تري هێن
ــاو  ــان خســتييە ن ــەوى ديكەي ــرد، ئ ــەڵ ك ــان هەمــووى تێك ــرد. يەكي ــى تێك ــان خوێ تري

ــەوە. قازان
ــى  ــوورە زەهــرا ســەرە قازان ــە كاســە و قابلەمــەوە گەيشــتەجێ. پ خەڵكــى گــەڕەك ب
هەڵدايــەوە، پــوورە ڕەعنــا بــە ئەســكو چێشــتى لــە كاســە و قابلەمــەكان دەكــرد. منــداڵان 
لــە خۆشــيان هەڵبــەز و دابەزيــان بــوو، بــەڵام ئەمجــارەش چێشــتى ئــەم دوو ژنــە تامــى 

جــارى جارانــى نەبــوو. زۆر ســوێر بــوو!
ــەزار نەگــەڕا. هەمــووان بەكاســە و قابلەمــەى پــڕەوە  ئەمجارەشــيان كــەس لەفــزى ل

ــەوە. گەڕانــەوە ماڵ
چێشــتى نێــو قازانەكــە كــەم مايــەوە، پــوورە ڕەعنــا كاســەيەكى بۆ خۆيى و كاســەيەكى 
بــۆ پــوورە زەهــرا تێكــرد. هــەردووك دانيشــتن بــۆ ئــەوەى خــواردن بخــۆن، بــەڵام كــە 
يەكــەم كەوچكيــان بــۆ زاريــان بــرد، هــەى واى! چێشــتەكە زۆر ســوێر بــوو! ديســان 

خەجاڵەتيــان دەربــڕى و گەڕانــەوە ماڵــەوە.
چەنــد ڕۆژێــك تێپــەڕى نــەوە بچووكەكــەى »ئەقــدەس خــان« تــازە ددانــى هاتبــووە 
دەر. ئەقــدەس خــان، بــەم بۆنەيــەوە دەيويســت شــيوى دانــدۆك بداتــە جيرانەكانــى. ئــەو 

چــووە ماڵــى هــەردوو ژنەكــە و داواى لێكــردن بێــن و چێشــتەكەى بــۆ لێبنێــن.
 ئەوانيــش قبوڵيانكــرد و چونــە ماڵــى »ئەقــدەس خــان« پــوورە ڕەعنــا، بــە پــوورە 
زەهــراى وت: ))خوشــكە گيــان، پێويســتە يەكێكمــان چێشــتەكە لێبنێيــن، تــۆ چێشــتەكە 
لێبنــێ، منيــش دەيخەمــە قاپانــەوە، ئەگــەر بمانــەوێ پێكــەوە چێشــتەكە لێبنێيــن، 

زەينمــان پــەرت دەبێتــەوە و چێشــتەكەمان بەتــام دەرناچێــت.((
پــوورە زەهــرا قبووڵــى كــرد، پــوورە ڕەعنــا تەباغەكــەى داگيرســاند، ئــاوى هێنــا، گەنــم 
و فاســۆليا و خوێــى هێنــا. پــوورە زەهــرا گەنــم و فاســۆلياكەى ڕۆكــردە نێــو قازانــەوە، 

ڕێژەيــەك خوێــى تێكــرد، تێكــى وەرداو وازى لێهێنــا.
خەڵكــى گــەڕەك بــە كاســە و قابلەمــە گەيشــتن، پوورە ڕەعنا ســەرى قازانــى هەڵدايەوە 

و بە ئەســكو چێشــتەكەى لە كاســە و قابلەمان دەكرد.
بوكــى »ئەقــدەس خــان« بــە منداڵــە جوانەكەيــەوە لەنزيــك قازانەكــە دانيشــتبوو. 

منداڵەكــە يــەك ددانــى ســپى، بەوێنــەى مــروارى لــەدەم بــوو.
چێشــتى دوو ژنەكــە، نــە ســوێر بــوو نــە بێخوێــش بــوو، لەســەر تامــى خــۆى بــوو، زۆر 

بەلــەزەت بــوو. منــداڵان بــە پەنجــەش بنــى كاسەكانيشــيان پاككردەوە.
قــازان هاتــە ئــەوەى بەتــاڵ بێــت. پــوورە ڕەعنــا كاســەێك چێشــتى بــۆ خۆيــى و 
ــۆن.  ــو چێشــت بخ ــتن تاوەك ــەردووك دانيش ــرد. ه ــرا تێك ــوورە زەه ــۆ پ ــى ب كاسەيەكيش

هەركــە يەكــەم مراكيــان بــۆ دەميــان بــرد، هەســتيان كــرد زۆر بەتامــە.
پــوورە ڕەعنــا نەرمــە پێكەنينێكــى هاتــێ و وتــى: ))خوشــكە گيــان، بەخۆڕاييــان 

ــە!(( ــێ خوێي ــان ب ــوێرە، ي ــان س ــان، ي ــتى زۆر كاب ــووە: چێش نەوت
خەڵكى گەڕەگ شيويان دەخوارد و دەيانوت: ))بەه بەه! دەستان خۆش بێت.((

هەرچى كە ڕەش چووەوە،...
 

 
ــرد.  ــەى لێب ــات و كارژيلەك ــك تێيڕوه ــك گورگێ ــوو، ڕۆژێ ــى هەب ــك كارژيلەيەك  بزنێ
ــو  ــەيريكرد تاك ــەڵام س ــەوە! ب ــورگ ببێت ــەڕووى گ ــدا ڕووب ــرت، بڕياري ــزن خــەم دايگ ب

ــەوە؟ ــەڕووى بێت ــۆن ڕووب ــژ چل ــى تي ــۆچ و ددان ــێ ق ــە و بەب تەنهاي
دەلاكچى ئەو خەبەرەى بيست ئامادەيى پيشاندا، كە ددانى بزن تيژبكاتەوە.

دواتر جگە لە ددانەكانى قۆچەكانيشى تيژكردەوە.
»زەنگــوڵ زێڕيــن« كاتــێ كــە ئەمــەى بيســت، ملــى ڕێــگاى گــرت، تاوەكــو يارمەتــى 
بزنەكــە بــدات، بــەڵام ئــەو چــى لــە مســت دەهات؟ چونكە بــزن و كارژيلەكەى نەدەناســى! 

بەژيانــى خــۆى هيچيانــى نەبينــى بــوو.
زەنگــوڵ زێڕيــن لــەم و لــەوى دەپرســى: ))بزنــە خــان شــێوەكەى چۆنــە؟ كارژيلەكــەى 
ڕەنگــى چۆنە؟(هەمــوان وەڵاميــان دەدايــەوە: )) بــزن و كارژيلەكــە، وەكــو خۆت ڕەشــن.((
زەنگــوڵ زێڕيــن ڕۆيشــت.. ڕۆيشــت تاوەكــو گەيشــتە )ڕيشــۆڵە(يەك، بينــى ئــەوە 
ســەرقاڵى دروســتكردنى هێانەيــە. زەنگــوڵ زيــڕن ڕيشــۆڵەكەى بينــى بەخــۆى وت: 
ــردووە،  ــەى لێب ــداوە و كارژيلەك ــەى لێتێك ــورگ هێان ــە! گ ــەن بزنەكەي ــە حەتم ))ئەم

ئێســتا دەيــەوێ هێانەيەكــى نــوێ دروســت بكاتــەوە.((
پرتەپرتێكــى لەبەرخۆيــەوە كــرد و ئينجــا بــە ڕيشــۆڵەكەى وت: ))ســڵاو بزنــى ڕەش! 
ــۆڵا  ــى ناق ــەڵ گورگ ــەوەى لەگ ــۆ ئ ــدەم، ب ــت ب ــادەم يارمەتي ــم! ئام ــوڵ زێڕين ــن زەنگ م

ــت!(( بجەنگي
ڕيشــۆڵە ســەرێكى بــۆ بــادا و وتــى: ))بەخيربێــى زەنگــوڵ زيڕيــن! بــەڵام مــن بــزن 

نيــم! مــن ڕيشــۆڵەم. بــزن لــە مــن گەورەتــرە، زۆر گەورەتــر!((
زەنگوڵ زێڕين خەجاڵەت بوو و ماڵئاوايى لە ڕيشۆڵە كردو ملى ڕێگاى گرت.

ســەيرى دەور و پشــتى خــۆى دەكــرد، چــاوى بــە قەلەڕەشــێك كــەوت. كــە لــە بەرهەتاو 
سيســەڵە ببــوو و بەبــێ تاقەتــى ســەيرى بيابــان و دەشــتاييەكانى دەكرد.

زەنگــوڵ زێڕيــن بــە خــۆى وت: ))بێگومــان ئەمەيــان بزنەكەيــە. گــورگ كارژيلەكــەى 
بــردووە و ئەوەتــا بەبــێ تاقەتــى دانيشــتووە.((

ترينگــە ترينگێكــى كــرد و بــە قەلەڕەشــەكەى وت: ))ســڵاو بزنــى ڕەش! مــن زەنگــوڵ 
زێڕينــم، ئامــادەم يارمەتيــت بــدەم، بــۆ ئــەوەى ڕووبــەرووى گــورگ ببيتــەوە.((

قەلــەڕەش باڵەكانــى لێكــدا و وتــى: ))بەخێربێــى زەنگــوڵ زێڕيــن، بــەڵام مــن بــزن 
نيــم! مــن قەلەڕەشــم، بــزن لەمــن گەورەتــرە و بــاڵ و پەڕيشــى نييــە. دوو قۆچــى 

ــە.(( ــەزەوى هەي ــەواو چــوار ســمى ل لەه
ــرد و ملــى  ــەڕەش ك ــە قەل ــن خەجاڵەتــى دەربــڕى و خوداحافيــزى ل زەنگــوڵ زێري
ــە گاگــەل،  ــەوەى بگات ــۆ ئ ــرد ب ــو گەيشــتە گامێــش. گامێــش ڕايدەك ــگاى گــرت تاوەك ڕێ

ــوو. ــەوان دابڕاب ــە ل چونك
زەنگــوڵ زێڕيــن بــە خــۆى وت: ))بێگومــان ئەوەيــان بزنەكەيــە. لەوكاتــەى كــە گــورگ 

كارژيلەكــەى بــردووە، ســەرگەردان بــووە و لــە كارژيلەكــەى دەگــەڕێ.((
ــوڵ  ــزن! مــن زەنگ ــە گامێشــى وت: ))ســا و خانمــى ب ــرد و ب ــى ك ــە ترينگێك ترينگ

ــەوە.(( ــورگ ببيت ــەڕووى گ ــەوەى ڕووب ــۆ ئ ــەم، ب ــت بك ــادەم كۆمەك ــم، ئام زێڕين
گامێشــى ڕەش يــەك دوو جــار بۆعانــدى و وتــى: ))بەخێربێــى زەنگــوڵ زێڕيــن، بــەڵام 
ــە،  ــە، دوو قۆچــى بەهــەواوە هەي ــزن وەكــو من ــم! مــن گامێشــى ڕەشــم. ب ــزن ني مــن ب

چــوار سميشــى هەيــە، بــەڵام ئــەو ڕيشــى هەيــە، مــن نيمــە.((
ــرت  ــگاى گ ــى ڕێ ــرد و مل ــش ك ــە گامێ ــى ل ــن شــەرمەزاربوو و ماڵئاواي ــوڵ زێڕي زەنگ

ــە. ــتە بزنەك ــو گەيش تاوەك

تيژكردبــووەوە،  ددانەكانيشــى  و  بــوو  ســوويى  هەســان  لــە  قۆچەكانــى  بزنەكــە 
ببێتــەوە. گــورگ  ڕووبــەڕووى  ئــەوەى  بەمەبەســتى 

زەنگــوڵ زێڕيــن بەخــۆى وت: ))ئيتــر ئەوەيــان خۆيەتــى. شــاخ و ددانەكانــى خــۆى 
تيــژ كردۆتــەوە، تاوەكــو لەگــەڵ گــورگ بجەنگێــت.((

ترينگــە ترينگێكــى كــرد و وتــى: ))ســڵاو بزنــە خــان! مــن زەنگــوڵ زێڕينــم! ئامــادەم 
يارمەتيــت بــدەم، بــۆ ئــەوەى ڕووبــەڕووى گورگــى ناقــۆڵا ببيتــەوە! لــە مێــژە لــەدوات 
وێڵــم. هەمــووان بەمنيــان وتــووە، كــە ڕەنگەكــەى وەك ڕەنگــى كارژيلەكــەى ڕەشــە. 
يەكــەم جــار ڕيشــۆڵەم بينــى وامزانــى تــۆى. چونكــە ڕەنگــى ڕيشــۆڵە ڕەشــە. دواتــر 
قەلەڕەشــم بينــى وام هەســت كــرد تــۆى. دواتــر گامێشــم بينــى وامزانــى تــۆى، چونكــە 

ــوو.(( ــەكەش، ڕەش ب ــى گامێش ڕەنگ
بــزن زۆر خۆشــحاڵ بــوو و وتــى: ))بەخێربێــى زەنگــوڵ زێڕيــن! ڕاســتيان پــێ وتــووى. 
ڕەنگــى مــن وەكــو كارژيلەكەمــە. لەڕاســتى دا، لــە دونيــادا، كارژيلــەى جوانــى وەك 
كارژيلــەى مــن پەيدانابــێ. دڵــم زۆر تەنــگ بــووە. ڕاســتە ڕەنگــى ڕيشــۆڵە و قەلــەڕەش 
و گامێــش ڕەشــە و وەكــو ڕەنگــى كارژيلەكەمــە، بــەڵام هەرچــى كــە ڕەش بێــت كارژيلــە 

نييــە!((
دواتــر بزنەكــەو زەنگــوڵ زێڕيــن بــەرەو ڕووى ماڵــى گورگ بــەڕێ كەوتن و ڕووبەڕووى 

بوونەوە و كارژيلەكەيان لێوەرگرتەوە. 
حەسەنۆك ناچێتە قوتابخانە،...

ــدن بێبــەش  ــە خوێن ــداڵان ل ــە من ــى قوتابخان ــدا، بەهــۆى نەبوون ــە ڕۆژگارى كۆن   ل
بــوون. كوڕێــك هەبــوو بەنــاوى حەســەنۆك، لــە دونيــا كەســێكى تــر نەبــوو وەكــو ئــەو 
تەمبــەڵ بێــت! ئــەو لــە بەيانييــەوە تــا ئێــوارە لــە ماڵــەوە دادەنيشــت و ئيشــى نەدەكــرد. 
دڵخۆشــى بــاوك و نەنكــى حەســەنۆك ئەوەبــوو، كــە ئــەو بچێتــە قوتابخانــە و بخوێنــێ، 

بــەڵام ئەگــەر كێــو لەجێــى خۆيــەوە بجوڵايــە حەســەنۆك نەدەجــوڵا! 
ڕۆژێكيــان نەنكــى بــە ميهرەبانييــەوە پێــى وت: ))حەســەنۆك گيــان، نەنــە بەقوربانــى 

قــەد و بــاڵات بــێ! بچــۆ بــۆ قوتابخانــە و دەرس بخوێنــە و شــتێك فێربــە.((
حەسەنۆك سەرێكى ڕاوەشاند و وتى: ))من ناچمە قوتابخانە!((

ــى  ــى خەڵكان ــان منداڵ ــى: ))باوكەگي ــێ و وت   باوكــى حەســەنۆك شــيلەبزەيەكى هات
تــر ببينــە! هەمــوو چوونەتــە قوتابخانــە و خوێنــدەوارن. تــۆش بــڕۆ دەرس بخوێنــە، بــۆ 

خــۆت ببــە پيــاو و ببــە ســالار و ســەردار!((
حەســەنۆك ديســان ســەرێكى بــۆ تەكانــد و وتــى: ))مــن نامــەوێ ببمــە ســالار و 

ســەردار، دەمــەوێ وەكــو گــەدا عەلــى بــم.((
نەنــك و باوكــى حەســەنۆك بــە سەرســوڕمانەوە ســەيرى يەكتريــان كــرد. نەنكــى 
حەســەنۆك ئاهێكــى هەڵكێشــا و وتــى: ))ئــەوەش لــە چــارە ڕەشــى منــە! مندڵــى خەڵكــى 
حەزدەكــەن ببنــە ســالار و ســەردار، منداڵــى مــن دەيــەوێ وەكــو گــەدا عەلــى بێــت! 

ــە!(( ــر نيي ــە كوڕەكــەى مــن تەمبەڵت لەڕاســتيدا ل
ــوو.  ــژى هەب ــوو، ڕێشــێكى ســپى و درێ ــك ب ــەو پيرەمێردێ ــوو؟ ئ ــێ ب ــى ك ــەدا عەل گ

ڕۆژانــى هەينــى لــە كۆڵانــەكان دەســووڕايەوە و چيرۆكــى دەگێڕايــەوە. 
)حەســەنۆك(ش گــەدا عەلــى خۆشدەويســت. كاتــێ كــە دەنگــى ئــەوى دەبيســت، وەكــو 
باڵندەيــەك كــە لــە قەفــەس ئــازاد بكــرێ، بــە كۆڵانەكانــدا وێــڵ دەبــوو، تەنهــا دەنگــى 
ــى  ــى حەســەنۆكى ڕاپێچــى كوچــەكان دەكــرد. حەســەنۆك لەتــەك گــەدا عەل گــەدا عەل

دادەنيشــت و گوێكانــى مــوچ دەكــرد و لــە چيرۆكەكانــى ڕادەمــا.
ڕۆژێكيــان حەســەنۆك لــە گــەدا عەلــى پرســى: ))تــۆ چــۆن فێــرى ئــەو هەمــوو 

چيــرۆك و شــيعرە بوويــى؟((
گــەدا عەلــى نەرمــە پێكەنينێكــى هاتــێ و وتــى: ))كاتــێ منــداڵ بــووم، لەگــەڵ براكــەم 
دەچوومــە قوتابخانــە. خوێنــدن و نووســين لەوێــوە فێربــووم. دواتــر بــۆ خۆشــم كتێبــى 

جــۆرا و جــۆرم خوێنــدەوە، چيــرۆك و شــعريان بــۆ بەرهەمهێنــام.((
ــدن  ــرى خوێن ــو فێ ــە، تاوەك ــى: ))چومــە قوتابخان ــەوە وت ــە خەمباريي حەســەنۆك ب
و نووســين بــم و وەكــو تــۆ فێــرى شــيعر و چيــرۆك بــم، بــەڵام دەرگاى قوتابخانــە 

داخراوبــوو.((
ــۆ نازانــى ڕۆژانــى هەينــى دەرگاى  ــە زەردەخەنــەوە وتــى: ))بۆچــى ت ــى ب گــەدا عەل
ــە!(( ــە و خوێندەوارب ــە، دەرس بخوێن ــۆ قوتابخان ــە داخــراوە؟ ســبەى بچــۆ ب قوتابخان

حەســەنۆك ئينجــا تێگەيــى كــە ئــەو ڕۆژى هەينــى چوبــووە قوتابخانــە! شــيلەبزەيەكى 
هاتــێ و وتــى: ))بــەڵام هيچكــە مەڵێــن حەســەنۆك ناچێتــە قوتابخانــە، ڕۆژى هەينــى 

تێپــەڕێ دەچــم.((
حەسەنۆك ڕۆژى دوايى چووە قوتابخانەو وانەى خوێند و خوێندەوار بوو.

حەوزێك كە ماسى تێدانەبێت،...
  

كاتــێ كــە نەنــە »گوڵــزار« ڕۆيــى، مــن خەمــم خــوارد، ماســييەكانى نــاو حەوزيــش 
بــۆ  خەمباربــوون. نەنــە گوڵــزار ئەوانــى زۆر خۆشدەويســت. هەميشــە ورتكەنانــى 
ڕۆدەكردنــە نێــو حەوزەكــە. كاتــێ ماســييەكان دەميــان لــە نانەكــە دەكوتــا، حــەزم دەكــرد 

خــۆم هەڵدەمــە نــاو ئاوەكــە و ماچيــان بكــەم.
نەنە گوڵزار دەيوت: ))ماسييەكان گوڵى ئەم حەوزەن.((

دەشيوت: ))لەڕاستيدا ماسييەكان وەكو گوڵەكانى باخچە سپى و سوورن.((
كاتــێ نەنــە گوڵــزار ڕۆيــى، گوڵەكانــى باخچــە وشــك بــوون. ئــاوى حەوزەكــەش وەك 

مەرەكەبــى ڕەشــى لێهــات.
دايكم ماســييەكانى گرت و خســتنيە ناو مەســينەوە. ماســييەكان حەزيان لەم شــوێنە 

نەبــوو، مەســينەكە بــۆ ئــەوان زۆر بچــووك بــوو،  مــن هەســتم كــرد دڵيــان گيــراوە و زۆر 
خەمبــارن، ڕۆژێــك پرســيان: ))نەنــە گوڵــزار لەكوێيــە؟ بۆ كوێ ڕۆيشــتووە؟((
 بەرامبەريان دانيشتم و وتم: ))نەنە گوڵزار چۆتە ماڵى پوورە ڕەعنا.((

نارەحەت بوون و بەخەمبارييەوە سەيريان كردم.
منيش وتم: ))ئاخر پوورە ڕەعنا منداڵێكى ناسكۆڵە و جوانى بووە.((

ماســييەكان دڵيــان خــۆش بــوو و كلكيــان جوڵانــد. لــەوە تێگەيشــتم حەزدەكــەن 
قســەيان لەگــەڵ بكــەم. دڵــم نەشــكاندن و وتــم: ))دەزانــم ئێــوە حەزتــان لــە ژيانــى نێــو 
ئــەو مەســينەيە نييــە. دەزانــم ئێــوە حەزدەكــەن لەنێــو حەوزەكــەدا بخولێنــەوە، بــەڵام 

ئــاوى حەوزەكــە ڕەشــبووە، ئێــوە حەزتــان لــە ئــاوى ڕەش و گەنيــوە؟((
ماســييەكان بــە سەرســوڕمانەوە ســەيريانكردم. وايــان بيركــردەوە كــە ڕاســت ناڵێــم،  
زۆرم پــێ ناخــۆش بــوو. مەســينەكەم هەڵگرتــوو جومــە حەوشــەكەوە، لــە قــەراغ 
ــەير  ــتا س ــم وت: ))ئێس ــن. بەوان ــە ببين ــييەكان حەوزەك ــو ماس ــا تاوەك ــەم دان حەوزەك

بكــەن! ئــاوى حەوزەكــە چ ڕەنگێكــە؟((
ــى  ــاكاو دەنگ ــرد. لەن ــەكەيان دەك ــاوە پيس ــەيرى ئ ــامييەوە س ــە سەرس ــييەكان ب ماس
قيڕەقيــرى چەنــد بۆقێكــم بەرگــوێ كــەوت. ئــەو كات ماســييەكانيش دەنگــى بۆقەكانيــان 
بيســت! ســەرەتاتكێيەكيان كــرد، چەنــد بۆقێكــى گــەورە و قەڵەويــان لــە لێوارە پيســەكەى 
ــێ  ــان ل ــرد و قيرەقيڕي ــييەكانيان دەك ــن و ماس ــەيرى م ــەكان س ــى. بۆق ــە بين حەوزەك

بەرپادەبــوو.
ماســييەكان دەگريــان، نــاو حەوزەكــەش پــڕ ببــوو لــە وردە بڵــق! بۆقەكانيــش شــەو و 
ڕۆژ هــەر قيڕەقيڕيــان بــوو، مــن دەمزانــێ ئــەوان لەكوێــوە هاتوونەتــە ماڵەكــەى ئێمــە. 
لەپشــتى خانووەكەمــان گۆمێكــى گــەورەى لێبــوو. ئــەو گۆمــە شــوێنى مێــش و مەگــەز و 

بــۆق بــوو. ڕەنگــە لەوێــوە هاتبێتنــە ماڵەكــەى ئێمــە.
چەنــد ڕۆژێــك تێپەڕيــن، مــن و ماســييەكان خەمبــار بوويــن، تاوەكــو ڕۆژێــك نەنــە 
گوڵــزار بــە خۆيــى و بوخچەيەكــى ســپييەوە وەدەركــەوت. ڕامكــرد و خــۆم خســتە 

باوەشــييەوە و زۆرم مــاچ كــرد.
ــزار بــە سەرســوڕمانەوە ســەيرى حــەوزە ئاوەكــەى كــرد و وتــى: ))ئەمــە  نەنــە گوڵ

ــكاو و زێــراب؟!(( ــان زەل حــەوزە ي
ــزار بوخچەكــەى لەســەر زەوى  دايكــم و جيرانەكانمــان خەجاڵــەت بــوون، نەنــە گوڵ



56

دانــاو بەهەمووانــى وت: ))خێراكــەن ســتڵ بێنــن تاوەكــو حەوزەكــە بەتــاڵ بكەيــن!((
هــەر كەســە و ســتڵێكى هێنــا. وردە وردە ئــاوى حەوزەكەيــان خاڵــى كــرد. بۆقــەكان 
ــاڵ  ــە بەت ــە حەوزەك ــێ ك ــات. كات ــان لێوەدەه ــرد و قيڕەقيڕي ــەولادا ڕاياندەك بەمــا و ئ

بــوو، نەنــە گوڵــزار وتــى: ))ماســييەكان لــە كوێــن؟((
ڕامــرد مەســينەكەم هێنــا، كاتــێ كــە ماســييەكان نەنــە گوڵزاريــان بينــى،  ســەركلكيان 

بــۆ جوڵانــد. نەنــە گوڵزاريــش پێكەنــى.
چــى واى پێنەچــوو جيرانــەكان حــەوزە پاكەكەيــان پڕئــاو كــردەوە، ئاوێكــى شــيرين 

و پاكيــان تێكــرد، كــە وەك فرمێســك ڕۆشــن بــوو!
نەنــە گوڵــزار ئــاوى نێــو مەســينەكەى ڕۆكــردە نێــو حەوزەكــەوە، ماســييەكان بەوێنەى 
گوڵــى ســوور و ســپى ڕۆچوونــە نێــو ئاوەكــەوە، بەمــاو ئــەولادا مەلەيــان كــرد. تاوەكــو 
بنــى حەوزەكــە ڕۆيشــتن و ســەركەوتنەوە. ســەر و كلكيــان بــۆ نەنــە گوڵــزار جوڵانــدەوە، 
دايكــم و جيرانەكانمــان لــەدەورى حەوزەكــە دانيشــتبوون و هەمــووان بــە خۆشــحاڵييەوە 
ــە و  ــە گۆش ــە ل ــوو ك ــەكان دەب ــى بۆق ــە دەنگ ــان ل ــرد، گوێي ــان دەك ــەيرى حەوزەكەي س

قوژبنــى خانووەكــەوە دەهــات.
دايكم وتى: )) حەوز بە ماسييەوە چەند جوانە!((

ــوو،  ــان ب ــوو لەدەســت بۆقــەكان ڕزگاريم ــاش ب ــى: ))زۆر ب ــەكان وت ــە جيران يەكــێ ل
شــەو و ڕۆژ دەيانقيڕانــد.((

نەنــە گوڵــزار شــيلەبزەيەكى هاتــێ و وتــى: ))حەوزێــك كــە ماســى تێدانەبێــت،  بــۆق 
دەبێتــە پادشــاى.(( 

 ياريكردن مەترسى دەست و قاچ 
شكانى تێدايە،... 

لــە  بچوكيــش  مشــكێكى  دەكــرد،  ياريــان  پێكــەوە  بــۆق  و  فســۆس  و  كەروێشــك 
گۆشــەيەكەوە دانيشــتبوو و چــاوى لێدەكــردن. كەروێشــك هەڵبــەز و دابــەزى بــوو، 
فســۆس بــە بــاڵاى درەختانــەوە هەڵدەگــەڕا، بۆقيــش كەوتبــووە جوڵــە و بــازدان، بــەڵام 

مشــكە بچوكەكــە لــە شــوێن خۆيــەوە نەدەبــزوا.
ــەڵ  ــان لەگ ــۆش وەرە ياريم ــى وت: ))ت ــە و پێ كەروێشــك چــووە لاى مشــكە بچوكەك

ــەو گــردەوە ســەردەكەوين!(( ــن ب بكــە، پێشــبڕكێ دەكەي
مشــكە بچوكەكــە وتــى: ))نــا! لەســەر گردەكــەوە تەقڵــە لێــدەدەم و دەكــەوم و ســەرم 

دەشــكێ.((



58

فسۆس وتى: ))دەوەرە سەركەوينە سەردرەخت!((
مشــكە بچوكەكــە وتــى: ))نەخێــر نايــەم دەترســم لەســەر درەختەكــەوە بكەومــە 

خــوارەوە و ســەرم بشــكێت.((
بۆق وتى: ))دەورە بەما و بەولادا ڕابكەين و هەڵبەز و دابەز بكەين!((

مشكە بچوكەكە وتى: ))نا! سەرم بە بەردێك دەكەوێت و دەشكێت.((
كەروێشــك گوێچكــەى بــۆ بزوانــد و ســەيرێكى فســۆس و بۆقــى كــرد و وتــى: ))ئــەم 

مشــكە بچوكــە زۆر ترســنۆكە. بابڕۆيــن بــۆ خۆمــان پێشــبڕكێكە بكەيــن.((
كەروێشــك و فســۆس و بۆقەكــە بــەدواى يەكــدا ڕايانكــرد و گەيشــتنە گردەكــە، بــە 
هەورازەكــەى ســەركەوتن، هــەر يەكێكيــان زووتــر بگاتــە ســەر گردەكــە، ئــەوا براوەيــە.
مشــكە بچووكەكــە لــە گۆشــەيەك دانيشــتبوو و ســەيرى دەكــردن. كەروێشــك و فســۆس 
بەخێرايــى بــەرەو بەرزايــى گردەكــە ڕاياندەكــرد،  بۆقيــش بــە بــازدان بــەدواى ئەوانــەوە 
بــوو. كەروێشــك بەپێــش هەموويانــەوە كــەوت و گەيشــتە ســەر گردەكــە و بــە دەنگێكــى 

بڵنــد وتــى: ))مــن بردمــەوە!((
ئــەم درەختــە دەكەويــن.  فســۆس بــە هەناســە بڕكێــوە وتــى: ))ئێســتا بەســەر 

ديباتــەوە.(( ســەربكەوێت،  زووتــر  هەركامێــك 
بچوكەكــە  مشــكە  ڕايانكــرد.  درەختەكــە  ڕووەو  پێكــرد.  دەســتى  پێشــبڕكێكە 
بەورياييــەوە ســەيرى دەكــردن. فســۆس وەكــو پشــيلە چــووە ســەر درەختەكــە و وتــى: 

بردمــەوە!(( ))مــن 
بــۆق بەهەناســە ســاردييەوە وتــى: )) ئێســتا بــە ســەر ڕووى ئــەو ڕووبــارە بازدەدەيــن، 

هەركــەس نەكەوێتــە نــاو ئاوەكــەوە دەيباتــەوە.((
هەريەكــە و بــەرەو ڕووى ئاوەكــە ڕايكــرد. مشــكە بچوكەكــە بە خەمبارييەوە تەماشــاى 

دەكــردن. ئــارەزووى دەكــرد يارييــان لەگــەڵ بــكات، بەڵام لەوە دەترســا ســەرى بشــكێ.
كەروێشــك و فســۆس نەيانتوانــى لــە ڕووبارەكــە بپەڕنــەوە، بــۆق هەمباســكانى لێــدا و 

لــە ڕووبارەكــە پەڕييــەوە، بەخۆشــحاڵييەوە وتــى: ))مــن بردمــەوە!((
كەروێشك وتى: ))ئێستا چ جۆرە يارييەك بكەين؟((

ــات و  ــان ه ــەرەو ڕووي ــە ب ــرد، مشــكە بچوكەك ــان ك ــۆق ســەيرى يەكتري فســۆس و ب
ــەم!(( ــارى دەك ــش ي ــى: ))مني وت

پارچــە بەردێكــى تەخــت و ســاف لــە خــوار گردەكــە بــوو پێشــانيدان و وتــى: ))هــەر 

كەســێك زووتــر بگاتــە ئــەو تاتــە بــەردە دەيباتــەوە.((
كەروێشــك و فســۆس و بــۆق قبووڵيــان كــرد. هەمــوو پێكــەوە ڕايانكــرد، كەروێشــك 
هەڵخليســكا و كەوتــە ســەر فســۆس. بــۆق و مشــك كەوتنــە پێشــيانەوە. مشــك بەپێــش 

بۆقەكــە كەوتــەوە. گەيشــتە ســەر تاتــە بەردەكــە و وتــى: ))مــن بردمــەوە!((
كەروێشــك و فســۆس و بــۆق، بــە خەمبارييــەوە ســەيرى مشــكە بچووكەكەيــان كــرد. 
ــمێكى دا  ــاكاو سەرس ــەڵام لەن ــوو، ب ــەزى ب ــەز و داب ــيان هەڵب ــە لەخۆش ــكە بچوكەك مش
ــە خــوارەوە و تەوقــى ســەرى  ــە بەردەكــەوە كەوت ــەر پێيەكانــى و ل ــە ب و ســەرى كەوت
كەمێــك بريندابــوو. دەســتيكرد بەگريــان وتــى: ))بينيتــان  لــە كۆتايــدا ســەرم شــكا!((
كەروێشــك و فســۆس و بــۆق بەڕاكردنــەوە چوونــە لاى، دەورەيانــدا و هەڵياندەدايــە 
ئەســمان و دەيانگرتــەوە و دەيــاوت: ))ياريكــردن مەترســى دەســت و قــاچ شــكانى تێدايــە، 

سەرشــكانى تێدايــە!...(( مشــكە بچووكەكــە ســەيرى دەكــردن و پێدەكەنــى.

...، بە كلكى شێريش ياريكردن؟

مشــكێكى بچــووك لــە دارســتانێكى ســەوز و جوانــدا دەژيــا و زۆر حــەزى لــە ياريكــردن 
بــوو. لــە بەيانييــەوە تاوەكــو شــەو بەمــا و ئــەولاى ماڵەكــەى ڕايدەكــرد و يــارى لەگــەڵ 

بەچكــە فســۆس و بەچكــە كەروێشــك و فەرخــە بــۆق دەكــرد.
دايكــى بــە مشــكە بچووكەكــەى وتبــوو، كــە لــە كونەكــەى دوور نەكەوێتــەوە. مشــكە 
بچوكەكــە قســەى دايكــى لەگــوێ گرتبــوو و هيــچ كاتێــك دوور نەدەكەوتــەوە. بــەڵام 
لەبەتبەختــى ئــەو ڕۆژێكيــان بوونەوەرێكــى گــەورە هــات و لەســەر كونەكــەى ئــەو 
پاڵكــەوت. هاوڕێكانــى مشــكە بچووكەكــە لــە ترســان قوچانديــان. بــەڵام مشــكە بچوكەكــە 
لەجێــى خــۆى جەمــا و چۆلــى نەكــرد. بــە سەرســامييەوە ســەيرى بوونــەوەرە گەورەكــەى 

دەكــرد. بوونــەرە گەورەكــە ســەرى لەســەر چەپۆكــى دانابــوو و خەوتبــوو. 
مشــكە بچووكــە كــە ئــارەزووى وازيكردنــى هەبــوو، بــە خەمبارييــەوە لــە نزيــك 
كونەكــەى دانيشــت و بيــرى دەكــردەوە، بــە چ شــێوەيەك يارييــەك بــۆ خــۆى بدۆزێتــەوە.
ــەرەو  ــەو كاتــەدا كلكــى دڕنــدە گەورەكــە بــەرەو ســەرەوە بەرزبوويــەوە و كەوتــە ل ل
بــەرەو ڕووى مشــكە بچووكەكــە هــات. مشــكە بچوكەكــە خــۆى بــە كۆتايــى كلكــە نەرمەكە 
گــرت و ئيتــر بەرزبــوووەوە، ســەرى بەمــووە نەرمەكانــى كلكەكــە دەخشــاند و چێــژى 

لێوەردەگــرت.
هــەر جــارەى كــە بوونەوەرەكــە تەكانێكــى دەدا كلكيشــى بەمــا و ئــەولادا دەســووڕاند. 
لــەو كاتــەدا مشــكە بچووكەكــە واى بيردەكــردەوە كــە كلكەكــە يــارى لەگەڵــدا دەكا، بۆيــە 

خــۆى دەخەوانــد و تەقڵــەى لەســەر لێــدەدا.
ســەرگەرمى ياريكــردن بــوو، لەنــاكاو بوونــەوەرە گەورەكــە لەخــەو بێداربــووەوە و 

نەعرەتــەى كــرد، لەگــەڵ دەنگــى نەعرەتەكــە جەنگــەڵ هاتــە لەرزيــن!
مشــكە بچووكەكــە هەترەشــى چــوو، لــەوە تێگەيــى كــە ئــەو دەنگــە لەكوێــوە دێــت، خــۆى 

هەڵدايــە ژێــر كلكەكــە و خــۆى ماتكــرد.
چەنــد ســاتێك تێپــەڕى، ديســان گوێــى لــە نەعرەتەكــە بــوو، كــە بەتــەواوى جەنگەڵەكەى 
هەژانــد. مشــكە بچووكەكــە زۆر بەتوونــدى خــۆى بەكلكەكــە گــرت. لەترســان وەك پەلكــى 
بــى دەلــەرزى، پــژ و پــۆى كلكەكــەى لــە ســەر دەمــوو چــاوى لابــردوو كەوتــە جموجــۆڵ. 

بوونەوەرەكــە خــۆى داتەكانــد، مشــكە بچوكەكــەش دەچــووە ســەرێ و دەهاتــەوە خــوار.
بوونــەوەرە گەورەكــە ســەر و كەلــەى بڵنــد كــرد، ئــەوكات مشــكە بچووكەكــەى ديــت و 

وتــى: ))ئــەوە تــۆ بــووى منــت بێداركــردەوە؟((
مشــكە بچوكەكــە لەفــزى لــەزار نەگــەڕا، ئــەو لەســەر كۆتايــى كلكەكــە لــە بەينــى ئاســمان 
و زەووى بــوو. بوونــەوەرە گەورەكــە دەهــرى بــوو، نەعرەتەيەكــى كــرد و ويســتى مشــكە 

بچووكەكــە بخــوات.
ــد  ــە چەن ــەڵاش و ب ــوش و پ ــاو پ ــە ن ــدا و كەوت ــى لێ ــەم بازێك ــە قەڵ ــكە بچووكەك مش

ســەرمەقولاتێك خــۆى پەنهــان كــرد.
بوونــەوەرە زەبەلاحەكــە لەشــوێن خــۆى بەرزبــووەوە. ســەيرى دەوروبــەرى كــرد، بــەڵام 

مشــكە بچووكەكــەى نەديــت، ملــى ڕێــگاى گــرت و ڕۆيــى.
ماوەيــەك تێپــەڕى مشــكە بچووكەكــە لەنێــو پــوش و پــەڵاش هاتــەدەر. بەچكــە فســۆس 
و بەچكەكەروێشــك و فەرخــە بــۆق بەڕاكردنــەوە هاتــن و پرســيان: ))مشــكە بچووكەكــە 

چيتكــرد بــۆ ئــەوەى شــێر بــڕوات؟((  
مشكە بچوكەكە بە سەرسوڕمانەوە وتى: ))شێر؟!((

بەچكــە فســۆس و بەچكــە كەوێشــك و فەرخــە بــۆق وتيــان: ))بەڵــێ شــێر! چيتكــرد بــۆ 
ئــەوەى پێشــى ماڵەكــەت بەربــدات؟((

مشــكە بچووكەكــە بيريكــردەوە و وتــى: ))مــن تەنهــا ياريــم لەگــەڵ كلكــى كــرد، چونكــە 
كەســێك نەبــوو يــارى لەگــەڵ بكــەم.((

دۆســتان بــە سەرســوڕمانەوە وتيــان: ))مشــكى بچــووك چــى دەڵێــى؟ يــارى يــارى، بەكلكــى 
شــێريش ياريكردن؟!((تــازە مشــكە بچووكەكــە تێگەيشــت كــە شــێر چييــە و چۆنە. 

سوار ئاگاى لە پيادە نييە،...
 

  لــە قاقڕێكــى  وشــك و برينگــدا، ئــاو و هــەوا زۆر گــەرم بــوو، پياوێــك بــە ســوارى 
ــەى دوور بــوو، بــەڵام دەشيويســت زوتــر  حوشــترەوە حۆتــر حۆتــر ڕێيدەكــرد. ڕێگاك

بگاتــە شــار!  
حوشترســوارەكە ڕۆيــى.. ڕۆيــى لەســەر تەپۆلكەيەكــدا گەيشــتە كەســێكى پيــادە، كەســە 
پيادەكــە زۆر هيــاك بــوو و پەكــى كەوتبــوو، حوشــتر ســوارەكە پێــى وت: ))ســڵاو بــرام، 

بارودۆخــت چۆنە؟((
كابراش وتى: ))ماندووم، هێز لە بەدەنمدا نەماوە.((

 پيادەكــە خورجينێكــى جوانــى پێبــوو، ســوارەكە وتــى: ))ئــەو خورجينــە بفرۆشــە و 
كەرێكــى شــەلى پێبكــڕە! ســوارى كەرەشــەل ببــە و ســەفەر بكــە!((

پيادەكــە نەرمەپێكەنينێكــى هاتــێ و وتــى: ))ناتوانــم! ئــەم خورجينــە بفرۆشــم، 
ئەمــە دووكانــى منــە. لــەم دێ  بــۆ ئــەو دێ و لــەم شــارەوە بــۆ ئــەو شــار دەڕۆم و شــت 

ــڕم و دەفرۆشــم.(( دەك
دواتــر بەپاڕانــەوە بــە ســوارەكەى وت: ))مــن و تــۆ هاوشــارين، منيــش ســوارى 

هياكــم.(( زۆر  بكــە!  حوشــترەكەت 

ــن  ــترەكەى م ــى: ))حوش ــرد و وت ــەى ك ــەيرى پيادەك ــەوە س ــە ڕووگرژيي ــوارەكە ب س
ــت.(( ــەك كــەس ســوارى پشــتى بێ ــە ي ــەوەى هەي ــزى ئ ــا هێ بچوكــە، تەنه

پيادەكــە ملــى ڕێــى گــرت و ڕۆيــى، ماوەيەكــى پێچوو نان و خورمــاى لە خورجينەكەى 
دەرهێنــا و دەســتيكرد بــە نانخــواردن. دواتــر هەســتاوە ســەرپێ و ملــى ڕێــگاى گرتــەوە. 
بــە لــۆژە لــۆژ دەڕۆيــى، لــە ناوەڕاســتى بيابانەكــە گەيشــتەوە پياوەكــەى تــر، بينــى لەســەر 

زەوى دانيشــتووە و ســكى خۆى دەكوشــێ.
 پيادەكە وتى: ))سڵاو برا!  حاڵت چۆنە؟((

 سوارەكە وتى: ))برسيمە. هێز لە دەست و قاچەكانمدا نەماوە.((
پيادەكــە نەرمەپێكەنينێكــى هاتــێ و وتــى: ))ئــەو حوشــترە بفرۆشــە و نــان و 

خورمــاى پێبكــڕە! نــان و خورماكــەت بخــۆ و ســەفەر بكــە!((
ــم،  ــترە بفرۆش ــەم حوش ــم، ئ ــى: ))ناتوان ــرد و وت ــۆ ك ــى ب ــوارەكە زەردەخەنەيەك س
چونكــە يــاوەرى منــە، لــەم ئاواييــەوە بــۆ ئــەو ئاوايــى و لــەم شــارەوە بــۆ ئــەو شــارەم 

ــات.(( دەب
دواتــر بــە پاڕانــەوە بــە پيادەكــەى وت: ))مــن و تــۆ هاوشــارين، تيكــە نانێكــم  پێبــدە! 

زۆر برسيمە.((
پيادەكــە بــە ڕووگرژييــەوە ســەيرى ســوارەكەى كــرد و وتــى: ))خورجينەكــەى 
مــن گچكەيــە، نــان و خورمــام بــە ئەنــدازەى يــەك نەفــەر پێيــە. تەنهــا كەســێكى پــێ 

تێردەبــێ.(( پيادەكــە ئەوەنــدەى وت و ڕۆيــى. 
ژن و مناڵــى هــەردوو پياوەكــە لــە گۆشــەيەكى دەروازەى شــار وەســتابوون. ئــەوان 
چاوەڕێــى ئەوەبــوون، پيادەكــە بەخورجينــەوە، ســوارەكەش بەحوشــترەوە بەدەركــەون، 
بــەڵام هەموويــان توشــى سەرســامى بــوون، بينيــان حوشــترەكە بەبــێ ســوار ئــەوا دێــت و 
خورجينەكەشــى بەدەمــەوە گرتــووە! ژن و منداڵــى هــەردوو پياوەكــە بەگريانــەوە ڕووەو 
حوشــترەكە ڕايانكــرد. حوشــتر خورجينەكــەى لەبــەردەم ژن و منداڵــى پيــاوە پيادەكــە 

دانــا، خۆشــى لەبەردەمــى ژن و منداڵــى خاوەنەكــەى وەســتا. 
چەنــد گەنجێكــى  شــار ســوارى حوشــترەكە بــوون و بــەرەو ڕووى بيابانەكــە ڕۆيشــتن، 
ــێ بڕســتى لەســەر  ــى و ب ــە زۆر بەهياك ــە، ك ــەوە گەيشــتنە پيادەك زۆر دوور نەكەوتن
زەوى كەوتبــوو. ســوارى حوشــترەكەيان كــرد، نەختێكــى تر ڕۆيشــتن گەيشــتنە پياوەكەى 
تــر، ئەويــش لــە برســيەتى و تينوێتــى كەوتبــووە ســەر زەوى. ئەويشــيان ســوارى حوشــتر 

كــرد و گەڕانــەوە شــار.
كاتــێ كــە بارودۆخــى هــەردوو پياوەكــە باشــبوو و هاتنــەوە ســەرخۆ، ســەيريان كــرد 
لەتەنيشــت يەكــن و ژن و منداڵەكانيــش لــە دەوريانــن، پيــاوە خــاوەن حوشــترەكە 

ــووم.(( ــى ب ــێ؟ زۆر برس ــت نەدام ــە نانێك ــەى وت: ))بۆچــى تيك ــاوە پيادەك بەپي
ــرد؟ زۆر  ــت ســوارى حوشــتر نەك ــۆ بۆچــى من ــەوە: ))ت ــى داي ــە وەڵام ــاوە پيادەك پي

ــووم.(( ــاك ب هي
ــە  ــاگاى ل ــە ســوار ئ ــان: ))بەڕاســتى ن ــن و وتي ــاى پێكەني ــە قاق ــى شــار دايان گەنجان

ــە برســييە.((  ــاگاى ل ــش ئ ــە تێري ــە، ن پيادەي

لە سەرووى دەستەوە 
دەستى ديكە زۆرە...

  
لــە يەكەميــن ڕۆژى دەســتپێكى قوتابخانــە، »عەبــاس« هێــز و تواناى خۆى پيشــاندەدا و 
دەفتــەر و كتێبەكانــى خــۆى دەدايــە »حوســێن« تاوەكــو بــۆى هەڵگــرێ. لــە قوتابخانــەش 
شــەڕى لەگــەڵ هەمــوان دەكــرد. هــەر شوێنێكيشــى بــەدڵ بايــە دۆشــەكەكەى ڕادەخســت 
و لــەوێ دادەنيشــت. منداڵانــى قوتابخانــە ناويــان لێنابــوو عەباســى قەلەنــدەر، چونكــە 
هەيكەلێكــى قەبــە و قەڵــەوى هەبــوو، لــە هەمــوو منداڵانــى قوتابخانــە بەهێزتــر بــوو، 
بــەڵام عەبــاس زياتــر هێــز و توانــاى خــۆى بەرامبــەر حوســێن پيشــاندەدا، چونكــە 
حوســێن بــەژن كــورت و ورديلــە و گــەردەن باريــك و لاواز بــوو. بەســتەزمانە وەك 
پشــيلە چــۆن لــە ســەگ دەترســێ، ئــاوا لــە عەبــاس دەترســا! عەبــاس هەرچييەكــى 

دەوت، ئــەو گوێــى بــۆ شــل دەكــرد. كاتــێ كــە نيوەڕۆيــان قوتابخانــە دادەخــرا، عەبــاس 
ــێن  ــرت. حوس ــێن هەڵدەگ ــە حوس ــەى ب ــان و پەنيرەك ــەى ن ــەر و بوخچ ــب و دەفت كتێ
لــە پێشــەوە دەرۆيشــت و )عەباس(يــش بەدوايــەوە بــوو، جارێكيــان حوســێن تــوڕە بــوو 
ــا  ــاس بەدواي ــرد. عەب ــاو و ڕايك ــەى ئ ــە چۆگ ــەى توڕداي ــەر و بوقچەك ــب و دەفت و كتێ
ڕايكــرد و گەيشــتێ و گرتــى و بەرەنــگارى يەكتــر بوونــەوە، عەبــاس پێــى نايــە پشــتى 
پێــى حوســێن و بــە بەرپێنەيــەك بــەزەوى دادا و لەســەر ســينگى دانيشــت. لــەوڕۆژەوە 

حوســێن لــە عەبــاس تۆقــى. 
حوســێن ناچاربــوو ئەركەكانــى )عەباس(يــش بنووســێتەوە، چونكــە عەبــاس ئــاگاى 
لــەدەرس و مەكتــەب نەبــوو، ڕۆژ تــا ئێــوارە لــە كۆڵانــان دەســووڕايەوە و لــە بيــرى 
ئازاردانــى خەڵــك بــوو. ڕۆژانــە حوســێن ئەركەكانــى )عەبــاس(ى دەنووســيييەوە، دواتــر 
واجيبەكانــى خۆشــى دەنووســييەوە. مامۆســتا ســەرى لــەو كارە ســووڕمابوو، چونكــە 
ــى  ــى ئەركەكان ــرد، كەچــى دەيبين ــدارى نەدەك ــدا بەش ــە دەرس ــك ل ــچ ڕۆژێ ــاس هي عەب

ــراونەتەوە! ــى نووس ــە پاك ــى ب بەجوان
ــوو،  ــەر ب ــاوى ئەكب ــى حوســێن، كــە ن ڕۆژەكان تێدەپەڕيــن، تاوەكــو ڕۆژێــك كــوڕى خاڵ
ــە خــۆى  ــە، بۆي ــەو كۆڵان ــە ئ ــازە هاتبوون ــە، چونكــە ت ــە قوتابخان لەگــەڵ دايكــى چوون
گواســتەوە ئــەم قوتابخانەيــە، بــۆ ئــەوەى لەدەســت عەبــاس ڕزگارى بێــت، هەمــوو 
بەيانييەكــى زوو، بــە بــەردەم ماڵــى ئەكبــەر تێدەپــەڕى و پێكــەوە دەچوونــە قوتابخانــە. 
ڕۆژێكيــان حوســێن بەشــان و باڵــى ئەگبــەرى هەڵــدا و باســى هێــز و توانــاى ئــەوى 
بــۆ عەبــاس كــرد، بــۆ ئــەوەى عەبــاس بترســێت و لێــى دووركەوێتــەوە، )عەبــاس(
يــش ئــەوەى لــەلا ڕوون بــوو، كــە ئەكبــەر باڵابەرزتــرە و لــەو گەورەتــرە. ئــەو بەشــان و 
بــاڵ هەڵدانــەى حوســێن ترســى لــە لاى عەبــاس دروســتكرد. ئەگبــەر حــەزى لــە لێــدان 
ــەو  ــەڵام ب ــوو، ب ــاس بەرزترب ــە عەب ــى ل ــا بەژن ــوو، تەنه ــۆڕ نەب ــەڕ و ش ــان و ش و كوت
ــە ڕۆيشــتندا  ــوو، ل ــى عەباســدا چاندب ــە دڵ ــى، ترســى ل ــە حوســێن كردبوون قســانەى ك
هەميشــە ماوەيەكــى دەهێشــتەوە و تــەواو لــە ئەكبــەر نزيــك نەدەبــووەوە. هــەر كاتێــك 
كــە )حوســێن(ى لەتــەك ئەكبــەر دەديــت، وەكــو مشــك لــە گۆشــەيەكەوە بــۆى دەردەچــوو. 
لــەو ڕۆژەوە حوســێن ڕاهێنانەكانــى )عەبــاس(ى نەنووســيوە و بارودۆخــى عەبــاس 
بــەرەو خراپــى چــوو. مامۆســتا بــۆى بەدەركــەوت، كــە ئــەو ڕاهێنانانــەى پێشــتر هەمووى 
لەلايــەن كەســى تــرەوە نووســراون. ڕۆژێكيــان مامۆســتا بــە تووڕەييــەوە پێــى وت: ))تــۆ 

كەســێكى بــاش نيــت، بــە نەنكــت بڵــێ ســبەى بێتــە قوتابخانــە.((
ــا ئــەوە نەبــێ  ــە ترســان هەترەشــى چووبــوو، هيــچ چارەيەكــى نەبــوو، تەنه عەبــاس ل
ــدا،  ــاس زۆر هەوڵي ــا. عەب ــەو نەدەترس ــە ل ــێن هيچك ــەڵام حوس ــێن، ب ــە لاى حوس بچێت
بــەڵام حوســێن ئامــادە نەبــوو ڕاهێنانەكانــى ئــەو بنووســێتەوە. عەبــاس ئەوەنــدە 

پاڕايــەوە، )حوســێن(يش وتــى: ))بەمەرجێــك هاوكاريــت دەكــەم.((
عەباس بە خۆشحاڵييەوە وتى: ))بە چ مەرجێك؟((

حوســێن كەمێــك بيريكــردەوە و وتــى: ))بــەو مەرجــەى هەمــوو ڕۆژێ كتێــب و دەفتــەر 
و بوقچــەى نــان و حەلواكــەم تــا قوتابخانــە بــۆ هەڵگــرى.((

عەبــاس بــە تووڕييــەوە ســەيرێكى )حوســێن(ى كــرد، ئەگــەر ترســى »ئەكبــەر«ى 
نەبوايــە، مشــتە كۆڵەيەكــى دەخێوانــدە لووتــى حوســێن.

بــۆ ڕۆژى دوايــى عەبــاس كتێــب و دەفتــەر و بوقچــەى نــان و حەلواكــەى بــۆ هەڵگــرت. 
لەبەرامبــەر ئەمــەش حوســێن )عەبــاس(ى فێــرە مەشــق و نووســين و خوێنــدن دەكــرد.
ــەرى  ــێن س ــێ، حوس ــى داي ــت. زەين ــێن(ى دي ــاس و )حوس ــەر، عەب ــان ئەكب ــا ڕۆژێكي ت
بەرزكردۆتــەوە و ســينگى دەرپەڕانــدووە و بــەرەو قوتابخانــە دەڕوات. )عەباس(يــش 
جگــە لــە كتێــب و دەفتــەر و بوقچەكــەى خــۆى، كتێــب و دەفتــەر و بوقچــەى )حوســێن(
ــاس پێدەكەيــن،  ــە عەب ــداڵان ب ــە، من ــێ كــە گەيشــتنە قوتابخان ــووە!؟ كات يشــى هەڵگرت
ئەكبــەر چــووە پێشــەوەو بە)حوســێن(ى وت: ))ديــارە خــۆت دەســتت نييــە؟ بۆچــى كــەل 

و پەلەكانــت بــەو بەدبەختــە هەڵدەگــرى؟((
حوســێن بەرامبــەر ئەكبــەر خەچاڵەتبــار بــوو و هەمــوو شــتێكى بۆگێڕايــەوە. ئەكبــەر 
زەردەخەنەيەكــى هاتــێ و كتێــب و دەفتــەر و بوقچەكــەى )حوســێن(ى لێوەرگــرت و وتى: 
ــر زۆرە!  ــە : ))لەســەرووى دەســتەوە، دەســتى ت ــاس! ئێســتا تێگەيشــتى ك ــە عەب ))كاك
هيچكــە نمايشــى ماســولكەت مەكە!((لــەو ڕۆژە بــەدواوە، عەبــاس و حوســێن و ئەكبــەر 

بوونــە هاوڕێــى گيانــى بــە گيانــى. 

مووێك لە ورچ هەڵكەنى، غەنيمەتە
  

 ورچێكــى زۆر ڕەزيــل و خۆپەرســت هەبــوو، ئەگــەر بتكوشــتبايە قەتــرە هەنگوينێــك، 
يــان دانــە ميوەيەكــى بەكــەس نــەدەدا. ماڵانگــەڕ بــوو، دەچــووە ماڵــى بوونەوەرانــى تــر 
و تێــر و پــڕى دەخــواد، بــەڵام خــۆى كەســى بانگهێشــت نەدەكــرد و لــە ماڵــى ئــەو كــەس 

ســكى بــەزەواد نەدەبــوو. 
ڕۆژێكيــان ڕێــوى دەم و چــاوى شوشــت و مووەكانــى شــانەكرد و بــە پاكوخاوێنــى ملــى 
ــا گەيشــتە  ــى بەخــۆى دەهــات، ت ــدەوە و كەيف ــى دەجووڵان ــگا كلگ ــە ڕێ ــرت، ل ــگاى گ ڕێ

لانــەى كەروێشــك.
كەروێشك وتى: ))ڕێويە خان، سەفەرت خێر، كێوە دەچى؟((

ڕێــوى بەنــازەوە كلكــى بــەرەو ســەرەوە بزوانــد و وتــى: ))بەميوانــدارى دەچمــە ماڵــى 
ــوورە ورچ.(( پ

كەروێشــك دەســتێكى بــە ســكى خــۆى داهێنــا و وتــى: ))حەيــف پــوورە ورچ گەلــێ 
قرچۆكــە، ئەگەرنــا منيــش دەهاتــم.((

ڕێــوى گوێچكــەى بۆلەقانــد و وتــى: ))مــن و تــۆ نەچوينەتە ســەر ســفرەى تاوەكو ببينين 
ڕەزيلــە، ئەگــەر بچيــن و شــت بخۆيــن، دەســت بەردارى ئــەو ڕەزيلييەى دەبێت.((

كەروێشــكيش دەســتێكى بەخــۆى داهێنــا و خــۆى تيــف تيفــە كــرد و پێكــەوە ملــى 
ڕێگايــان گــرت، ڕێــوى لــە پێشــەوە دەڕۆيشــت و كەروێشــكيش بەدوايــەوە بــوو.

هێشــتا زۆر نەڕۆيشــتبوون، گەيشــتنە ســمۆرە، ڕێــوى بەنــاز و مەكــرەوە لــە ســمۆرە 
دووركەوتــەوە و وتــى: ))لــە مــن و كەروێشــك نزيــك نەبيتــەوە! بۆنێكــى ناخۆشــت 
لێــدێ. ئێمــە بەميوانــى دەچينــە ماڵــى پــوورە ورچ. تــۆش گــەر مەيلــت هەيــە، بــڕۆ لــەو 

ــان.(( ــۆ و وەرە لەگەڵم ــارە خــۆت بش ڕووب
ســمۆرە بەڕاكــردن خــۆى گەيانــدە ڕووبارەكــە و خــۆى بــە ئاوەكــە دادا و بەشڕپەشــڕپ  

خێــرا خــۆى شووشــت و بــەدواى ڕێــوى و كەروێشــك كــەوت.
پــوورە ورچ لــە ماڵەكــەى هاتــە دەرەوە تاوەكــو بچێتــە جەنگــەڵ. لــەدوورەوە چــاوى بــە 
ــەو  ڕێــوى و كەروێشــك و ســمۆرە كــەوت. ســەيرى كــردن، بــەڵام نەيدەزانــى بۆچــى  ب
پاكــو خاوێنييــەوە بــەرەو ماڵەكــەى ئــەو دێــن. خــۆى بەلايــەك دادا و كيســەى ميوەكــەى 
هەڵگــرت، خــۆى بەلايەكــەى تــر دادا و گۆزەڵــە هەنگوينەكــەى هەڵگــرت. هەرچــى 
خۆراكێكــى هەبــوو هەمــووى خســتە نــاو گۆزەيەكــى گــەورە و خۆشــى لەســەرى دانيشــت. 
ڕێــوى و كەروێشــك و ســمۆرە، گەيشــتنە ماڵــى پــوورە ورچ، پــورە ورچ بــە ڕووگــرژى و 

بــە مۆنييــەوە لەســەر گۆزەكــە دانيشــتبوو و دەمــى دەكــردەوە و دايدەخســتەوە. 
ڕێوى كلكى بۆبزواند و وتى: ))پوورە ورچ ئەوە چى دەكەى؟ ميوان ڕاناگرى؟((

ــن خــۆم  ــەوە دەبين ــوان بۆچــى؟ ئ ــوان؟ مي ــى: ))مي ــاو وت ــى هەڵكێش ــوورە ورچ ئاهێك پ
ــوون هــەوا بخــۆن.(( ــوەش بفەرم ــەوا دەخــۆم. ئێ ه

ــەوە و  ــاد كران ــاميياندا زي ــە سەرس ــمۆرە ل ــى س ــرد، چاوەكان ــێكى ك ــك مشەمش كەروێش
ئەبڵــەق بــوون و هەڵتۆقيــن. ڕێــوى ســەيرێكى ڕەنــگ و رووە پەڕيوەكــەى ورچــى كــرد 
و كەمێــك بيــرى كــردەوە، ســەرێكى بــۆ ڕاوەشــاند و هەواكــەى بۆنكــرد و وتــى: ))بــەه 

بــەه! بــەه بــەه! چ بۆنێــك، چ عەترێــك! چ بــۆن هەنگوينێــك!((
پوورە ورچ بە سەرسووڕمانەوە وتى: ))بۆنى چى؟ عەترى چى؟((

ڕێــوى هەناســەيەكى هەڵكێشــا و ديســان وتــى: ))وەى گيــان چ بۆنێــك! واى واى چ 

گوڵاوێــك!((
ــگ  ــت: ))گرن ــە ورچ بڵێ ــەوێ ب ــوى بي ــە ڕێ ــات؟ ڕەنگ ــن دەه ــى هەنگوي ــتيدا بۆن لەڕاس
ــۆ  ــوى خێســێكى ب ــێ!(( رێ ــا بۆنــى هەنگوينمــان بدەي ــۆ شــتمان بدەيتــێ، تەنه نييــە، ت
ــك! چ  ــك! چ عەترێ ــن: ))چ بۆنێ ــش بڵێ ــەوەى ئەواني ــۆ ئ ــرد، ب كەروێشــك و ســمۆرە ك

هەنگوينێــك!((
ڕێــوى و كەروێشــك و ســمۆرە لمووزيــان بەحــەواوە نــا و بۆنيانكــرد وتيــان: ))چ بۆنێــك! 

چ عەترێــك! چ هەنگوينێــك!((
پــوورە ورچ بــە سەرســووڕمانەوە ســەيرى دەكــردن، بــە ناڕەحەتييــەوە وتــى: ))واى واى! 

چ ميوانێكــن! هێشــتا يەكترمــان نەناســيوە، دەڵێــن.. دەڵێــن: چ بۆنێــك، چ عەترێــك.((
ورچ هــەواى پشــتى ســەرى خــۆى بۆنكــرد، لــەو بۆنــى هەنگوينــە تێنەگەيشــت. جارێكــى 

تــر بۆنــى كــردەوە، كەچــى هيــچ هەســتێكى بــەوە نەكــرد كــە بۆنــى هەنگويــن دێــت. 
ــى  ــە ماڵ ــدەكا، هەنگوينەك ــەڵام چ قەيدي ــت، ب ــن گيرابێ ــى م ــە لووت بەخــۆى وت: ڕەنگ
خۆمــە، بۆنــى هەنگوينەكــەش هــى خۆمــە. تووڕەبــوو و ڕووى تێكــردن و وتــى: ))ئــەى 
ميوانانــى ڕووقايــم، لێــرە بــڕۆن. مــن شــەو و ڕۆژ بــە بۆنــى هەنگويــن تێردەبــم، بۆچــى 

بەزەيــى و خاكەڕايتــان نييــە؟((
هەرســێكيان بــە سەرســووڕمانەوە ســەيرى پــوورە ورچيــان كــرد. ڕێــوى لەدڵــى خۆيــدا 
وتــى: لەڕاســتى دا ئــەم ورچــە زۆر ڕەزيــل و قرچۆكــە! نايەڵــێ بۆنــى هەنگوينيــش 
بكەيــن، ئەگــەر لەجێــى شــاهەنگ بوايــە و ئــەو هەمــوو هەنگوينــەى هەبــا چــى دەكــرد؟ 

بــە ڕقــەوە شــاپێكى لــە پشــتى ورچ داو وتــى: ))ئەوەنــدە ڕەزيــل مەبــە!((
ــە  ــوەكان دڕا. كۆزەڵ ــل كــەوت. كوپەكــە شــكا، كيســەى مي ورچ لەســەر كوپەكــە وەك في
هەنگويــن شــكا. ميــوە و هەنگويــن تێكەڵبــوون. ڕێــوى بــە سەرســووڕمانەوە ســەيرى 

ــە! ــى عەنتيك ــرد. چ موويەك ــەى ك ــەى ورچەك ــو پەنج ــى نێ مووەكان
ورچ بە خەجاڵەتەوە پێى وتن: ))فەرموون!... فەرموون!((

ڕێــوى لەژێــر لێوانــەوە، بەدەنگێكــى نــزم تا ئەندازەى ئەوەى ورچ بيبيســتێ و نەيبيســتێ 
وتــى: ))لەڕاســتى دا خراپيــان نەوتــووە: مووێــك لــە ورچ هەڵكەنــدن، غەنيمەتــە، ئەوەتە 

چ غەنيمەتێك!((
ڕێويش چاوى خستبووە سەر ميووە و هەنگوينەكە.

چێشتى كەشكى پوورێيە،...
  
 

 خاتــون كــێ بــوو؟ نەنكــى نێرگــز و زەهــرا و ســەعيد و عەلــى بــوو. پرچــى زيويــن بــوو، 
ــى  ــەوە. باس ــداڵان دەگێڕاي ــۆ من ــى ب ــت و حيكايەت ــوو. دادەنيش ــى ب ــەى گوڵگوڵ لەچكەك

ڕۆژگارە كۆنەكانــى بــۆ دەكــردن. 
منــداڵان لــە قســە و حيكايەتەكانــى تێــر نەدەبــوون. ئەگــەر شــەو و ڕۆژ قســەى بكردايــە 
و حيكايەتــى بگوتايــە، كــەس نەيدەگــوت: مانــدوو بــووم، چونكــە قســەكانى »خاتــوون« 

ماندووێتــى لــە بيــر دەبردنــەوە و شــادى پێدەبەخشــين. 
كــەس نەيدەزانــى بۆچــى خاتــوون لــە پــوورە »كــەزى« تووڕەبــوو. نێرگــز و زەهــرا و 
ســەعدى و عەلــى، هەرچــى هەوڵێكيانــدا بۆيــان ڕوون نەبــووەوە بۆچــى ئەوانــە لەيــەك 

تــووڕەن.
ئەگــەر  كەســێك لــە بــارەى پــوورە كــەزى قســەيەكى بكردايــە، خاتــوون تــووڕە دەبــوو و 

دەيــوت: ))هەرچــى دەڵێــن بيڵێــن، بــەس باســى پــوورە كــەزى مەكــەن!((
ــان  ــەوە، بيري ــەزى ئاشــت كەن ــوورە ك ــەڵ پ ــوون لەگ ــرد خات ــان حەزدەك ــداڵان زۆري من
زۆر لــەو ئيشــە دەكــردەوە. دواتــر گەيشــتنە ئــەو ئەنجامــەى كــە پــوورە »كەزى«يــان 
مەجبــوور كــرد، كــە نــەزر لەخــۆى بگــرێ و چێشــت دروســت بكات و دۆســت و ئاشــناكانى 

خــۆى بانگهێشــت بــكات.
خاتــوون نەيدەويســت ميواندارييەكــەى پــوورە كــەزى قبــووڵ بــكات، منــداڵان دەورەيانــدا، 

نێرگــز وتــى: ))خاتــوون گيــان، چێشــتى نــەزرە، خراپــە نەێــى!((
سەعيد وتى: ))خاتوون گيان، ئاگات لێيە خواردنى نەزر ڕەتدەكەيتەوە!((

زەهرا وتى: ))خاتوون گيان، تۆ وەرە ماڵى پوورە كەزى و خواردن مەخۆ!((
عەلى وتى: ))تووڕەبوون بەجێى خۆى و چێشتى نەزر بەجێى خۆى!((

خاتــوون ئــاوى قوڕگــى قوتدايــەوە و وتــى: ))لەبــەر خاتــرى چێشــتى نــەزر دێــم، ئەمــا 
ســوێند بەخاوەنــى چێشــتەكە، فــزەم لێوەنايــێ!((

هەمــوو لــە ماڵــى پــوورە كــەزى كۆبوونــەوە، كاتــێ كــە خاتــوون گەيشــت، هەمــوو 
هەســتانە ســەرپێ و پێشــوازييان لێكــرد، خاتــوون وەڵامــى دانــەوەو لــە گۆشــەيەكى 

دانيشــت. ژوورەكــە 
لــە دەورەى خاتــوون  بۆنــى چێشــت لەنێــو ژوورەكــەدا بــڵاو بووبــووەوە، منــداڵان 
كۆبووبوونــەوە. يەكێكيــان پێــى وت: حيكايــەت بگێــڕەوە. يەكێكــى تــر وتــى: باســى 
ــێ.  ــەوەى پێبكەن ــۆ ئ ــرد، ب ــزى ك ــەى خەندەئامێ ــان قس ــە. يەكێكي ــۆ بك ــان ب ڕابردووم
بــەڵام خاتــوون بــە تووڕەييــەوە لــە گۆشــەيەكى ژوورەكــە دانيشــتبوو لەفــزى لــەزار 

نەدەگــەڕا. 
ســفرەيان ڕاخســت، پــوورە كــەزى لــە ناندينەكــەدا هــات و بەهەمووانــى وت: ))پێڵاوتــان 
بــان چــاوم، بەخێربێــن، بفەرمــوون وەرنــە ســەر ســفرە((، بــەڵام كــەس لەجێــى خــۆى 
نەجــوڵا. عەلــى و نێرگــز و زەهــرا و )ســەعيد(ش، لەجێــى خۆيــان نەبــزوان. ســەيرى 
يەكتريــان دەكــرد، دواتــر هەموويــان ســەيرى )خاتوون(يــان كــرد و وتيــان: خاتــوون لــە 

هەموومــان گەورەتــرە، پێويســتە ســەرەتا ئــەو بێتــە ســەر ســفرە.((
ــەڵام  ــووم، ب ــەزر هات ــە چێشــتى ن ــن ل ــۆ ڕێزگرت ــى: ))ب ــەوە وت ــە نارەحەتيي ــوون ب خات

ــەم!(( تاميشــى ناك
ــەڵام كــەس لەســەر  ــوو، ب ــەو ســەر هەمــوو كاســەى چێشــت داندراب ــا ئ ــە مســەرەوە ت ل
ســفرەكە دانەنيشــتبوو. هەمــوو ســەيرى يەكتريــان كــرد و بــە )خاتوون(يــان وت: )) تــۆ 

وەرە لەســەر ســفرە دانيشــەو دەم لــە هيــچ شــتێك مــەدە!((
ــفرەكە  ــەراغ س ــە ق ــەرپێ و چــوو ل ــتايە س ــا و هەس ــژى هەڵكێش ــى درێ ــوون ئاهێك خات

ــوون. ــواردن ب ــت خ ــەرگەرمى چێش ــبوو و س ــان خۆش ــوو دڵي ــت. هەم دانيش
يەكێكيان وتى: ))خواردنێكى تايبەتە!((

يەكێكى ديكە وتى: ))دەستى پوورە كەزى خۆش بێت!((
هەر كەسە و شتێكى وت.

ــز  ــوو. نێرگ ــوون دەســتى لێنەداب ــەڵام خات ــوو، ب ــوون ب ــەردەم خات ــە ب ــاش ل كاســيەك ئ
ــر.  ــەى ت ــە ديوەك ــش ل ــەعيد و )عەلى(ي ــتبوون، س ــەو دانيش ــەى ئ ــە ديوەك ــرا ل و زەه

ــرد.  ــەى دەك ــەى ژوورەك ــەيرى قوڕن ــوو و س ــەواوە ناب ــەيرى بەح ــوون س خات
منــداڵان ئاماژەيەكيــان بــۆ يەكــدى كــرد، ســەعيد مراكێكــى لــە ئاشــى خاتــوون خــوارد. 
)زەهــرا(ش مراكێكــى خــوارد. عەلــى و نێگــز چەنــد مراكێكيــان خــوارد. چونكــە 
خواردنەكــەى پــوورە كــەزى بەلــەزەت بــوو. كــەس ســەيرى خاتــوون و منداڵەكانــى نــە 

دەكــرد.
كاتــێ هەموويــان تێــر و پڕيــان خــوارد و كشــانەوە، بــە سەرســووڕمانەوە ســەيرى 
كاســەكەى )خاتوون(يــان كــرد! بينييــان بەتاڵــە، يــەك كەوچكيشــى لێنەماوەتــەوە، 

يەكيــان وتــى: ))چێشــتەكە بەتــام بــوو، )خاتوون(يــش لێــى خــوارد.((
يەكێكــى ديكــە وتــى: ))چێشــتى نــەزر هەروايــە! خەڵكــى تــووڕەش والێــدەكا لێــى 

بخــۆن.((
هەمــوو دەوريــان لــە خاتــوون دا و وتيــان: ))بەتــام بــوو خاتــوون! نــەزرى ســەلامەتيتان 

بێــت و ســەد ســاڵ بژيــت!((
ــوورە  ــە لاى  پ ــى چوون ــز و عەل ــەعيد و نێرگ ــوو، س ــژەوە دەچ ــەرى بەگێ ــوون س خات

ــەى  ــات و ســەيرى كاســە بەتاڵەك ــەزى ه ــوورە ك ــوو و پ ــەدا ب ــە ناندينەك ــە ل ــەزى، ك ك
ــوون  ــى: ))خات ــرد و وت ــوو. چــووە پێشــەوە و ماچيك ــرد و خۆشــحاڵ ب ــوون(ى ك )خات
گيــان، بمبەخشــە! بــۆ خاتــرى ئــەو چێشــتى نــەزرە بمبەخشــە! لەڕاســتيدا خواردنەكــە 

ــوو؟!(( ــەزەت ب بەل
خاتــوون شــيلەبزەكى هاتــێ و پــوورە كــەزى مــاچ كــرد و وتى: ))من چێشــم نەخواردووە! 
يەكێكيــان وتــى: )خاتوون(يــش چيچشــتى خــواردووە! يەكێــك پرســى: چێشــتەكە بلەزەت 
بــوو خاتــوون؟ ئەوەيــش وتــى: بەخــوا مــن يــەك كەوچكيشــم نەخــواردەوە، بــەڵام منەتــى 

چێشــتەكە هاتــە گەردەنــم و لەســەر مــن حيســاب كرا.((
ســەعيد و نێرگــز و عەلــى و زەهــرا پێكەنيــن و پێكــەوە وتيــان: ))خاتــوون گيــان! 

ــاپ هەيــە.(( ــخۆى ق ــە، نەش ــاپ هەي ــۆى ق ــە، بخ ــتى كەشــكى پوورێي چێش

مەنچەڵ دەگەڕێ سەرى خۆى دەدۆزێتەوە

  ڕۆژێ بــوو ڕۆژگارێ بــوو، پيرەژنێــك هەبــوو، نــاوى نەنــە ســەليمە بــوو، لــە ژوورێكــى 
بچــووك دەژيــا. ئــەو لــە ماڵــى دونيــا شــتێكى واى نەبــوو. مەقاڵەيەكــى هەبــوو بــۆ 
زســتان، دوو دەســتە نوێــن و دۆشــەكى هەبــوو بــۆ خەوتــن. چولەيەكــى هەبــوو بــۆ 
شــيولێنان. چونــد قــاپ و قاچاغێــك و مراكێــك بــۆ نانخــواردن. لــە هەموشــى گرنگتــر 
ــەليمە  ــە س ــا. نەن ــەك مەنجەڵيشــى هەبــوو، كــە چێشــتى جــۆراو جــۆرى پــێ لێدەن ي
ــا. ــوو لێيدەن ــل دارب ــە مەي ــا، تشــريب و هــەر شــتێكى ك ــە لێدەن ــەو مەنجەڵ چێشــتى ل

  نەنــە ســەليمە كەمێــك حەواســى پــەرت و بــڵاو بــوو، هەنــدێ جــار لــە بيــرى 
ــوو.  ــێ ون ب ــان ســەرە قابلەمەكــەى ل ــاوە. ڕۆژێكي ــوێ دان ــدێ شــتى لەك دەچــووەوە هەن
لەمــا و لــەولا گــەڕا و بــن مەقاڵــە و دەوروبــەرى ژوورەكــەى، بــەڵام ســەرە قابلەمەكــەى 
نەدۆزييــەوە، گێــژ و ســەرگەردان بــوو و نەيدەزانــى چــى بــكات، چونكــە مەنجــەڵ بەبــێ 
ســەرقەپاغ ســوودى نييــە، ئــاوى گۆشــتاوەكەى زوو دەبــووە هەڵــم و گۆشــت و فاســۆلياو 
نۆكەكــەى دەســووتا. ســاوار بەبنــى مەنجەڵــەوە دەنووســا و هەڵمەكــەى هەمــوو دەڕۆيــى. 

ــا،  ــۆڕى و كاســەيەكى دادەن ــا، دەيگ ــە دادەن ــە ســەر مەنجەڵەك ــى ل ــە ســەليمە قاپێك نەن
بــەدواى  ئەوەنــدە  پڕنەدەكــردەوە.  قابلەمەكەيــان  ســەرە  جێــى  هيچيــان  كەچــى 
ســەرەمەنجەڵ گــەڕا تاوەكــو هەڵپــەى لــە پێكــەوت، كەچــى هــەر نەشــى دۆزييــەوە. 
توڕەبــوو و مەنجەڵەكــەى فڕێدايــە كــۆگا و وتــى: ))هــەر كاتێــك ســەرەكەى خــۆت 

مــن.(( لاى  وەرەوە  دۆزييــەوە، 
مەنجــەڵ ســەر و ســيما ســووتاو و ڕەشــەكەى بەرزكــردەوە و بــە نەنــە ســەليمەى وت: 

))خــۆت ســەرەكەمت ونكــردووە، خۆشــت بيــدۆزەوە.((
ــەى داخســت و  ــرت و دەرگاى كۆگاك ــە نەگ ــە قســەى مەنجەڵەك ــى ل ــە ســەليمە گوێ نەن
ڕۆيــى. مەنجــەڵ ســەيرى دەورووبــەرى خــۆى كــرد و چــاوى بــە گــۆزە ڕۆنێــك كــەوت، 

ــردووە؟(( ــۆ ســەرەكەى منــت نەب پێــى وت: ))ت
گــۆزە باوێشــكى هاتــەوە و وتــى: ))ئەگــەر بردبوومايــە، لــە ســەرى خــۆم دادەنــا، ســەيركە 

لــە ســەرم نييــە!((
مەنجــەڵ ســەيرى گۆزەكــەى كــرد، بينــى نەنــە ســەليمە ســەرى گۆزەكــەى بــە قوماشــێك 

بەستبووەوە. 
مەنجــەڵ بەمــا و ئــەولادا تەقڵــەى لێــدا و گەيشــتە جــەڕە ســركەيەك، جــەڕە ســركەكە 

وەك گەمژەێــك قابلەمەكــەى هاتــە بەرچــاو وتــى: ))چ ئيشــێكت لێــرە هەيــە؟((
مەنجــەڵ لــە ترســان لــەرزى هاتــێ و وتــى: ))بــەدواى ســەرى خــۆم دەگەڕێــم، تــۆ ئــەوت 

نەبينيوە؟((
جــەڕە دايــە قاقــاى پێكەنيــن و وتــى: ))ســەرت پيويســتە لەســەر ســەرت بێــت، ئاگاداربــە 

ســەرت لەدەســت نــەدەى!((
مەنجــەڵ وتــى: ))ســەرچاو، ســەرچاو!((بە تەقڵــە لێــدان ڕۆيــى و ڕووبــەڕووى كاســەيەك 
وەســتا. بــە عەبووســى و نارەحەتــى بەكاســەكەى وت: ))وامبيســتووە كــە تــۆ ســەرەكەى 

منــت وەرگرتــووە، زووبــە بمــدەوە!((
كاســە وەكــو كەڵەشــێرى شــەڕكەر خــۆى گيڤكــردەوە و بــە مەنجەڵــى وت: ))ئــەوە دەلێــى 

چــى! ديــارە مــن دزم؟! ســەرى تــۆم بۆچييــە؟((
مەنجــەڵ بەتەقڵەلێــدان چــووە لاى قــۆرى و پێــى وت: ))قوربانــى گوڵــى ڕەنــگا و ڕەنگــت 

بــم ســەرەكەى منــت نەبينيوە؟((
قــۆرى وەك قــاز گەردنــى خــۆى درێژكــرد و وتــى: ))بەداخــەوە، ئەگــەر قەپاغــم 

هەبووايــە، ئێســتا لێــرە نەدەبــووم، جێگــەم ســەر ســەماوەر و ســەر تاقچــەكان دەبــوو.((
مەنجــەڵ دڵــى بــە قۆريەكــە ســووتا و پێــى وت: ))ئەگــەر ســەرقەپاغەكەم دۆزييــەوە، 

دەينێمــە ســەرت بــۆ ئــەوەى چــا بــۆ نەنــە ســەليمە بدەمێنــى.((
قــۆرى لەســەر زەوى پاڵكــەوت و وتــى: ))واى، ســەرەكەى تــۆ بخەمــە ســەرى خــۆم؟ 
ــى مــن  ــن، دەزان ــەڕەش ببين ــن، مەنجەڵ ــەوێ هەمــوو بڵێ ــم؟ دەت ــەر كــەم عەقــڵ ب مەگ

ــم!(( ــۆرى چيني ــن ق ــم؟ م كێ
مەنجــەڵ هيچــى نــەوت، نەنــە ســەليمەى بەبيرهاتــەوە و بەخــۆى وت: بێگومــان نانــى 
پــوورى دەخــوات، چونكــە مــن لــەوێ نيــم گۆشــتاوى بــۆ دروســت بكــەم. خودايــە ئەگــەر 
ــت؟  ــتە لێبنێ ــەم چێش ــك ئ ــەچ جۆرێ ــى ڕوودەدات؟ ب ــتەبێ چ ــتى ڕش ــە چێش ــەزى ل ح

ئەگــەر نــەوە و منداڵەكانــى بێــن چ چێشــتێكيان بــۆ لێدەنێــت؟ 
ــا لەدڵــى مەنجەڵەكــە بــوو. نەيدەزانــێ چــى بــكات. لەدەوروبــەرى خــۆى    خەمــى دني
دەگــەڕا، دواتــر زۆر ماندوبــوو لــە گۆشــەيەكى كەوەنتەرەكــە خــەوى لێكــەوت. چ خەوێك! 
خــەوى بينــى كــە ســەرقەپاغەكەى دۆزيوەتــەوە و لەســەرى دانــراوە. نەنــە ســەليمەش 

ســەيرى دەكا و پێدەكەنــێ.
 لەنــاكاو دەرگاى مەغزەنەكــە كرايــەوە و نەنــە ســەليمە هــات، جــەڕە و قــۆرى و گــۆزە 
و كاســە لــە جێــى خۆيــان راپەريــن، بــەڵام مەنجــەڵ تەكانێكيشــى نــەدا، لــە خەوێكــى 
قــوڵ بــوو. نەنــە ســەليمە زۆر برســيبوو، دەيويســت مەنجەڵەكــە بباتــەوە و هــەر چۆنــێ 
ــرد. مەنجــەڵ خــۆى  ــى ك ــە سەرســووڕمانەوە ســەيرى مەنجەڵ ــت. ب ــێ خــواردن لێبنێ ب
خســتبووە ســەر قوماشــێكى ســپى و نوســتبوو. نەنــە ســەليمە كــە قوماشــە ســپييەكەى 

ديــت، وتــى: ))واى ســەرە مەنجەڵەكــە لێرەيــە.((
بەبيــرى هاتــەوە كــە ســەرەقابلەمەكەى لەســەر جــەڕە ســركەكە دانابــوو و بــە قوماشــێكى 
ســپى بەســتبوويەوە. ويســتبووى بــۆ ســەرە جەڕەكــە قەپاغێــك دروســت بــكات، بــۆ ئەوەى 
تــۆز و خۆڵــى تێنەكــەوێ، بــەڵام كاتێــك ســەرى جــەڕە ســركەكەى بەســتبووەوە لەبيــرى 

چووبــوو ســەرە قابلەمەكــە لاببــات.
نەنــە ســەليمە بەهێواشــى مەنجەڵەكــەى لــە باوەشــكرد و نەيدەويســت مەنجەڵەكــە لــەو 
خــەوە خۆشــە بێداربكاتــەوە. ســەرە مەنجەڵەكــەى هەڵگرتــەوە و بەهێواشــى خســتييەوە 
ســەر مەنجەڵەكــەو پێكەنــى وتــى: ))لەڕاســتييدا مەنجــەڵ دەگــەڕێ، ســەرى خــۆى 

ــەوە.(( دەدۆزێت

 زستان تێپەڕبوو و

ڕووڕەشى بۆ خەڵوز مايەوە 

  كــۆگاى عەلــى خەڵوزچــى بــە ماڵــە قوڕينەكــەى نەنــە ئينســى نووســابوو، عەلــى 
خەڵوزچــى تاوەكــو بنميچــى كۆگاكــەى پڕكردبــوو لــە گونيــەى ڕەژوو زســتانانيش 
دەيفرۆشــت. هــەر كاتــەى كــە دەيويســت عەرەبانــەى ڕەژووەكــە بچێتــە ژوورەوە ياخــود 
دەرەوە، لــە ديــوارى نەنــە ئينســى گيردەبــوو و عەرەبانەچــى هــاوارى لێهەڵدەســتا. عەلــى 
ڕەژووچــى چەندجــار بــە نەنــە ئينســى وتبــوو كــە نيــازى هەيــە خانووەكــەى لێبكڕێــت، 
بــەڵام نەنــە ئينســى ملــى بــۆ ئــەم كارە نــەدەدا و ڕازى نەبــوو. چونكــە ئــەم خانــووەى 
بــۆ ڕەزاى كــوڕى هێشــتبووەوە. ڕەزاش چووبــووە ســەربازى، نەنــە ئينســى ڕۆژى دەژمــارد 
تاوەكــو كوڕەكــەى لــە ســەربازى بگەڕێتــەوە، عەلــى ڕەژووچــى بــاش دەيزانــى كــە نەنــە 

ئينســى فەقيــرە.

ــى ڕەژووچــى  ــە عەل ــێ خانووەكــە ب ــەوا ڕازى ناب ــەوە، ئ دەشــيزانى ئەگــەر ڕەزا بگەڕێت
بفرۆشــێت. بۆيــە هەوڵيــدەدا تاوەكــو ڕەزا ســەربازە، خانووەكــە لــە بندەســتى نەنــە 

ــت. ــى دەربهێنێ ئينس
  نەنــە ئينســى لــە بەيانييــەوە تــا ئێــوارە، ماڵــى ئــەم و ئــەوى پاكدەكــردەوە و چێشــتى 

بــۆ لێدەنــان، بــۆ ئــەوەى خەرجــى خــوى دەربهێنــێ.
ــت و  ــچ و دايك ــە ك ــەكات، ب ــا ســەردانمان ن ــى ب ــە ئينس ــر نەن ــى: ))ئيت ژنەكەشــى  وت
ــە برســييەتى  ــێ ب ــەدەن، كات ــە ئينســى ن ــە نەن ــش ب ــر ئي ــە ئيت ــێ، ك ــووان بڵ ــە هەم ب

ــدات.(( ــن ب ــە م ــەلاش ب ــە ب ــەى ب ــوورە خانووەك ــەوە، مەجب دەمێنێت
ژنــى عەلــى خەڵووزچــى ئــەو ئيشــەى ئەنجامــدا، دەســتيكرد بــەدرۆ و بانگەشــە و بــە 
خراپــە باســى نەنــە ئينســى كــرد. بــە هاوســێكانى وت، كــە نەنــە ئينســى كەســێكى 
واو وايــە. نەنــە ئينســيش ئــاگاى لــە هيــچ نەبــوو، لــە دەرگاى هــەر ماڵێكــى دەدا، 
كــەس دەرگاى بــەڕوو نەدەكــردەوە، لــە بەدبەختــى ئــەو زســتان نزيــك بــووەوە و ڕەزاى 
ــەك مشــت  ــوو. ي ــارد ب ــڕ ئ ــى پ ــە ئينس ــەى نەن ــۆگا گەورەك ــەوت. گ كوڕيشــى بەدەرنەك

ــوو. ــەدا هەب ــە كيس ــى ل ــر و ساواريش نيســك و پەني
هێشــتا مانگــى يەكەمــى زســتان نەببــوو، كــە نيســك و نــۆك و لۆبيــا و پەنيــرى نەنــە 
ئينســى تەواوبــوو. پيرێــژن چــووە ماڵــى عەلــى ڕەژووچــى و پێــى وت: ))هەندێــك پــارەم 

بەقــەرد بدەيــێ تاوەكــو كۆتايــى زســتان.((
عەلــى ڕەژووچــى پێكەنــى و وتــى: ))لەگــەڵ مــن زۆر خراپــى، خانووەكــەت بفرۆشــە و 
قەرزەكانــت بــدەوە و لــە كــەس مەپاڕێــوە!(( ئــەو كات نەنــە ئينســى تێگەيــى كــە عەلــى 
ڕەژووچــى لێكدانــەوەى چۆنــە. لــەوە تێگەيــى بۆچــى بــە ڕاســت و چــەپ قــەردى پێــدەدا، 
دەيويســت نەنــە ئينســى ئەوەنــدە بكەوێتــە ژێربــارى قــەرزەوە، كــە خانەوەكــە بــۆ ئــەو 

بمێنێتەوە.
نەنــە ئينســى ڕێــگاى خــۆى گــرت و ڕۆيــى و شــەو و ڕۆژ ســاوارى لێدەنــا و دەيخــوارد. 
مانگــى دووەمــى زســتان بــوو، تورەگــەى ســاوار تەواوبــوو. نەنــە ئينســى نەچــووە ماڵــى 
هيــچ كەســێك، ڕەزاى كــوڕى كەســێكى بەغيــرەت بــوو، ئەگــەر بهاتبوايــە و بيزانيبايــە 
كــە ئــەو بەينــە خەڵــك خەرجــى داكيــان داوە، ئــەوا زۆر نارەحــەت دەبــوو، نەنــە ئينســى 
هــەر چۆنێــك بێــت شــەو و ڕۆژى گوزەرانــد تاوەكــو خەڵــووزى ئاگردانەكــەى تەواوبــوو.

زســتان ســارد و بێڕەحــم بــوو، لــە دار و ديوارەكانيشــى ســەرما دەبــارى، چــارەى نەبــوو 
جارێكــى ديكــە چــووەوە لاى عەلــى ڕەژووچــى و داواى كيســەيەك خەڵــووزى كــرد، عەلــى 
خەڵووزچــى پێكەنــى و وتــى: ))خانووێــك كــە زســتان ســاردە و هاوينــان گــەرم، بەكەڵكــى 

چــى دێــت؟ بيفرۆشــە ئۆغژنــت دێ! وازم لێبێنــە بــا گەراجەكــەم فــراوان بێــت.((
ــا بچوكەكــەى پارچــە  ــەوە. چارپ ــەوە ماڵ ــوو و بەهەشــتاوى گەڕاي ــە ئينســى تووڕەب نەن
پارچــە كــرد، ئاگــرى لــە تەختــەى چارپاكــەى بــەردا و دوو كيســە خەڵــووزى لێبەرهــەم 
ــا، تاوەكــو كۆتايــى زســتان ئاگردانــى نەنــە ئينســى ئاگــردان و تەنوورەكــەى گــەرم  هێن
بــوون. چێشــتى لێنــا و لــە دەرگاى كەســى نــەدا. لــە ســەين و بەينــى جــەژن بــوو ڕەزاى 
كــوڕى پەيدابــوو، چــوو دەســتى ڕەزاى گرتــوو بردييــە گەراجــى عەلــى ڕەژووچــى، بــە 

دەنگێكــى بڵنــد وتــى: ))ئــەى عەلــى ڕەژووچــى!((
عەلــى خەڵووزچــى بەســەر و ڕوويەكــى ڕەشــەوە وەك پارچــە ڕەژوويــەك لــە گەراجەكــە 
ــوو  ــت، هەم ــرى چاوەكان ــى: ))ڕەژوو ڕەش! بەكوێ ــى وت ــى پێ ــە ئينس ــەوت. نەن وەدەرك
زســتان تەنوورەكــەم گــەرم بــوو. ئاگردانەكــەم گــەرم بــوو. ســكم تێربــوو، ئێســتاش ڕەزاى 
كــوڕم هاتۆتــەوە. ئــەو خانــووەى هەمــە، ســبەى هــەم ژن بــۆ كوڕەكــەم دەهێنــم. چــاو 
كوێــر، خانووەكــەم هيــچ كاتێــك بــە تــۆى نافرۆشــم، بەهــەر ســەختييەك بــوو زســتانم 
بەڕێكــرد، بــەڵام شــەرمەزارى و ڕووڕەشــى بەتــۆ بــڕا، قەديمــە وتوويانــە: زســتان تێپــەڕى 
ــك  ــو پارچــە ڕەژووێ ــى ڕەژووچــى وەك ــەوە. لەڕاســتيدا عەل ــۆ ڕەژوو ماي و ڕووڕەشــى ب

ڕەش بــوو. 

خۆرەتاو بەدەركەوت...

و  گيــا  و  گــوڵ  بــوو.  تاريــك  دونيــا  و  داپۆشــى  خۆرەتــاوى  ڕووى  ڕەش  هــەورى   
ــت و  ــەرم بێ ــەوەى هــەوا گ ــۆ ئ ــوون، ب ــاو ب ــى خۆرەت ــەڵ چاوەڕێ ــى جەنگ بوونەوەرەكان
گوڵــەكان بكرێنــەوە و گــەڵاكان دڵخۆشــبن. كەروێشــك و فســۆس و خۆرپەرســت يارييــان 
ــاو  ــەورى ڕەش نەيدەهێشــت خۆرەت ــە ه ــوون، چونك ــگ ب ــوو دڵتەن ــر هەم ــرد، دوات دەك
بەدەركەوێــت. خۆرپەرســت لــە هەموويــان دڵتەنگتــر بــوو. چونكــە هيــچ گياندارێــك بــە 

ــوو. ــاو نەب ــەيداى خۆرەت ــت ش ــدازەى خۆرپەس ئەن
ئــەو كاتــەى كــە هــەورى ڕەش بــەرى خۆرەتــاوى گــرت، دونيــا بــۆ خۆرپەســت تاريــك و 
ناخــۆش بــوو. خولقــى نەبــوو لــە لانەكــەى جێگيربــێ، يــان ســەرخەوێكى بــۆ بشــكێنێ. 
حەزيدەكــرد دەردەدڵــى خــۆى بــۆ كەســێك بەيــان بــكات، بــۆ ئــەوەى خەمەكانــى كــەم 
ببنــەوە، بــەڵام بــۆ كێــى باســبكا؟ ســەيرى دەور و بــەرى خــۆى كــرد، هيــچ گياندارێكــى 

نەبينــى، چونكــە بــەرەو تاريكــى دەچــوو و هەمــوو گەڕابوونــەوە لانەكەيــان. خۆرپەرســت 
بــە كۆڵێــك خەمــەوە ملــى ڕێــگاى گــرت. 

ڕۆيــى ڕۆيــى تــا گەيشــتە مشــكێكى كوێــر. مشــكە كوێرەكــە لــە كونەكەيــەوە بەدەركــەوت 
و ســەرى بەمــا و ئــەولادا دەســوڕاند.

خۆرپەرست بەمشكە كوێرەى وت: ))سڵاو تۆش نائارامى؟((
مشــكەكوێرە ســمێڵى مشــتوماڵ كــرد و وتــى: ))لەبەرچــى نائــارام بــم؟ ئێســتا زۆر 
خۆشــحاڵم، چونكــە تێــرم و خۆراكــى باشــم خــواردووە و دەمــەوێ هەندێــك هــەوا 

هەڵمــژم.((
ــى  ــش تام ــەوا هەڵمژيني ــە ه ــەدەرەوە باي ــاو ب ــەر خۆرەت ــێ ئەگ ــى: بەڵ خۆرپەرســت وت

ــوو.(( دەب
مشــكە كوێــر بەسەرســامييەوە پرســى: ))خۆرەتــاو؟ خۆرەتــاو چ تامێكــى هەيــە؟ چ 

خۆراكێكــە؟((
خۆرپەرســت وەڵامــى دايــەوە: ))مەگــەر خۆرەتــاو ناناســى؟ ئەگــەر خۆرەتاونەبێــت، 

خونچــە و گــوڵ نابينــى، گيــا ســەوزنابێت، بەبــێ خۆرەتــاو ژيــان زۆر ســەختە.((
مشــكەكوێر كــە هەمــوو تەمەنــى لــە ژێــر زەويــدا ژيابــوو لــە قســەكانى خۆرپەســت حاڵــى 
نەدەبــوو، بۆيــە وتــى: ))چ درۆيەكــى گەورەيــە! بەبــێ خــۆراك ژيــان زۆر ســەخت دەبێــت، 

نــەك بەبــێ خۆرەتــاو. ئــەرێ خۆرەتــاو چييە؟((
ــە؟  ــاو چيي ــە خۆرەت ــوو، ك ــى نەب ــى حاڵ ــى وت، مشــكەكوێر لێ خۆرپەرســت هەرچييەك
خۆرپەســت بــۆ  گەرمــى، لەبــەر جوانــى خۆرەتــاو... ڕووناكــى خۆرەتاوى بــۆ ڕوونكردەوە، 
ــا لەبيــرى خــواردن بــوو. خۆرپەســت بێتاقــەت بــوو و هيچــى  بــەڵام مشــكەكوێرە تەنه

ديكــە قســەى نەكــرد. 
واڕێكــەوت شەمشــەمەكوێرەيەك بەوێــدا ڕەت بــوو، خۆرپەســت شەمشــەمەكوێرەكەى 
بانگكــرد و پێــى وت: ))تــۆ بەڵگــە بــۆ مشــك بهێنــەوە، كــە خۆرەتــاو چەنــدە ڕۆشــن و 

جــوان و باشــە.((
شەمشــەمەكوێرەكە لەســەر لقەدارێــك نيشــتەوە و وتــى: ))چ شــتێك ڕۆشــن و جــوان و 

باشــە.((
خۆرپەســت وتــى: ))خۆرەتــاو! بــە مشــك بڵــێ، ئەگــەر خۆرەتــاو نەبــێ، گيــاكان ســەوز 

نابــن، كوڵــەكان ناپشــكون، ئــاوەكان نابنــە هەڵــم و زۆر شــتى ديكــەش.((

شەمشــەمەكوێرە بەچــاوە ورديانەكانــى كــە ئاشــكرا نــە بــوو دەبينێــت يــان نابينێــت، 
ســەيرێكى خۆرپەرســتى كــرد و وتــى: ))ئيتــر خۆرەتــاو چييــە؟ ئــەوە باســى چــى 

ــى؟(( ــۆ كێ ــەى، ئەت دەك
ــوت قســەى ســەير و  ــە خۆرپەرســتى وت: ))نەم ــرد و ب ــى ك ــف پيفێك مشــكەكوێرە پي
ســەمەرە دەكــەى؟ بــۆ ئــەم قســە ســەير و ســەمەرانەت هيــچ بەڵگەيــەك ناهێنيتــەوە.((
خۆرپەســت بێتاقــەت ببــوو، نەيدەزانــى چــى بــكات، بــە شەمشــەمەكوێرەى وت: )) چــۆن 

خۆرەتــاو ناناســى؟ مەگــەر بەبــێ خۆرەتــاو دەتوانــى بــژى؟!((
مشكەكوێر و شەمشەمەكوێرە بە سەرسامييەوە سەيرى يەكتريان كرد. شەمشەمەكوێرە 
ــان شــێتە، قســەى ســەير و ســەمەرە دەكا،  ــە مشــكەكوێرى وت: ))بێگوم ــەوە ب ــە چپ ب

بەڵگەشــى دەوێ.((
مشكەكۆرە پيف پيفێكى بۆ كرد. واتا: بەڵێ جەنابى شەمشەكوێرە، ڕاست دەبێژى.((

لەناكاو بايەكى بەهێز هەڵيكرد و هەورە ڕەشەكەى لەبەردەم خۆرەتاوەكە دوورخستەوە 
و خۆر بەدياركەوت و زۆر ڕۆشــن بوو. خۆرپەرســت لەخۆشــيان هاوايكرد: ))ســەيركەن! 

خۆرەتاو بەدەركەوت!((
ــەرە و  ــت ب ــەوت. خۆرپەرس ــت ك ــى خۆرپەرس ــە بەرگوێ ــناك ب ــى ترس ــى زيقەيەك دەنگ
ڕووى مشــكەكوێر و شەمشــەمەكوێرە هــات، بــە دەنگێكــى بــەرز وتــى: ))ســەيركەن! 
خۆرەتــاو بەدەركــەوت، بەڵگــەى خۆرەتــاو!(، كــە ســەرى هەڵبــڕى ســەيريكرد مشــكەكوێرە 

ــەوێ نەمــاون.  و شەمشــەمەكوێرە ل

سەلامى گورگ بێ تەماح نييە 

 
  گورگێكــى پيــر لــە ســەر كێوێــك دەژيــا، ددانــى تيــژ نەبــوو، بــازووى بەهێــز نەبــوو 
و ڕنۆكــى تيــژى نەبــوو، پيرييەكــەى بێهێــزى كردبــوو، بــەڵام زۆريشــى برســى بــوو لــە 

بيــرى ڕاوكردنــى كەروێشــكێك بــوو، بــەڵام چــۆن كەروێشــكەكە ڕاوبــكات؟!
گــورگ بەئاراســتەى دەشــتاييەكان ملــى ڕێــگا گــرت. چاوى بــە مێگەلێك كەوت، ئاراســتەى 
ڕێــى خــۆى گــۆڕى و بــەرەو ڕووى ئــەوان هەنــگاوى نــا، ســەگى مێگەلەكــەى بينــى، كــە 

بەوێنــەى شــێرێكى تــووڕە دەور و خولــى مێگەلەكــەى دەدا.
گورگەكــە بەخــۆى وت: ))ئيتــر پيــر بوويــى و ناتوانــى لەگــەڵ ئــەم ســەگە شــەڕ بكــەى. 

وا باشــترە ڕێــگاى ديكــە بــۆ ڕاوكــردن پەيدابكــەى، بــەڵام كام ڕێــگا!؟((
گــورگ چــووە ســەر تاتەبەردێــك و زۆر بيريكــردەوە تــا ڕێگەيەكــى دۆزييــەوە. ملــى 

ڕێــگاى گــرت و بــەرەو لاى ســەگەكە ڕۆيــى و لــە دوورەوە وتــى: ))ســڵاو كاكــى ســەگ!(
ــى  ــە تووڕەييــەوە ســەيرێكى گورگەكــەى كــرد و خــۆى گــرش كــردەوە و مل ســەگەكە ب
درێژكــرد و مڕانــدى و خــۆى بــۆ شــەڕ ئامــادە كــرد. گــورگ بــە ميهرەبانييــەوە وتــى: 

ــەوە؟(( ))ســڵاو كاكــى ســەگ! بۆچــى وەڵامــى ســەلامەكەم نادەيت
سەگ بە سەرسامييەوە سەيرى گورگى كرد و وتى: ))سڵاو!((

ســەگەكە زۆر بــە ورياييــەوە ســەيرى گورگەكــەى كــرد، تاوەكــو لــە پشــت تاتــە بەردەكەوە 
بــزر بوو.

نيــوەڕۆ بــوو هــەوا گــەرم داهاتبــوو، مێگەلەكــە تينويــان بــوو و بەئاراســتەى كانياوەكــە 
ملــى ڕێگايــان گــرت، گورگەكــە لــە پشــتى دەرەختێكــەوە بەماتــە مــات هــات و بــە 

مەڕێكــى وت: ))ســڵاو مەڕەخــان! وەزعــت چۆنــە؟((
مەڕەكــە ترســا و باعەباعێكــى كــرد، گــورگ بەنەرمييــەوە وتــى: ))بۆچــى وەڵامــى 
ســڵاوەكەم نادەيتــەوە؟ مــن لێرەبــەدواوە گورگــى دڕنــدە نيــم. بــۆ خــۆت دەبينــى كــە مــن 

ســڵاوت لێدەكــەم.((
گوێى مەڕەكە لە ترسان دەلەرزى و وەڵامى دايەوە و وتى: ))سڵاو!((

گــورگ زۆر بەخێرايــى ڕۆيشــت، مەڕەكــەش ڕايكــرد و خــۆى گەيانــدەوە مێگــەل. گورگەكە 
لــە پشــتى تامانــى باخێــك ملــى درێژكــرد. بــە نێرييەكــەى  وت: ))ســڵاو نێــرى! ئــاوى 

كانياوەكــە ســاردە؟((
نێــرى ئاراســتەى قۆچەكانــى بــەرەو ڕووى گورگەكــە وەرچەرخانــد، گورگ بــە نەرمييەوە 
وتــى: ))بۆچــى وەڵامــى ســڵاوەكەم نادەيتــەوە؟ مــن هيــچ ئيشــێكم بەتــۆ نييــە، وەڵامــى 
ســڵاوەكەم بــدەوە تــا بــڕۆم.(( نێــرى بــە سەرســووڕمانەوە ســەيرى گورگەكــەى كــرد و 

وتــى: ))ســڵاو!((
گــورگ ملــى ڕێــگاى گــرت و ڕۆيــى. مێگەلــى مــەڕ و بزنەكــە تێــر گيايــان خــوارد و تێــر 
ــەگ و مێگەلەكــە لــەدەورى  ــەوە. س ــتەكە گەڕان ئاويــان خــواردەوە و بەئاراســتەى دەش

يــەك كۆبوونــەوە و ســەگەكە وتــى: ))مــن گورگێكــم بينــى.((
نێرى وتى: ))سڵاوى لێكردم.((

مەڕێك وتى: )) سڵاوى لە منيش كرد، گورگێكى ميهرەبان بوو!((
كــە بــووە مەغريــب گورگەكــە پەيدابــووەوە و بەســەگەكەى وت: ))ســڵاو كاكــى ســەگ! 

وەرە ماڵەكــەم خواردنــى باشــم هەيــە.((

بــە  گــورگ  كــرد،  گورگەكــەى  ســەيرى  بەتووڕەييــەوە  ســەگەكە  ديكــە  جارێكــى 
دراوســێين.(( تــۆ  و  مــن  بــدەوە،  ســڵاوەكەم  ))جوابــى  وتــى:  ميهرەبانييــەوە 

سەگەكە وتى: ))سڵاو!((
گــورگ لمــوزى بــەرەو ڕووى گوڵێــك شــۆڕكردەوە و بــەدەورى مێگەلەكــە خولايــەوە و بــە 
مەڕێكــى وت: ))ســڵاو مەڕەخانــم! وەرە باپێكــەوە بڕۆينــە ســەر ئــەم كێــوە، ئــەوێ پــڕە 

لــە ســەوزەگيا.((
مەڕەكــە لەترســان دەلــەرزى، گــورگ بەميهرەبانييــەوە وتــى: ))ديســان لەبيــرت چــووەوە 

وەڵامــى ســڵاوەكەم بدەيتــەوە؟((
مەڕەكە سام گرتى و بەلالوتييەوە وتى: ))سڵاو! سڵاو!...((

گورگەكە گوێيەكانى بۆ بزواند و ڕۆيى. 
نێرييــەك گــەڵاى درەختەكانــى دەخــوارد، گورگەكــە گەيشــتە لاى و وتــى: ))ســڵاو كاكــى 
ــە ســەوزەگياى  نێــرى! بۆچــى گــەڵاى دەرەختــەكان دەخــۆى؟ ســەرى ئــەم كێــوە پــڕە ل

تــازە.((
نێــرى قۆچەكانــى پيشــانى گورگەكــەدا، گورگەكــە بــە نەرمييــەوە وتــى: ))بۆچــى وەڵامــى 

ســڵاوەكەم نادەيتــەوە و شــەڕانيش ديــارى، بڵــێ ســڵاو تاوەكــو بــڕۆم.((
نێريەكە بەتووڕەبوونەوە وتى: ))سڵاو!((

گورگەكــە ڕۆيــى، بــۆ ڕۆژى دوايــى ديســان هاتــەوە و ســڵاوى لــە ســەگەكە و مێگەلەكــە 
كــرد.

مەڕێــك وتــى: ))چ گورگێكــى ميهرەبانــى! هێرشــمان ناكەيتــە ســەر و سڵاويشــمان 
لێدەكــەى.((

بزنێك وتى: ))من تاكو ئێستا گورگى وام نەبينيوە!((
ســەگەكە گوێــى بــۆ قســەى مــەڕ و بزنەكــە شــل كردبــوو، نەشــى دەتوانــى باوەڕبــكات، كــە 

گورگەكــە ميهرەبانــە. بۆيــە زۆر بەورياييــەوە ئــاگاى لــە مێگەلەكــە بــوو.
گــورگ جارێكــى ديكــە لــە مێگەلەكــە نزيــك بــووەوە و بــە مەڕێكــى وت: ))ســڵاو 
ــن  ــوە، م ــەو كێ ــە ســەر ئ ــەو دەشــتەدا بســوڕێينەوە و بچين ــى ل ــم دێ مەڕەخــان! لەگەڵ

ســەوزەگياى بەتامــت پيشــان دەدەم؟((
بيركردنــەوە لــە ســەوزەگياى ســەوز و بەتــام زارى مەڕەكــەى پڕكــرد لــە ئــاو. ســەيرى 
دەوروبــەرى خــۆى كــرد، شــوان و ســەگەكە ديارنەبــوون. مەڕەكــە بەگــەڵ گورگەكــە 

كــەوت و بەســەر كێوەكــە دەكەوتــن و لــە گورگەكــەى دەپرســى: ))كــوا ســەوزەگيا 
بەلەزەتەكــە؟((

گورگ هەورازتر هەڵدەكشا و دەيوت: ))كەمێكى تر سەركەوە!((
گــورگ مەڕەكــەى زۆر لــە مێگەلەكــە دوورخســتەوە، كاتــێ كــە زۆر لــە مێگەلەكــە 
لــە  كەمێــك  بەتامەكــە  و  ناســك  ســەوزەگيا  ))مەڕەخــان،  وتــى:  دووركەوتنــەوە،  
هەورازتــرە، بــەڵام مــن هيــچ ناتوانــم بەپــێ بــڕۆم، كەمێــك لــە دونگەكەتــم بدەيــێ بــا 

بيخــۆم بــۆ ئــەوەى هێــزم بێتەوەبــەر!((
مەڕەكــە لــە تەڵەكەبــازى گورگەكــە بەخەبەرهاتــەوە، بەدەنگێكــى بــەرز باڕانــدى. گــورگ 
ئارامــى لێهەڵگيــرا و خــۆى هەڵدايــە ســەر مەڕەكــە. مەڕەكــە ڕايكــرد، گوگەكــە بــە دووى 
ــۆ  ــى ب ــەوت و هەڵمەت ــەوە بەدەرك ــە بەردەك ــەدا ســەگەكە لەپشــت تات ــەو كات ــەوت، ل ك
گورگەكــە هێنــا، گــورگ ترســا و بــە نەرمييــەوە وتــى: ))كاكــى ســەگ ســڵاو! تــۆ لەكوێــى؟ 

ئێــرە كوێييــە؟((
ســەگەكە وتــى: ))ســڵاوى ناســڵاو گورگــى فێڵبــاز، بــەو ســڵاوانەت دەتويســت مــەڕ 

بخــۆى؟((
ــرد و  ــوو چــوارى ديكەشــى قەرزك ــرازا، چــوار قاچــى هەب ــى كار لەكارت ــە بين ــورگ ك گ

وەكــو بــا ڕايكــرد.
مەڕەكــە هەناســەيەكى هەڵكێشــا و وتــى: ))كاكــى ســەگ! لەكــوێ بــووى؟ چــۆن ئــاگادار 

بوويــەوە؟((
ــێ  ــاكات. ك ــڵاو ن ــەرام س ــێ م ــورگ بەب ــى گ ــەرەتاوە دەمزان ــن لەس ــى: ))م ــەگەكە وت س
بينيويــە، گــورگ ســڵاو لــە ســەگ و مێگــەل بــكات؟ لــە كۆنــەوە گــورگ دوژمنــى مــەڕ و 
بــزن بــووە، ئــەدى قەديميــان نەيانوتــووە: ))ســڵاوى گــورگ بــێ تەمــاح نييــە.(( ســەگ 

و مەڕەكــە بــە ئاراســتەى مێگەلەكــە گەڕانــەوە.

تا گوێرەكە دەبێتە مانگا، 
خاوەنى زيڕە دەكا 

  

 خاڵــە كــوردۆ گوێرەكەيەكــى ڕەنــگ خەنەيــى بــۆ مــرادى كــوڕى كــڕى، مراديــش ئــەو 
گوێرەكەيــەى هێنــدە خۆشدەويســت بەتەنهــا جێينەدەهێشــت. گوێرەكەكــەى دەبــردە دەر 
و دەشــت، تاوەكــو يــارى لەگەڵــدا بــكات، دەيبــردە ســەركانى، تاوەكــو ئــاوى بداتــێ، 

ــدات. ــازەى دەرخــوارد ب ــەڕ و ت ــردە وێنجــەزار تاوەكــو وێنجــەى ت دەيب
مــراد بەحەســرەتەوە ســەيرى چــاوى گوێرەكەكــەى دەكــرد و دەيــوت: ))گوێرەكــە گيــان 
كــەى گــەورە دەبيــت؟ كــەى شــيرت دەبــێ؟ كــەى دەزێــى و گوێرەكــەت دەبــێ، تاوەكــو 
نەنكــم خۆشــحاڵ بێــت و لــە شــيرەكەت ماســت و پەنيــر دروســت بــكات. باوكيشــم دڵشــاد 

دەبێــت، كــە گوێرەكەيەكــى ديكــەم هەبــێ. هــا گوێرەكــە، كــەى دەبيتــە مانــگا؟((
گوێلەكەكــە دەيبۆڕانــد و قەپــۆزى لــە دەســتى مــراد دەخشــاند. وەرزى پايــز هــات و مــراد 

ــە  ــە وێنجــەى وشــكبووەوەى ل ــدان باق ــز. چەن ــەڵا زەردى پاي ــە گ ــرد ل ــەى پڕك كادينەك
گۆشــەيەكى كادينەكــە دانــا، هێشــتا هــەوا زۆر ســارد نەبــوو، مــراد گوێرەكەكــەى دەبــردە 
دەر و دەشــت، كاتــێ كــە گوێرەكەكــە تێــرى دەخــوارد دەيهێنايــەوە. تاوەكــو گوێرەكەكــە 

نەخۆشــكەوت و دەمــى لــە ئــاو و ئاليكەكــە نــەدا.
خاڵە كوردۆ چەند جۆرە دەرمانێكى بە گوێرەكەكە دا، بەڵام گوێرەكەكە چاكنەبووەوە. 
ڕۆژ بــەڕۆژ لاواز و لەڕدەبــوو، مــراد دادەنيشــت و ســەيرى چــاوى گوێرەكەكــەى دەكــرد 

و خەمــى لێدەخوارد. 
خاڵــە كــوردۆ چــووە شــار و دەرمانــى بــۆ گوێرەكەكــە هێنــاو پێيــدا. گوێرەكەكــە وردە 
وردە بــاش بــوو، مــراد ئەوەنــدە خۆشــحاڵ بــوو وەك ئــەوەى بــۆ خــۆى نەخۆشــكەوتبێ 

ــەوە.  و چاكبووبێت
مــراد گوێرەكەكــەى بەكۆڵانەكــەدا بــرد، گوێرەكەكــە بەتونــد و تيــژى قۆشــمەى نەدەكرد، 
ــە ســەر و  ــوو، دەســتى ب ــەوە ڕازيب ــراد ب ــرد. م ــراد ڕێيدەك ــەڵ م ــێ لەگ ــێ بەپ ــا پ تەنه

گوێاكــى گوێرەكەكــەى دادەهێنــا، گوێرەكەكــەش دەيبۆڕانــد.
ــداڵان، دەيويســت ئەوانيــش ببينــن، كــە بارودۆخــى  ــردە  لاى من مــراد گوێرەكەكــەى ب
گوێرەكەكــەى بــاش بــووە. باقــە وێنەجەيــەك لەبــەردەم كەرەكــەى خاڵــە كــوردۆ بــوو، 
گوێرەكەكــە چــووە پێشــى و تاوەكــو كەمێــك لــە وێنجەكــە بخــوات، كەرەكــە لوشــكەيەكى 
ــە  ــى ل ــەر چــوار پەل ــە ســەر زەوى و ه ــە كەوت ــە دا، گوێرەكەك ــە گوێرەكەك ــزى ل بەهێ

حەواكــرد.
مــراد بەڕاكردنــەوە چــوو گوێرەكەكــەى بڵندكــردەوە، بەســتەزمانە دەيبۆڕانــد و خوێن لە 
لا ڵغــاوى دەهاتەخــوارەوە و نەيدەتوانــى لەســەر ســمەكانى بووەســتێ. مــراد بەڕاكردنــەوە 
شــەقێكى لــە تەنگــەى كەرەكــە دا، كەرەكــە لشــمەيەكى كــرد. هاوڕێيانــى مــرد لــە دەورى 
گوێرەكەكــە كۆبوونــەوە. هــەر چــوار پەليــان گــرت و خســتيانە ســەر پشــتى كەرەكــە و 
هــەر دوو پەلــى بەلايەكــى كەرەكــە شــۆڕبوونەوە و هەچــە هەچــەى لەكەرەكــە كــرد و 

بــەرەو لاى ماڵــەوە ڕێگايــان گــرت. 
كاتێ كە خاڵە كوردۆ چاوى بەگوێرەكەكە كەوت وتى: ))چى بووە؟((

مراد هەموو شتێكى بۆ خاڵە كوردۆ گێڕايەوە.

دووبــارە گوێرەكەكــە دەمــى نەدەكوتــا و هيچــى نەدەخــوارد، چونكــە كاتــێ كــە كەرەكــە 
لوشــكەى لێدابــوو زمانــى گوێرەكەكــە بــەر ددانــى كەوتبــوو و برينــدار ببــوو، كاتــێ كــە 

ئاليكــى وشــكى دەخــواد خوێنــى لێوەدەهــات.
هەمــوو ڕۆژێــك مــراد دەچــووە دەرودەشــت و گوڵــى وێنجە و نەرمەگيــاى بۆ دەدوورييەوە 
و لــە تورەگەيەكــى دەنــاو دەيهێنايــە ماڵــەوە، كــەم كــەم بەدەميــەوە دەكــرد، زۆر 
بەورياييــەوە گيايەكــەى دەدايــێ و ئــاگادارى ئــەوە بــوو، كــە چيلكــەدار و دڕك نەچێتــە 
دەمييــەوە. گوێرەكەكــە هێــواش هيــواش گياكــەى دەخــوارد، كاتــێ كــە يەكــەم بەفــر بــارى 
زمانــى گوێرەكەكــە چــاك ببــووەوە، بــە لــەوەڕ كەوتبــووەوە. مــراد بــە دەورى گوێرەكەكــە 
دەســووڕايەوە و دەيــوت: ))گوێرەكــە گيــان، زوو ببــە بــە مانــگا، تاوەكــو شــەڕى كــەرى 

خاڵــە كــوردۆ بكەيــن، دەبــێ لەقەيەكــى بەهێــز لــە تەنگــەى كەرەكــە بــدەى، باشــە!((
گوێرەكەكــە دەيبۆڕانــد و ئاليكــى دەخــوارد. ناوەڕاســتى زســتان بــوو، كــە ئاليكــى گوێرەكە 
تەواوبــوو. خاڵــە كــوردۆش پــارەى نەبــوو كا و جــۆ بكڕێــت، ئێســتا گوێرەكەكــە لــە 

برســان دەبۆڕێنــێ. 
ــێ بــوو هێنــاى  ــى بــە گوێرەكەكــە دەســووتا، چــوو هەرچــى نانــە وشــكەى ماڵ مــراد دڵ
و لەبەردەمــى گوێرەكەكــەى ڕۆكــرد. گوێرەكەكــە ورتكــە نانــە وشــكەكەى خــوارد و 
ــە كــوردۆ لەگــەڵ مــراد بەشــەڕهات و وتــى: ))نەدەبــوو ئــەو  بارودۆخــى تێكچــوو، خاڵ

ــدەى...(( ــە ب ــەو گوێرەكەي ــە ب ــە نان ــوو ورتك هەم
خاڵــە كــوردۆ چــووە لاى كاك كارۆخ و يــەك گونيــە كا و يــەك گونيــە عەلەفــى بەقــەرز 
ــو باشــتر  ــە دا، تاوەك ــە گوێرەكەك ــى ب ــە ئاليك ــەم كەم ــراد ك ــا. م ــۆى هێن ــرت و ب وەرگ
بــووەوە. ســەتڵە ئاوێكــى لەبــەردەم دانــاو وتــى: ))گوێرەكــە گيــان، زوو ببــە بــە مانــگا، 
تاوەكــو ئەوەنــدە بەڵايــەت بەســەردانەيێت.((گوێرەكەكە بۆڕانــدى و كەمێــك ئــاوى 

خــواردەوە.
 زســتان تەواوبــوو، گياوگــۆڵ وردەوردە بەدەركــەوت، مــراد گوێرەكەكــەى بەگــەڵ گاڕان 
دا، ســەگەكان لــەدەورى گاڕانەكــە دەچەرخــان و چاودێــرى گاڕانەكەيــان دەكــرد. لەنــاكاو 
ــەگەكان  ــرد، س ــە ڕايك ــتەى گاڕانەك ــە ئاراس ــە ب ــا، گاوانەك ــى هێن ــى ڕەش هێرش گورگێك
هێرشــيان بــۆ گورگەكــە بــرد، گورگەكــە لــەدووى گوێرەكەكە بــوو، گوێرەكەكــە ڕايدەكرد، 

گاوانەكــە بــە كوتەكــەوە بــەدواى گورگەكــەوە بــوو. 
  گــورگ قەڵەمبازێكــى لێــدا و گازيكــى لــە ڕانــى گوێرەكەكــە گــرت و لــە خۆڵــى وەردا، 
ــە،  ــەر گورگەك ــە س ــان هەڵداي ــەگەكان خۆي ــرد، س ــە ب ــۆ گورگەك ــى ب ــە هەڵمەت گاوانەك

گــورگ لەترســان قوچانــدى.
مــراد گوێرەكەكــەى بــردە ماڵــەوە، كاتــێ كــە خاڵــە كــوردۆ چــاوى بــە گوێرەكەكــە كــەوت 

و وتــى: ))ديســان ئــەو بەدبەختــە تووشــى چ بەڵايــەك بــووە؟((
خاڵــە كــوردۆ دەرمانــى لــە ڕانــى گوێرەكەكــەى داو پەڕۆيەكــى تێوەرپێچــا. مــراد لەســەر 
زەوى دانيشــت، ســەرى گوێرەكەكــەى خســتە ســەر قاچەكانــى و وتــى: ))ئــاى گوێرەكــە 
گيــان، كــەى دەبيتــە مانــگا، تاوەكــو كــەر لوشــكەو چوتــەت لێنــەدا، تاوەكــو ورتكەنــان 
نەخۆشــت نــەكا، گــورگ پڕتنەداتــێ و گازت لێنەگــرێ، بــەو خودايــە وا دڵــم توايــەوە و 

بــوو بــە ئــاو، تــۆ كــەى گــەورە دەبــى؟((
خاڵــە كــوردۆ ســەيرێكى مــرادى كــرد و وتــى: ))بابــە گيــان! بيــر لــە چــى دەكەيتــەوە؟ 
گوێرەكــە وا بەئاســانى نابێتــە مانــگا، هــەزاران جــۆرە ئــازار و سەرئێشــەى دەوێ((، 
ــەڵام  ــڕە دەكا.(( ب ــى زي ــگا، خاوەن ــە مان ــا گوێرەكــە دەبێت ــووە: ))ت ــەلاش نەيانوت ــە ب ب
ــە  ــە دەبێت ــى ديك ــد مانگێك ــم، چەن ــن دەيبين ــە م ــەى ك ــەو گوێرەكەي ــۆ، ئ ــەم مەخ خ

ــز.(( ــە هێ ــى ب مێنگوينێك
 مــراد شــيلەبزە گرتــى و ســەرى گوێرەكەكــەى لــە ئامێــز كــرد و وتــى: ))تــا گوێرەكــە 

دەبێتــە مانــگا، خاوەنــى زيــڕە دەكا...(( گوێركەكــە يــەك دوو جــار بۆڕانــدى. 

بە مانگ بڵێن:
تۆ لە دونيابووى منيش هاتم

ــوو.  ــەرەوە ب ــپى بەس ــى س ــە هەورێك ــوو و لەچك ــمانەوە ب ــە ئاس ــگ ب ــوو، مان ــەو ب ش
زۆر تووڕەبــوو، بــەڵام ئاشــكراش نەبــوو، كــە بۆچــى ســەيرى هەورەكــەى دەكــرد. 
ــوە دەڕوا؟  ــى كێ ــى، كــەس نەيدەزان ــەوە بەســت و ڕۆي ــر چەنەگ ــە ژێ سەرپۆشــەكەى ل

ئەســتێرەكان وتيــان: ))مانگــە خــان، كێــوە دەڕۆى؟ تــۆ چــراى ئاســمانى!((
مانــگ ســەيرى ئەســتێرەكانى كــرد و وتــى: ))دەچمــە ماڵــى نەنــە مەرجــان، نازانــن ئەو 

لــە پشــت ســەرمەوە چيــم پێدەڵێ!((
ئەستێرەكان وتيان: ))چيت پێدەڵێ؟((

مانــگ وەڵامــى نەدانــەوە و بــە شــەپە شــەپ تێپــەڕى. يــەك لــە ئەســتێرەكان بەڕاكــردن 
بــەدووى كــەوت. مانــگ ڕۆيــى ڕۆيــى تاوەكــو گەيشــتە پارچــە هەورێكــى ســپى. هەورەكــە 

وتــى: ))مانگــە خــان كێــوە دەڕۆى؟ تــۆ چــراى ئاســمانى!((
ــى  ــە مەرجــان، نازان ــى نەن ــە ماڵ ــى: ))دەچم ــرد و وت ــەى ك ــگ ســەيرێكى هەورەك مان

ــووم!(( نەنەمەرجــان چــى پێوت
هەور وتى: ))چى پێوتووى؟((

مانگ وەڵامى هەورى نەدايەوە و بە شــەپە شــەپ ملى ڕێى گرت، هەور و ئەســتێرەكە 
بــەدووى كەوتــن، مانــگ ڕۆيــى ڕۆيى تاوەكو گەيشــتە ماڵى نەنە مەرجان.

ماڵــى نەنــە مەرجــان قەرەباڵــغ بــوو، ژووەكــەى پــڕ بــوو لــە ميــوان، بوكــى نەنەمەرجــان 
لــە گۆشــەيەكى ژوورەكــە نووســتبوو. مانــگ لــە ســەر ماڵــى نەنــە مەرجــان ڕاوەســتابوو، 
مانــگ و ئەســتێرە و هــەور بــە سەرســامييەوە ســەيرى نەنەمەرجانيــان دەكــرد، هەمــوو 
ــوان  ــەوە، ج ــوو، چ ن ــى هەب ــان نەوەيەك ــحاڵبوون. نەنەمەرج ــاد و خۆش ــەكان ش ميوان
و نــازدار هەروەكــو مانــگ. بوكــى نەنەمەرجــان لــە خــەو هەڵســا و بــە دڵخۆشــييەوە 
ســەيرى منداڵەكــەى دەكــرد، مانــگ بــە ئەســتێرە و هەورەكــەى وت: ))ئێســتا گــوێ لــە 

قســەكانى نەنــە مەرجــان بگــرن، تاكــو بزانيــن لــە پشــت ســەرمەوە چــى دەڵــێ.((
نەنــە مەرجــان شــاد و خۆشــحاڵ بــوو. مناڵەكــەى پيشــانى تاكتاكــەى ميوانــەكان دەدا و 
هەنــدێ شــتى دەوت. مانــگ و هــەور و ئەســتێرە لــە پەنجــەرەى ماڵەكــە نزيــك بوونــەوە 
و گوێيــان لــە قســەكانى نەنــە مەرجــان بــوو. چــاوى ئەســتێرەكە لــە خۆشــيان ورنجــەى 
ــەوێ بڵێــت مانــگ  ــاكات، دەي ــە مەرجــان قســەى خــراپ ن ــى: ))مانگەخــان نەن داو وت

زۆر جوانــە.((
هەورەكــەش زەردەخەنەيەكــى كــرد و وتــى: ))مانگەخــان، بۆچــى قســەى نەنــە مەرجان 

دڵخۆشــى كــردى؟ ئــەو دەڵێــت نەوەكــەى ئەوەنــدە جوانــە بــە مانگــى دەمێنێتەوە.((
مانــگ بــە ڕووگرژييــەوە وتــى: ))واى! ئــەوە تــۆ دەڵێــى چــى! جــوان گوێبگــرە! مەرجــان 
دەڵێــت: گوايــە مــن لــە ماڵــەوە نايەمــە دەر، بــۆ ئــەوەى هەميشــە لەپشــتى هەورەكانــەوە 
ــك  ــك تاري ــم. شــەو تاري ــگ دەب ــە دەر، دڵتەن ــەم نەيەم ــە خانووەك ــن ل ــەر م ــم، ئەگ ب

دەبێــت، ئــەدى ناڵێــن مــن ڕووناكــى ئاســمانم؟((
ئەســتێرەكە وتــى: ))مانگەخــان باشــە، نەنــە مەرجــان ئارەزوومەنــدە نەوەكــەى وەك 

چــراى ئاســمان بێــت، وەكــو مانــگ، جــوان و ميهرەبــان و نورانــى بێــت!((
مانــگ بەسەرســامييەوە ســەيرى ئەســتێرە و هــەور و نەنەمەرجانــى كــرد. ســەرێكى بــۆ 
ڕاوەشــاند و پێكەنــى، تــازە تێگەيــى، كــە نەنەمەرجــان ئــەوى چەنــد خۆشــدەوێ. ســەرى 
شــۆڕكردەوە و ماڵــى نەنەمەرجانــى پڕكــرد لــە ڕووناكــى. نەنــە مەرجــان ســەيرى 
مانگەكــەى كــرد،  مناڵەكــەى ڕوو بــە ڕووى مانــگ گــرت و بەميوانەكانــى وت: )) 
ــگ  ــە مان ــە، ب ــو مانگ ــەم وەك ــەن، نەوەك ــەم بك ــەن! ســەيرى نەوەك ــگ بك ســەيرى مان

بڵێــن: تــۆ لــە دونيابــووى منيــش هاتــم.((
مانــگ بەميهرەبانــى نەنــە مەرجــان سەرســام بــوو و زەردەخەنەيەكــى بــۆ كــرد و 

تريفەكــەى خــۆى بــە دەم و چــاوى مناڵەكــە پەخــش كــرد. 

ديوار مشكى هەيە، مشكيش گوێى هەيە 

نەنەگوڵــێ و بابــە بەختيــار لــە ماڵێكــى بچــووك دەژيــان. خانوەكــەى ئــەوان دوو ژوورى 
هەبــوو، حەوشەشــيان پڕبــوو لــە گــوڵ و ســەوزايى. حەوزێكــى جوانيــش لــە ناوەڕاســتى 
حەوشــەكە بــوو. بابــە بەختيــار بەيانيــان  زوو دەچــووە بــازاڕ، ئيشــەكەى گــەزۆ فرۆشــى 
بــوو. لــە بازاڕۆكــەى بــەززازان ســەكۆيەكى لێبــوو، بابــە بەختيــار ســينييە گەزۆيەكــەى 

لــە ســەر ســەكۆيەكە دانــاو هاواريكــرد: ))گــەزۆى شــيرين! گــەزۆى نايــاب!((
خەڵكــى بــازاڕ موشــتەرى بابــە بەخيــار بــوون. گــەزۆى شــيرين و بەتامەكــەى ناوبانگــى 
هەبــوو. بابــە بەخيــار بــە تەمــاح نەبــوو. ئەوەندەبــوو مەســرەفى نــان و گۆشــتى ماڵەكەى 
پێدابيــن دەكــرد. تەبەقــە گەزۆيەكــەى لەســەر ســەرى خــۆى دادەنــا و دەيگێــڕا. گۆشــتى 

ــوو  ــەوا دەكــڕى و دەچــووەوە مــاڵ. كــە برســى دەب ــە نان ــى ل ــە قەســاب دەكــڕى و نان ل
ئارامــى لێدەبــڕا. تاوەكــو دەگەيشــتەوە مــاڵ، نەنەگوڵــێ ســفرەكەى ڕادەخســت و مەنجەڵــە 

گۆشــتاوەكەى لەســەر ســفرەكە دادەنــا.
ــك گۆشــت  ــان و كەمێ ــەزۆ و بوخچەن ــە گ ــە تەبەق ــە، ب ــى ديك ــەو ڕۆژەش وەك ڕۆژان ئ
گەڕايــەوە ماڵــەوە. دەســت و دەم و چــاوى شوشــت و چــوو لــە ژوورەكــە دانيشــت. 
نەنەگوڵــێ ســفرەكەى ڕاخســت، قامكــە ســەوزەيەكى لەســەر نانەكــە دانــاو لەبــەردەم بابــە 

ــە؟(( ــەدى گۆشــتاومان نيي ــى: ))ئ ــار وت ــە بەختي ــا، باب ــارى دان بەختي
نەنەگوڵــێ وتــى: ))دەبــێ بيــر لــەو پشــيلەيە بكەيتــەوە، گۆشــتەكە لــە هــەر شــوێنێك 

دابنێــم دەيخــوات.((
بابــە بەختــار كــە زۆر برســى بــوو، نــان و ســەوزەكەى خــوارد، بــەڵام زۆريــش توڕەبــوو، 
كــە ئەگــەر دەســتى بگەيشــتايە پشــيلە ڕەشــەكە گوێيەكانــى هەڵدەقەنــد، بــەڵام پشــيلە 
ڕەشــەكە لــەو چالاكتــر و زيرەكتــر بــوو، وا بەئاســانى نەدەكەوتــە بەردەســتى. بەناچــارى 
ــۆ  ــر ســەبەتەوە، ب ــێ! بيخــەرە ژێ ــى وت: ))گۆشــتەكە لەبەردەســت دامەن ــە نەنەگوڵێ ب

ئــەوەى كێشــەت نەبــێ.((
لــەو كاتــەدا گوێــى لــە خشەخشــێك بــوو، بابــە بەختيــار ســەيرى ئەمبــەر و ئەوبــەرى 
خــۆى كــرد. هيچــى نەديــت. نەنــە گوڵــێ گۆشــتەكەى خســتە ژێــر ســەبەتەكە و ســەرقاڵى 

ئيشــەكانى بــوو.
عەســر نەنەگوڵــێ بــەرەو لاى ســەبەتەكە چــوو، بــۆ ئــەوەى گۆشــتەكە دەربێنێــت و 
بــۆ ئێــوارە لێيبنێــت، بــەڵام بينــى ســەبەتەكە هەڵدراوەتــەوە وگۆشــتەكەش نەمــاوە! 
چريكەيەكــى لێــدا و نەفرەتــى لــە پشــيلەكە كــرد و وتــى: ))ئاخــر پشــيلەى ڕەش چۆنــى 

ــر ســەبەتەكەيە؟(( ــى گۆشــتەكە لەژێ زان
شــەو كــە بابــە بەختيــار هاتــە ماڵــەوە، نەنەگوڵــێ مەنجەڵــە چێشــتەكەى هێنايــە ســەر 
ــاوت  ــە گوت ــت، بۆچــى گەنم ــتاو دەچێ ــۆ گۆش ــم ب ــى: ))مەيل ــار وت ــە بەختي ســفرە. باب

ــاوە؟(( لێن
نەنــە گوڵــێ هەناســەيەكى هەڵكێشــا و وتــى: ))گۆشــتەكەم خســتبووە ژێــر ســەبەتەكە، 

بــەڵام جارێكــى ديكــە پشــيلە ڕەشــەكە گۆشــتەكەى لێبرديــن.((

نێــو  بخــەرە  گۆشــتەكە  ))لێرەوبــەدوا  وتــى:  ناڕەحەتييــەوە  بــە  بەختيــار  بابــە 
دابنــێ.(( لەســەر  كەرپوچێكيشــى  و  قابلەمەيەكــەوە 

نەنەگولێ وتى: ))باشە!((
ئــەو ڕۆژە گۆشــتەكەى خســتە نێــو قابلەمــە و پارچــە كەرپوچێكــى لەســەر دانــا و 
چــوو قاپــەكان بشــوات. ئــاوى لــە بيرەكــە هەڵكێشــا و قاپەكانــى شووشــت. مشــتە 
نۆكێــك و كەمێــك فاســۆلياى خســتە نــاو مەنجەڵێكــەوە، چــوو گۆشــتەكە بهێنــێ، بــەڵام 
جارێكــى ديكــە چريكانــدى، قابلەمەكــە لــە گۆشــەيەك كەوتبــوو و گۆشــتەكەش نەمابــوو. 
نەنەگوڵــێ لــە دەســتى خــۆى داو وتــى: )) هەنــاوت ڕەش بــێ پشــيلە ڕەش، چــۆن ئــەو 

ــەوە؟!(( ــتە دەدۆزيت گۆش
نەنەگوڵــێ دەســتى لــە قابلەمــە و كەرپووچەكــە نــەدا، تاوەكــو بابــە بەخيــار گەڕايــەوە و 
هەمــوو شــتەكانى بينــى. بابــە بەختيــار لــە خەفەتــان سيڕەســيڕێكى بــە ددانەكانــى كــرد 
و وتــى: ))ئــەو گۆشــتەى كــە ئەمــڕۆ كڕيومــە، بيخــەرە ســەبەتەيەكەوە و بەديــوارەوە 
ــاوى خــۆم بانگــم  ــەو جــارە گۆشــتەكەى خــوارد، بەن هەڵيواســە، ئەگــەر پشــيلە ڕەش ئ

مەكــە!((
نەنەگوڵــێ گۆشــتەكەى خســتە نــاو زەنبيلەكــەوە، بابــە بەختيــار لــە گۆشــەيەكى ژوورەكە 
ڕاكشــا بــۆ ئــەوەى بخەوێــت. نەنەگوڵــێ ئيشــەكانى كــرد و چــوو بــۆ ئــەوەى زەنبيلەكــە بە 
چەنگاڵــى ديــوارى ناندينەكە)مەدبەخەكــە( هەڵبواســێ. تاوەكــو نەنەگوڵــێ لــە ژوورەكــە 
چــووە دەرەوە، خشەخشــێك بەرگوێــى بابــە بەختيــار كــەوت. بابــە بەختيــار چاوەكانــى 
كــردەوە و خــۆى قــوڵاغ كــرد. بينــى مشــكێكى گــەورە لــە كۆگاكــەوە هاتــەدەرەوە و بــە 

دووى نەنــە گوڵــێ كــەوت. بابــە بەخيــار قيتبــووەوە و بــەدواى مشــكەكە كــەوت.
مشــكەكە لــەدواى نەنــە گوڵــێ وە دەڕۆيــى، نەنەگوڵــێ ســەبەتە گۆشــتەكەى بــە چەنگاڵــى 
ــێ و زەمبيلەكــەى كــرد و  ــە گوڵ ــاش ســەيرى نەن ــە هەڵواســى. مشــكەكە زۆرب ناندينەك
وردەوردە چــووە دەرەوە. بابــە بەخيــار بــەدواى مشــكەكە كــەوت، مشــكەكە ڕۆيــى تاوەكــو 
گەيشــتە پشــيلە ڕەشــەكە وەى وايەكــى كــرد. بابــە بەختيــار بينــى پشــيلە ڕەشــەكە لــە 

دواى مشــكەكە دەڕوات.

ــە پشــت  ــى دەشوشــت. مشــك و پشــيلەكە ل ــوو جل ــە ناندينەكــە ب ــێ پشــتى ل نەنــە گوڵ
ــەوت. ــان ك ــار بەدوي ــە بەختي ــە، باب ــە ناندينەك ــن و چون ــەوە هات ويي

پشــيلەكە خــۆى هەڵدايــە ســەر ســەبەتەكە،  هەركــە ويســتى قــەپ لــە گۆشــتەكە بــدات 
ــە  ــە زەمبيلەك ــى ل ــرت و گونيەيەكيش ــكەكە گ ــە مش ــى ل ــە نەعلێك ــار لينگ ــە بەختي باب

ــە نێــو گونيەكــە هەڵدەبەزييــەوە، بــەڵام مشــكەكە ڕايكــرد. هەڵكێشــا و پشــيلەكە ل
 بابــە بەختيــار پشــيلە ڕەشــەكەى بــردە چۆڵەوانييــەك و بەڕەڵايكــرد، كاتــێ كە گەڕايەوە 

ماڵــەوە، بينــى مشــكەكە بــە ديــوارى كۆگاكە گيــرى خواردبوو. 
نەنــە گوڵــێ  بــە مەنجەڵــە گۆشــتەوە هاتــە ژوورەوە، بابــە بەختار لەتەنيشــت ســفرەكەوە 
ــى: ))چۆنــت زانــى  ــێ وت ــووەوە، نەنەگوڵ ــەژوورەكان بڵاودەب دانيشــت، بۆنــى گۆشــتاو ب

مشــك و پشــيلەكە لــە ناندێنــن؟((
بابــە بەختــار  پێكەنــى  و هەمــوو شــتێكى بــۆ نەنــە گوڵــێ باســكرد و وتــى: ))مشــك 
خەبــەرى بــۆ پشــيلە ڕەشــەكە دەبــرد و پێــى دەگــوت، كــە گۆشــتەكەمان لەكــوێ دانــاوە، 
پێويســتە هۆشــمان كۆكەينــەوە، بەبــەلاش نەيانوتــووە: ))ديــوار مشــكى هەيــە، مشــكيش 

گوێــى هەيــە.((

حەسەنۆك خەوبردۆتييەوە،
ئاويش گوێزى بردۆتەوە

 
  

حەســەنۆك لــە بەيانييــەوە تاوەكــو شــەو دەنوســت، كاتــێ نانــى بەيانــى دەخــوارد پشــتى 
لــە تەنوورەكــە دەكــرد و دەنوســتەوە. نيــوەڕۆ كــە نانــى دەخــوارد بەتەنيشــت ســفرەكەوە 
بەخەواڵوويــى ڕەت دەبــوو. كاتــێ كــە نانــى ئێــوارەى دەخــوارد لــە گۆشــەيەكى ژوورەكــە 
ديســان درێژدەبــووەوە. نەنــە زێريــن پێــى دەوت: ))حەســەنۆك، خــەو نابــێ ببێتــە 
ئيــش و ژيانــت! قيتبــەرەوە بــڕۆ ئيشــێك بكــە، زەحمــەت بكێشــە، نــان پەيدابكــە. تاكــەى 

دەتــەوێ بخــەوى!((

ــە گوێيەكــەى ديكــەى  ــەو گوێيــەوە دەچــووە ژوورەوە و ل بــەڵام قســەى نەنــە زێريــن ل
دەهاتــە دەرەوە. نەنــە زێڕيــن بەخــۆى دەوت: ))ئەگــەر حەســەنۆك بــەم شــێوەيە گــەورە 
ــێك  ــن چ كەس ــەدواى م ــم، ل ــرەفى دەكێش ــن مەس ــتا م ــت. ئێس ــت دەبێ ــت، بەدبەخ ببێ
ــەوەى  ــۆ ئ مەســرەفى بكێشــێت؟ پێويســتە بيرێكــى لێبكەمــەوە، ڕێگايــەك بدۆزمــەوە ب

حەســەنۆك بــەدواى ئيشــێكەوە بێــت.((
نەنــە زێرێــن زۆرى بيركــردەوە، ئاخــر ســەرۆك خێــزان دەبــێ بەيــەك ڕۆژ چــوار ئيــش 
پەيدابــكات! نەنــە زێــڕن هيچــى ديكــە نــان و گۆشــتى نەكڕى، ســەوزە و نۆك و فاســۆلياى 

نەكــڕى. مێــوژ و بــادەم و گوێــزى نەخســتە باغەڵــى حەســەنۆك.
چەنــد ڕۆژ تێپــەڕى، نەنــە زێڕيــن هــەر دانەوێڵــە و خۆراكێكــى لــە مــاڵ بــوو، بــۆى لێنــا 

و دەرخــواردى حەســەنۆكى دا. وايلێهــات هيــچ خواردنێــك لــە ماڵەكــە نەمــا. 
بەيانــى زوو حەســەنۆك لەخــەو هەســتا ســەرى بەرزكــردەوە و وتــى: ))نەنكــە گيــان، 

بەرچايــم بــۆ ئامادەبكــە، مــن برســيمە.((
نەنــە زێڕيــن ســەرێكى بــۆ بــادا و وتــى: ))نــە نانــم هەيــە نــە ناندێــن. نەچــام هەيــە، 

نەچــادان. نــە قەنــدم هەيــە، نەقەنــدان. هەندێــك پەنيــر مابــوو مــن خــواردم.((
حەسەنۆك بە عەبوسييەوە وتى: ))تۆ خواردت؟((

نەنــە زێڕيــن وتــى: ))ئــەى كــێ بيخــوا؟ تــۆ بيخــۆى، كــە شــەو و ڕۆژ خەوتــووى، يــان 
مــن بيخــۆم، كــە دەچــم بارســتەيەك جلوبەرگــى خەڵــك دەشــۆم؟((

حەســەنۆك ســەرى خــۆى شــۆڕكردەوە، جارێكــى ديكــە نوســتەوە، نەنــە زێڕيــن هەســتايە 
ســەرپێ و سەرپۆشــەكەى لــە ســەرناو بــەدواى ئيشــەكەى خۆيــدا چــوو.

بــووە نيــوەڕۆ، نەنــە زێڕيــن گەيشــتەوە مــاڵ، كاتــێ كــە گوێــى لــە دەنگــى نەنكــى بــوو، 
لەخــەو هەڵســا و وتــى: ))نەنكــە گيــان هاتيــەوە؟ مــن برســيمە، نانــى نيــوەڕۆم بدەيــێ.((
نەنــە زێڕيــن ڕووى خــۆى گرژكــردەوە و وتــى: ))كــوڕە شــەرمەزاربە، بــڕۆ ئيشــێك بكــەو 

نــان و گۆشــت بــۆ ماڵــەوە بهێنــەوە! بۆچــى نانــى نيــوەڕۆت لــە منــى پيــرەژن دەوێ؟((
حەســەنۆك باوێشــكى هاتــەوە و وتــى: ))ئێســتا چەنــد دانــە گوێزێكــم بدەيــێ، زۆر 

برســيمە.((
نەنــە زێڕيــن كــە گۆزەكــەى هەميشــە پــڕ لــە گوێــز بــوو پێيــدا، حەســەنۆك دەســتى لــە 
كونــى گۆزەكــە ڕاكــرد، بــەڵام ئــەم جارەيــان يــەك دانــە گوێــزى تێدانەبــوو! حەســەنۆك 

وتــى: ))مشــكەكان ئــەو گوێزانەيــان خــواردووە؟((
نەنە زێڕين وتى: ))حەسەنۆك ئەوانەى خواردووە، نەك مشكەكان.((

حەســەنۆك بەخەمبارييــەوە لــە گۆشــەيەكى ژوورەكــە دانيشــت. هــەر لــەوێ خــەوى 
ــى.  ــا و دايپۆش ــى هێن ــوتا، لێفێك ــى س ــى پێ ــن دڵ ــە زێڕي ــەوە. نەن لێكەوت

شــەو حەســەنۆك لەخــەو ڕاچەنــى، خــەوى بينــى بــوو، كــە كۆمەڵــە مشــكێك گوێزەكانــى 
ــك.  ــى و نەمش ــزى بين ــە گوێ ــرد، ن ــەرى خــۆى ك ــەيرى دەور و ب ــوارد. س ــان دەخ ئەوي

دووبــارە بەســكى برســييەوە خــەوت. 
بەيانــى زوو حەســەنۆك لــە برســان خەبــەرى بــووەوە، لێفەكــەى لەســەرخۆى فڕێــدا و 

وتــى: ))نەنــە گيــان، ســكم لەبرســان دێشــێت.((
 نەنــە زێڕيــن خەوتبــوو، حەســەنۆك چــاوى بــە دانــە گێزێــك كــەوت كــە لــە نێــو 
دەرگاكــە كەوتبــوو، بــۆى چــوو و گوێزەكــەى هەڵگرتــەوە، شــكاندى و خــواردى و ســەيرى 
دەور و بــەرى خــۆى كــرد، گوێزێكــى ديكــەى لــە ناوەڕاســتى هەيوانەكــە بينــى، پڕيدايــێ 

و ئەويشــى شــكاند و كاكڵەكــەى خــوارد.
كــەم كەمــە بارودۆخــى باشــبوو و چاوەكانــى تريســكەيان بــۆ گەڕايــەوە، گوێزێكــى ديكــە 
لەســەر پەيژەكــە بــوو، حەســەنۆك ڕايكــرد و ئــەو گوێزەشــى هەڵگرتــەوە شــكاندى 
و خــواردى. لــە لێــوارى حەوزەكــەش دانــە گوێزێكــى گــەورەى لێبــوو، حەســەنۆك 
چــوو ئەويشــى هەڵگرتــەوە و خــواردى. لــە دەرەوەى حەوشــەكەش دوو گوێــزى لێبــوو، 
بەڕاكــردن ئەوانيشــى هەڵگرتــەوە و چەنــد دانــە گوێزێــك لــە ناوەڕاســتى گەڕەكەكــە بــوو، 

ــەدا دەرگاى حەوشــەيان داخــرا. ــەوە، لەوكات ــان چــوو و هەڵيگرتن حەســەنۆك بۆي
حەســەنۆك گوێــى لــە دەنگــى نەنــە زێڕيــن بــوو كــە وتــى: ))حەســەنۆك گيــان بــڕۆ، بــڕۆ 

ئيــش بكــە و پــارە پەيدابكــە.((
حەسەنۆك دەستى بەگريان كرد و وتى: ))نەنكە گيان، خەومدێت، زۆر خەومدێت.((

نەنــە زێڕيــن گوێــى بــەم قســانە نــەدا و ڕۆيشــت، حەســەنۆك لــە پشــتى دەرگا خــەوت، 
وردە وردە منداڵــە ورتكــە دەورەيانــدا، بــە بينينــى ئــەوان حەســەنۆك خــەوى زڕا. 
يەكێــك لــە منداڵــەكان وتــى: ))حەســەنۆك هاتوويەتيــە كــۆڵان دەتــەوێ چــى بكــەى؟((
حەســەنۆك وتــى: ))نەنــە زێڕيــن نايەڵــێ بچمــەوە ژوورێ و دەڵــێ پێويســتە بــڕۆم ئيــش 

بكــەم و حەقدەســت وەرگــرم. تــۆ هيــچ ئيشــێكت پــێ شــك نايــەت؟((

يەكێــك لــە منداڵەكانــى پێكەنــى و وتــى: ))لەباغــى ســوڵتانى گوێــز لێدەكەنــەوە، تــۆش 
بــڕۆ گوێــز لێبكــەوە و پــارەت دەدنــێ.((

حەســەنۆك دەيويســت جارێكــى ديكــە بگرێــت و بانگــى نەنكــى بكاتــەوە، بــەڵام پەشــيمان 
بــووەوە، ملــى ڕێــگاى گــرت، ڕۆيــى ڕۆيــى ڕۆيــى تاوەكــو گەيشــتە باغــى ســوڵتانى، باخەكــە 
پــڕ بــوو لــە درەختــى گوێــز، حەســەنۆك خــەوى دەهــات، لــە لێــوارى باخەكــە خــەوت، 
باخــەوان گەيشــتێ و وتــى: ))حەســەنۆك بۆچــى لێــرە خەوتــووى!؟(( حەســەنۆك لەخەو 
ــز  ــووم گوێ ــى: ))هات ــا و وت ــرد و ترس ــەى ك ــى باخەوانەك ــى، ســەيرێكى قەڵافەت ڕاچەن

لێكەمــەوە و حەقدەســت وەربگــرم.((
باخــەوان تورەگەيەكــى دايــە دەســت حەســەنۆك و وتــى: ))بــڕۆ نێــو بــاغ، تــا زياتــر گوێــز 

لێكەيتــەوە، پــارەت زياتــر دەدەمێ.((
حەســەنۆك تورەگەكــەى وەرگــرت و چــوە نــاو باخەكــە، بينــى منــداڵان لەنێــو باخەكــە 
گوێــز لێدەكەنــەوە، حەســەنۆك چــووە لايەكــەوە كــە كەســى لێنەبــوو، جۆگەلــە ئاوێــك 
بەوێــدا تێدەپــەڕى، دەيويســت لــە لێــوارى ئاوەكــە بخەوێــت، بــەڵام دەشترســا باخەوانەكە 
بێــت و بيبينــێ، چــووە ســەر درەختێكــى گوێــز تاوەكــو گوێــز لێبكاتــەوە،  تاوەكــو نيوەڕۆ 
ــە   ــى هەمــوو ل ــە خــوارەوە، گوێزەكان ــر لەســەر درەختەكــە هات ــزى لێكــردەوە، دوات گوێ
تورەگەكــە كــرد، زۆر مانــدوو ببــوو، تورەگەكــەى لــە لێــوارى ئاوەكــە دانــاو هــەر لــەوێ 

خــەوت. 
لــەو كاتــەدا نەنــە زێڕيــن نيگــەران بوو، هەســتايە ســەرپێ و بۆ ســۆراغكردنى حەســەنۆك 
ڕۆيــى، بەڕێكــەوت، تاوەكــو گەيشــتە باخــى ســوڵتانى، لــە باخــەوان و لــەو منداڵانــەى كــە 

گوێزيــان لێدەكــردەوە، پرســى، هەمــوان بەنێــو باخەكــەدا گــەڕان تاوەكــو دۆزييانەوە. 
 باخەوان بە دەنگێكى بەرز وتى: ))حەسەنۆك خەوتووى؟((

حەســەنۆك لەخــەو ڕاچەنــى و وتــى: ))بەخــودا يــەك تورەگــەم گوێــز لێكردۆتــەوە، 
ــە!(( ــەيرى بك س

لــە بەدبەختــى ئــەو قاچــى لەســەرى تورەگەكــە گيرببــوو و ســەرى تورەگەكــە كەوتبــووە 
نــاو ئاوەكــە و گوێــزەكان دانەدانــە بەئاوەكــەدا ڕۆيشــتبوون، تورەگەكــە خاڵــى خاڵــى بــوو، 

حەســەنۆك هەناســەيەكى هەڵكێشــا و وتــى: ))گوێــزەكان ئــاو بردنــى!!((
منداڵــەكان دايانــە قاقــاى پێكەنيــن، نەنــە زێڕيــن تورەگەكــەى هەڵگــرت و ڕايكــرد، لــە 

شــوێنێك كــە پوشــكە و جيلكــەدار لەســەر ئاوەكــە كۆبووبــووەوە و گوێــزەكان هەمــوو لــە 
شــوێنێك گيريــان خواردبــوو، نەنــە زێڕيــن هەمــووى لــە تورەگەكــە كــرد و گەڕايــەوە. 

  حەســەنۆك خەواڵــو ســەيرى منداڵەكانــى دەكــرد و منداڵــەكان دەور و خوليانــدەدا و 
دەيانــوت: ))حەســەنۆك خــەو بردۆتيــەوە، ئاويــش گوێــزى بردۆتــەوە. حەســەنۆك خــەو 

بردۆتيــەوە، ئاويــش گوێــزى بردۆتــەوە...((
ــتيدا  ــە ڕاس ــى: ))ل ــا و وت ــەنۆك دان ــەردەم حەس ــەى لەب ــە گوێزەگ ــن تورەگ ــە زێڕي نەن

ــەوە.(( ــزى بردۆت ــش گوێ ــەوە، ئاوي ــەو بردۆتي ــەنۆك خ حەس
حەسەنۆك زۆر بەشادمانى سەيرى تورەگە گوێزەكانى دەكرد. 

نەپارەم دا نەچەنەبازى،
 بوك بە ئێمە بوو ڕازى 

  

 باجــى بەهــار لــەو دونيــا گەورەيــەدا،  تەنهــا كوڕێكــى كەچەڵــى هەبــوو. هەمــوو 
ئومێدێكــى بــەو بــوو. ئــەم كــوڕە شــاگردى گــۆزە چييــەك بــوو. ئــاوى دەهێنــا و 
ــاو. هــەر ئيشــێكى  ــى دەگواســتەوە بەرهەت ــەوە و كاســە و قــاپ و گۆزەكان قــوڕى دەگرت
وەســتايەكەى پێــى دەســپارد، بــە گــورج و گۆڵــى ئەنجامــى دەدا. هــەر كاتێــك بــێ ئيــش 
دەبــوو، لــە گۆشــەيەكى كارگەكــە دادەنيشــت، هەندێــك قــوڕى لەبــەردەم خــۆى دادەنــا و 

ــرد. ــت دەك ــەى دروس ــى و دەخيل ــەى گڵي ــە و بوكەڵ ــارى منداڵان ي
عەســر كاتــێ كــە كارگەكــە دادەخــرا، كامــەران دەگەڕايــەوە ماڵــەوە، منــداڵان دەورەيــان 
دەدا، ئەويــش يــارى منداڵانــەى دەدانــێ، بوكەڵــەى دەدايــە يەكێيــان و دەخيلــەى دەدايــە 

يەكێكــى ديكــە. گــۆزەى گچكــەى دەدايــە يەكێكــى تــر. بۆيــە منداڵــەكان كامەرانيــان زۆر 
خۆشدەويســت.

كامــەران گەورەبــوو كاتــى ژنهێنانــى هــات، بــەڵام باجــى بەهــار نەيدەزانــێ لــەدەرگاى كــێ 
بــدات و كوڕەكــەى بكاتــە زاواى كــێ؟ يــەك دونيــا خــەم لــە دڵــى بــوو.

ــى ئــەم و ئــەو، بــەڵام  ڕۆژێكيــان باجــى بەهــار لەچكەكــەى لەســەرى نــاو و چــووە ماڵ
كــەس كچــى خــۆى بــە كامــەران نــەدا، هەتــا فەقيرەكــەى ئاوايــش كچــى خــۆى بــە 

كامــەران نــەدا.  بەدڵتەنگــى و نائارامييــەوە گەڕايــەوە مــاڵ.
تاريــك داهــات كوڕەكــەى گەڕايــەوە مــاڵ، كاتــێ كــە باجــى بەهــارى بــەو دڵتوندييــەوە 

بينــى پرســى: ))نەنــە چــى بــووە؟(( 
ئەويــش درۆى لەگــەڵ نەكــرد، هــۆكارى ئــەو هەمــوو خــەم و خەفەتــەى بــۆ باســكرد و 
وتــى: ))نەنــە گيــان! قوربانــى ئــەو كەللــە كەچەڵــەت بــێ، هەژارەكــەى ئاوايــش كچەكــەى 

خــۆى بەتــۆ نــەدا.((
كامەران پێكەنى و وتى: ))خەم مەخۆ نەنە گيان! دەڕۆم كچى حەكيم دێنم.((
باجى بەهار ئاهێكى هەڵكێشا و وتى: ))كەچەڵ بوويى و گێژۆكەش بوويى.((

كامــەران ســينگى خــۆى قيتكــردەوە و وتــى: ))درۆناكــەم، دەڕۆم كچــى حەكيمەكــە 
دێنــم.((

باجــى بەهــار بەخەمبارييــەوە وتــى: )) ئاخــر كچــە فەقيريــان بەتــۆ نــەدا، بــە چ جــۆرێ 
دەچــى كچــە حەكيم بخــوازى؟!((

كامەران گوتى: ))نەتبيستووە حەكيم چى وتووە؟((
باجى بەهار وتى: ))نا((

كامــەران وتــى: ))حەكيــم وتوويەتــى ســبەى هەمــوو داخوازيكــەرى كچەكــەم بەخۆيــان و 
بەدەخيلەيەكــەوە بێنــە ماڵەكــەم. ئــەو پرســياريان لێــدەكا، ئــەوەى وەڵامــى پرســيارەكانى 

دايــەوە، كچەكــەى دەداتــێ.((
باجــى بەهــار ســەرێكى بــۆ ڕاوەشــاند و وتــى: )) تــۆ زۆر ســادەى! حەكيــم دەيــەوێ بزانــێ 

دەخيلــەى كــێ پــارەى زياتــرى تێدايــە، كچەكەى بــەو دەدات.((
كامــەران هيچــى ديكــەى نــەوت و چــووە كارگــە، دەيويســت بيربكاتــەوە و تێبــگات، ســبەى 

بــە كام دەخيلــە بچێتــە ماڵــى حەكيــم، بــەڵام ئــەو چوزانــێ كــە حەكيــم كام دەخيلــەى 
دەوێ؟ واى بەبــاش زانــى هەنــدێ قــووڕ لەگــەڵ خــۆى بباتــە ماڵــى حەكيمەكــە و هــەر 

جــۆرە دەخيلەيــەى كــە حەكيــم دەيــەوێ، ئــەوى بــۆى دروســت بــكات.
ڕۆژى دوايــى كــە هــەر گەنجێكــى ئاوايــى بەخۆيــى و بەدەخيلەيەكــەوە دەچــووە ماڵــى 
حەكيــم.  )كامەران(يــش بــە مشــتێ قــوڕەوە بــەرەو ماڵــى حەكيــم بەڕێكــەوت. هەمــوو 
لــە  لــە حەوشــەى حەكيــم وەســتابوون، حەكيــم وەك پادشــايەك  داخوازيكــەرەكان 
هەيوانەكــە دانيشــتبوو و وتــى: ))پرســيارى يەكــەم! چ كەســێك دەخيلەيەكــى لەشــێوەى 

قۆچــى بــزن هێنــاوە؟((
داخوازيكــەرەكان هەمــوو ســەيرى يەكتريــان دەكــرد، دەخيلــەى هيچيــان بەوێنــەى قۆچى 
بــزن نەبــوو، كامــەران بەخێرايــى قوڕەكــەى شــێا و دەخيلەيەكــى لــە شــێوەى قۆچــى 
بــزن دروســت كــرد. بــە ڕاكردنــەوە دايــە دەســت حەكيــم. حەكيــم بەسەرســامييەوە 
ســەيرى كامەرانــى كــرد و وتــى: ))پرســيارى دووەم! كــێ دەتوانــێ ئــەو پارچــە بــەردە 

بخاتــە نــاو ئــەم دەخيلەيــە؟((
حەكيــم پارچــە بەردێكــى پيشــاندان، كــە هێنــدەى ســێوێك دەبــوو، داخوازيــكارەكان 
بەسەرســامييەوە ســەيرى دەخيلــە و پارچــە بەردەكەيــان كــرد. بيريــان لــەوە دەكــردەوە، 
بــە چ شــێوەيەك ئــەو پارچــە بــەردە بــەو كونــە بچووكــەى دەخيلەكــەدا فڕێدەنــە خوارێ.
كامــەران دەخيلــە شــێوە قــۆچ بزنەكــەى تێــك و پێكــداو دانەيەكــى ديكــەى لێ دروســتكرد 
و چەقووەكــەى لەحەكيــم وەرگــرت و بنــى دەخيلەكــەى پــێ بــڕى و پارچــە بەردەكــەى 
خســتە نــاوى. دواتــر كونــى بنــەوەى گــرت و دەخيلەكــەى دايــە دەســت حەكيــم. حەكيــم 
بەسەرســامييەوە ســەرێكى بــۆ بــادا و پێكەنــى و وتــى: ))ئێســتا هەمــوو دەخيلــەكان لــە 

هەيوانــدا جێبهێڵــن!((
داخــوازى كــەرەكان، دەخيلەكانيــان لــە نێــو هەيوانەكــەدا قەڵاچــن كرد، حەكيــم بەرزەپێ 
بــووەوە و بــە نووكــە شــەقان كەوتــە ســەر دەخيلــەكان و شــكاندنى و وتــى: ))پرســيارى 

ســێيەم! ئێســتا چ كەســێك دەتوانــێ دەخيلــەى خــۆى هەڵگرێتــەوە؟((
ــەران چــووە  ــرد، كام ــان ك ــر ســەيرى حەكيمي ــرد، دوات ــان دەك هەمــوو ســەيرى يەكتري
پێشــەوە، چەنــد مشــتێكى لــە دەخيلــە شــكاوەكەى هەڵگرتــەوە، بەردەكەشــى دۆزييــەوە، 

ئەوەنــدە پارچــە گۆزەكانــى وردكــرد تاوەكــو كرديــەوە گل. دواتــر هەندێــك ئــاوى هێنــاو 
كرديــە قــوڕ و جــوان شــێايى و دەخيلەيەكــى ديكــەى دروســت كــرد و وتــى: ))حەكيــم! 

مــن دەخيلەكــەى خۆمــم هەڵگرتــەوە.((
حەكيــم پێكەنــى و بەرزەپــێ بــووەوە و بەدەنگێكــى بــەرز وتــى: ))زاواكــەى مــن كامــەران 

ـ ە، دەى دەهــۆڵ لێــدەر و شــەيپور ژەن بــا دەســتپێبكەن!((
ســەداى ســاز و شــەيپوور و دەف لــە ئاوايــى بەرپابــوو، كامــەران جلــى زاوايەتــى پۆشــى 

و بــە كچــى حەكيمــەوە بــەرەو ماڵەكەيــان گەڕايــەوە. 
 باجــى بەهــار لــە گۆشــەيەكى حەوشــەكەيان دانيشــتبوو و خەمــى لێدەخــوارد، كــە 
دەرگاى حەوشــە كرايــەوە كامــەران كچــى حەكيمــى هێنــا. باجــى بەهــار بەسەرســامييەوە 
ــى:  ــدا و وت ــى لێ ــيان هەلهەلەيەك ــە خۆش ــرد! ل ــى ك ــى حەكيم ــەران و كچ ــەيرى كام س

ــووە زاوا.(( ــە! ئــەى هاوســێكان! ئــەى خەڵكــى ئاوايــى! كوڕەكــەى مــن ب ))ئــەى خواي
باجــى بەهــار چەقەنــەى لێــدەدا و بــەدەورى بــووك و زاوا دەســوڕايەوە و دەيــوت: 
))نەپــارەم دا نەچەنەبــازى، بــوك بــە ئێمــە بــوو ڕازى. نەپــارەم دا نەچەنەبــازى، بــوك 

ــوو ڕازى...((  ــە ئێمــە ب ب

*	)2016(	توێژينەوەيەكى	هاوبەشيان	لەگەڵ	)فازيل	شەوڕۆ(	نووسيوە	بەناوى	

)جگەرە	لە	جيهانبينيى	شيعرى	شێركۆبێكەسدا(،	لە	فێستيڤاڵى	گەلاوێژ	

بەشداريان	پێكردووە	و	خەڵاتى	يەكەميان	بەدەستهێناوە.	

ژياننامەى وەرگێڕ

*	جێگرى	بەڕێوەبەرى	نووسينى	گۆڤارى	)زانكۆى	كۆيە(بووە.

